
 

 

 

 

 
 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 44 
 

ᕿᑎᖅᑰ, ᒪᐃ 31, 2012 
 

 

ᖁᑉᐱᕐᓂᓖᑦ 2548ᒥᒃ 2578ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᒃ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᒃ 

ᐊᒻᒪᓗ ᒐᕙᒪᒃᑯᓐᓂᒃ 

ᐱᔨᑦᑎᖅᑎᒃᑯᓐᓂᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᒃ; 

ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᒃ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᒃ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 31, 2012 

ᒪᓕᒐᓕᐅᖅᑎᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 15:01ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑎ. ᐱᒋᐊᓚᐅᖏᓂᑦᑎᓐᓂ ᒥᔅᑕ 

ᐃᐊᓕᐊᑦ ᑐᒃᓯᐊᖁᔭᕋ ᒪᑐᐃᖅᓯᖁᓪᓗᒍ. ᑐᒃᓯᐊᖅᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

2. ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ. ᒥᓂᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 147 - 3(3): ᓯᓚᕐᔪᐊᕐᒥ 

ᑐᕝᕚᑲᖃᓐᓇᐅᖏᑦᑑᑉ ᐅᓪᓗᖓ - ᒪᐃ 31 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᒪᒃᑯᐊ ᐃᒫᒃ ᓯᒡᒐᓕᐊᖅᑐᖃᑦᑕᖅᑐᑦ 

ᐊᒥᓱᒻᒪᕆᐅᒻᒪᑕ ᓄᓇᕗᒻᒥ. ᓇᑉᐸᕆᓗᐊᖅᑕᖏᑦ 

ᐅᑭᐅᓕᑦ 12-ᒥᑦ ᐅᖓᑖᓄᑦ 80 ᐳᓴᖏᑦ ᖃᐅᑕᒫᑦ 

ᓯᒡᒐᓕᐊᖅᑐᖃᑦᑕᕐᖓᑕ. ᑕᕝᕚᑲ ᑖᓐᓇ  

ᐊᑦᑕᓇᕈᑕᐅᒻᒪᑦ ᑐᖁᔾᔪᑕᐅᒐᔪᒃᑐᓂᓗ ᑕᒫᓂ 

ᓄᓇᕗᒻᒥ. 

 

ᐅᖃᖅᑎ, ᖃᐅᔨᒪᔪᐃᓐᓇᐅᒐᔅᓯ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐋᖅᑮᓚᐅᕐᒪᑕ ᐊᕐᕌᒍᓄᑦ ᑕᓪᓕᒪᓄᑦ ᑐᑉᐹᑭᒥᒃ 

ᐊᑐᓗᐊᖅᑕᐃᓕᒪᓂᕐᒧᑦ ᖃᓄᖅᑑᕈᑕᐅᔪᒥᒃ. 

ᐃᒪᐃᓕᖓᓪᓗᑎᒃ ᑑᐸᑲ ᒫᓂ ᐃᓂᖃᖏᑦᑐᖅ 

ᐅᓪᓗᒥᐅᔪᖅ. ᐃᓕᓴᖅᓯᖃᑎᒋᔪᒪᕙᔅᓯ ᐅᓪᓗᒥ 

ᑕᕝᕚᑲᖃᓐᓇᐅᖏᒻᒪᑦ. 

 

ᐅᖃᖅᑎ, ᐃᓕᓴᕆᓪᓗᒍ ᑖᓐᓇ ᓯᓚᕐᔪᐊᕐᒥ 

ᑐᐹᑲᖃᓐᓇᐅᖏᑦᑐᖅ ᓄᓇᓕᐅᔪᓪᓗ 

ᐅᓪᓛᕈᒻᒥᑕᖅᑎᑎᖅᑲᐅᔪᑦ 16-ᖑᔪᑦ ᑕᒫᓂ 

ᓄᓇᕗᒻᒥ. ᐅᕙᓂ ᐃᖃᓗᖕᓂ, ᔫᓐ 2-ᖑᓕᖅᑲᑦ 

ᐅᓪᓛᕈᒻᒥᑕᓛᖅᑐᑦ ᑐᓯᐊᕐᕕᐅᑉ ᑲᑎᒪᕕᖓᓂ 10-ᒥᑦ 

ᐅᓪᓛᒃᑯᑦ ᖁᓛᓄᑦ.  

 

ᑕᐃᒪᓕ 1 ᒥᓂᓐᒥᒃ ᑕᑯᒃᓴᐅᑎᑦᑎᓂᐊᕐᒥᔪᒍᑦ 

ᑕᕐᕆᔭᐅᔪᒥᒃ ᓴᖅᑭᔮᖅᑎᑕᐅᔪᖅ ᓄᓇᕗᒻᒥᐅᓄᑦ 

ᐊᒃᑐᐊᓂᖃᑦᑐᖅ ᑕᒪᒃᑯᓄᖓ ᑐᐹᑯᓄᑦ ᓴᓇᕙᑦᑐᓄᑦ 

ᐊᒻᒪᓗ ᑎᒥᒧᑦ ᐊᑦᑕᓇᕐᓂᖓᓂᒃ ᑕᒫᓂ ᓄᓇᕗᒻᒥ. 

ᑖᒃᑯᐊ ᓰᕖᓰᒃᑯᑦ ᑕᑯᒃᓴᐅᓂᐊᖅᑐᑦ ᐃᖃᓗᖕᓂ 

ᑕᕐᕆᔭᕐᕕᖕᒥ ᐊᒻᒪᓗ ᑖᒃᑯᐊ ᔫᑑᑉ ᕙᐃᔅᐳᑯᓪᓗ.  

 

ᐅᖃᖅᑎ, ᑖᒃᑯᐊ ᓵᓚᖃᖅᓯᒪᒻᒥᔪᑦ ᐱᖓᓱᑦ ᐃᒫᒃ 

ᑕᑉᐹᑲᒥᒃ ᐊᑐᓗᐊᖅᑕᐃᓕᒪᓂᕐᒧᑦ ᐃᓕᓐᓂᐊᖅᑎᐅᔪᑦ 

ᒍᕋᐃᑦ 6-ᒥᑦ 12-ᒧᑦ ᖃᐃᖁᔭᐅᔪᑦ. ᑕᐃᒪ ᓅᓚ 

ᕼᐃᔅ ᐅᐱᒋᔪᒪᓪᓗᒍ ᒍᕋᐃᑦ 5, 6 ᕕᒃ 

ᓴᕐᒧᒃᑑᑉᐃᓕᓐᓂᐊᕐᕕᖓᓂ ᐃᒡᓗᓕᒑᕐᔪᖕᒥ. ᑖᒃᑯᐊ 

ᓄᓇᕗᒻᒥ ᓵᓚᖃᓚᐅᖅᑐᑦ ᐱᑎᑕᐅᓪᓗᑎᒃ $500-

ᓂᒃ ᑮᓇᐅᔭᖃᕈᓐᓃᕈᑕᐅᔪᓐᓇᕐᖓᑦ ᓯᒡᒐᓕᐊᑦ. 

ᐅᑯᐊᓗ ᐊᑐᓂ ᐱᖓᓲᓚᐅᕐᒥᔪᑦ $100-ᓂᒃ ᐱᔪᑦ 

ᐊᑐᓂ: 

 

 ᑳᓯᑎ ᑯᐊᕼᐊᑦ-ᓘᑎ, ᑕᐃᓵᓇ ᐋᖅᑭᓂᕐᔪᐊᖅ, 

ᓇᑖᓴ ᐊᖑᓛᓕᒃ ᐊᒻᒪ ᐃᓚᐃᔭ ᑯᕌᕗᑦ 

ᑭᓪᓕᓂᖅ ᐃᓕᓐᓂᐊᕐᕕᖓᓂ ᐃᖃᓗᒃᑑᑦᑎᐊᕐᒥ. 

 

 ᐋᑕᒻ ᕼᐃᒃᔅ, ᒍᕋᐃᑦ 7, 8, ᕕᑦᑐ ᓴᕐᒧᖅᑐᖅ 

ᐃᓕᓐᓂᐊᕐᕕᖓᓂ ᐃᓪᓗᓕᒑᕐᔪᒻᒥ; ᐊᒻᒪ 

 

 ᐳᑐᒍᖅ ᐃᕙᓗᐊᕐᔪᒃ, ᓇᐃᐆᒥ ᐅᑦᑐᕿ, ᓚᐃᓇ 

ᒌᑕ, ᐲᑕ ᐱᑦᓯᐅᓛᖅ ᐃᓕᓐᓂᐊᕐᕕᒻᒥ, 

ᑭᓐᖓᓂ. 

 

ᐃᓚᑦᑎᓐᓂᒃ, ᓄᓇᑦᑎᓐᓂᒃ. ᐃᑲᔪᖅᑐᐃᒻᒪᑦ 

ᒐᕙᒪᒃᑯᑦ ᖃᓄᐃᖏᑎᐊᓂᕐᒧᑦ ᑕᕝᕚᑲᖃᖏᓪᓗᓂᓗ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ. 

 

ᐊᖓᔪᖅᑳᑉ ᐅᖃᐅᓯᖓ 148 - 3(3): 

ᐊᐅᓚᑦᑎᓂᖅᓴᐅᕙᓪᓕᐊᓂᖅ 

ᓯᕗᒧᐊᕌᕐᔪᑉᐳᖅ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᓄᓇᕗᒻᒥ 

ᐱᔪᓐᓇᕐᓂᖅᑖᖅᑎᑕᐅᓂᕐᒧᑦ. ᖁᕕᐊᓱᑉᐳᖓ 

ᑎᒃᑯᐊᖅᓯᓯᒪᓕᕐᖓᑕ ᐊᐃᕙᔨᐅᓂᐊᖅᑐᒥᒃ ᐊᒻᒪᓗ 

ᐅᑭᐅᑕᖅᑐᒥᑦ ᐊᐅᓚᑦᑎᔪᓐᓇᓂᕐᒧᑦ ᓄᓇᕗᒻᒥ. 

 

ᒫᓐᓇᐅᔪᖅ ᒐᕙᒪᑐᖃᒃᑯᑦ ᐃᓱᒪᓕᐅᖃᑦᑕᕐᖓᑕ 80  

ᐳᓴᓐ ᐅᖓᑖᓂ ᓄᓇᕗᒻᒥ ᓄᓇᖁᑎᒋᔭᑦᑎᓐᓂᒃ 

ᑭᓯᐊᓂ ᒪᐃ 18, 2012, ᒐᕙᒪᑐᖃᒃᑯᑦ 

ᑎᒃᑯᑭᐊᖅᓯᓚᐅᖅᑐᑦ ᐊᐃᕙᔨᐅᓂᐊᖅᑐᒥᒃ, 

ᓴᖏᓂᖅᑖᐸᓪᓕᐊᒍᓐᓇᖁᓪᓗᒋᑦ ᓄᓇᕗᒻᒥᐅᑦ. 

 

ᐅᖃᖅᑎ, ᓄᓇᕗᑦ ᓄᓇᖓ ᓄᓇᕗᒻᒥᐅᓄᑦ 

ᐱᖁᑎᒋᔭᐅᒻᒪᑦ ᐱᔭᐅᕙᓪᓕᐊᓗᓂ ᓴᐳᑎᔭᐅᓗᓂᓗ 

ᒪᓕᓪᓗᒋᑦ ᑭᓐᖒᒪᔭᕗᑦ ᐊᒻᒪᓗ 

ᐃᓱᒪᓕᐅᖃᑦᑕᕈᓐᓇᕐᓗᑕ ᖃᓄᖅ ᓄᓇᒋᔭᕗᑦ 

ᑕᒪᒃᑯᐊᓗ ᑲᒪᒋᔭᐅᕙᒻᒪᖔᑕ ᒪᑭᒪᔪᓐᓇᓂᕐᒥᒃ 

ᓄᓇᕗᒻᒥ ᐃᒻᒥᓂᒃ. 

 

ᖁᔭᓐᓇᒦᕈᒪᔭᕋ ᓯᕗᓕᖅᑎ ᑲᓇᑕᒥ ᐊᖏᔪᖅᑳᕐᔪᐊᖅ 

ᑕᕝᕗᖓ ᐊᖏᖅᓯᒪᓂᕆᔭᖓᓄᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᐃᓚᐅᖃᑦᑕᕐᓂᖏᓐᓂᒃ 

ᐃᑲᔪᖅᑐᐃᖃᑦᑕᕐᓂᖏᓐᓂᓪᓗ. 

 

ᐅᖃᖅᑎ, ᐱᕙᓪᓕᐊᔪᓕᕆᓂᖅ ᒪᑭᒪᔪᓐᓇᓂᕐᓗ 

ᒪᓕᒃᑲᔭᕐᒪᑦ ᐊᐃᕙᖃᑎᒌᑦᑎᐊᓂᒃᑯᑦ 

ᐊᖏᖃᑎᒌᓪᓗᑕᓗ ᓄᑦᑎᖅᑕᐅᓂᖏᓐᓄᑦ 

ᑲᒪᒋᔭᐅᒍᓐᓇᖅᓯᓗᑎᒃ ᓄᓇᕗᒻᒧᑦ. ᐃᕐᖐᓐᓇᖅ 

ᓴᖅᑭᔮᖏᑦᑑᒐᓗᐊᖅ ᑭᓯᐊᓂᓕ ᑕᐃᓐᓇ 

ᐊᐃᕙᔨᒻᒪᕆᐅᔪᖅ ᒐᕙᒪᑐᖃᒃᑯᓐᓂ 

ᐱᕙᓪᓕᐊᓂᐊᖅᑐᖅ. 

 

ᓱᓕᔪᖅᓴᖅᐳᖓᓗ ᐊᐃᕙᖃᑎᒋᓂᐊᖅᑕᕗᑦ ᒥᔅᑕ 

ᑕᐃᕕᑦ ᐊᕿᐊᕈᖅ ᐊᔪᖏᑦᑎᐊᕐᒪᑦ ᐊᒻᒪᓗ 

ᐱᓕᕆᑦᑎᐊᓂᐊᕐᖓᑦ ᒐᕙᒪᑐᖃᒃᑯᓐᓂᒃ 

ᐊᐃᕙᔨᐅᔪᒧᑦ ᑕᐃᔪ ᔮᓐᒧᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᐊᖏᖃᑎᒌᒍᑎᒥᒃ ᓴᖅᑮᓗᑎᒃ 

ᓄᓇᕗᒻᒧᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᓐᓂᒃ 

ᒐᕙᒪᒃᑯᓂᓪᓗ ᐱᔨᑦᑎᖅᑎᓂᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 149 - 3(3): ᐊᕐᕌᒍᑕᒫᑦ 

ᐅᓂᒃᑳᖃᑦᑕᕐᓂᖅ ᒑᓴᓖᒧᑦ ᑖᒃᓰᔭᐅᑎᓄᑦ 

ᐊᖏᖃᑎᒌᒍᑎᒧᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᑐᓴᖅᑎᑦᑎᔪᒪᕗᖓ 

ᒑᓰᑦ ᑖᒃᓰᔭᖅᑕᐅᓂᖏᓐᓄᑦ ᐊᖏᖃᑎᒌᒍᑕᐅᔪᖅ 

ᐊᑎᓕᐅᖅᑕᐅᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ 

ᑲᓇᑕᐅᓪᓗ 2005-ᒥ. 

 

ᑖᒃᑯᐊ ᑮᓇᐅᔭᖃᖅᑎᑦᑎᖃᑦᑕᕐᖓᑕ ᑕᕝᕗᖓ 

ᐅᓪᓗᒥᒧᑦ 45-ᖑᔪᓂᒃ ᓴᖅᑮᓯᒪᓕᖅᑐᑦ ᑖᒃᓰᔭᕈᑎᓄᑦ 

ᒑᓯᒧᑦ ᑮᓇᐅᔭᓕᐊᖑᔪᓂᒃ ᑖᒃᑯᐊ 

ᐃᒪᐃᑦᑑᖃᑦᑕᓕᖅᑐᑦ ᐱᐅᓯᕚᓪᓕᑎᑦᑎᔪᑦ ᐃᒥᕐᒥᒃ, 

ᑭᓈᓗᒻᒥᓪᓗ ᑕᒫᓂ ᓄᓇᓕᓐᓂ. 

 

ᑕᕝᕙᓂ ᐊᕐᕌᒍᓄ ᐊᒥᓱᓄᑦ ᑮᓇᐅᔭᖃᖅᑎᑕᐅᓂᖓ, 

ᑕᐃᒃᑯᐊ ᐅᓂᒃᑳᖃᑦᑕᕆᐊᖃᕋᑦᑕ ᑲᓇᑕᒧᑦ 

ᒐᕙᒪᑐᖃᒃᑯᓐᓄᓐᖏᓛᒃ ᐊᕐᕌᒍᑕᒫᑦ. 

 

ᑕᐃᒪᓕ ᖁᕕᐊᓱᑉᐳᖓ ᓄᓇᕗᑦ ᐊᕐᕌᒍᑕᒫᑦ 

ᐊᑐᖅᑕᒥᓂᖏᓐᓂᒃ ᐅᓂᒃᑳᓕᐅᖃᑦᑕᕐᖓᑕ ᐊᒻᒪᓗ 

ᑕᒪᒃᑯᐊ ᐅᓂᒃᑳᖑᔪᑦ ᐋᖅᑭᑎᐊᖅᓯᒪᓂᖅᐹᖑᔪᑦ 

ᑕᒻᒪᖅᓯᒪᖏᓂᖅᐸᐅᓪᓗᓂᓗ ᑕᒪᒃᑯᓇᓐᖓᑦ 

ᐊᕕᑦᑐᖅᓯᒪᔪᓂ ᐊᒻᒪᓗ ᐅᑭᐅᑕᖅᑐᒥ. 

 

>>ᐸᑦᑕᑐᖅᑐᑦ 

 

ᖁᕕᐊᓱᑉᐳᖓ ᑖᒃᑯᐊ ᑲᓇᑕᒥ ᐅᓂᒃᑳᖏᓐᓂ 

ᐊᑐᖃᑦᑕᕐᖓᑕ ᐊᑲᐅᓂᖅᐹᖑᓂᕋᓪᓗᓂ  

ᐊᓯᖏᓐᓄᓪᓗ ᐆᑦᑐᕈᑕᐅᓪᓗᓂ. ᐅᖃᖅᑎ, ᑕᐃᒪ 

ᐱᔪᓐᓇᕐᓂᖅ ᓇᓗᓇᐃᖅᓯᒪᑦᑎᐊᕆᐊᖃᖅᐳᖅ 

ᓄᓇᓕᓐᓂᒃ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓄᑦ 

ᐱᓇᓱᑉᐸᑦᑕᖏᓐᓄᑦ ᓇᓗᓇᐃᕈᑕᐅᓪᓗᓂᓗ 

ᐊᖏᖅᓯᒪᓂᑦᑎᓐᓄᑦ ᑕᒪᒃᑯᓄᖓ 

ᐱᓕᕆᖃᑦᑕᖅᑐᓄᑦ ᐊᖏᔪᖅᑲᐅᑕᐅᔪᓄᓪᓗ ᑕᕝᕙᓂ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᒥᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, 

ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 150 - 3(3): ᒪᓕᒐᒃᓴᖅ 

S-210 ᐋᖅᑭᒋᐊᖅᑕᐅᖁᓪᓗᒍ 

ᐃᖃᓗᓕᕆᓂᕐᒧᑦ ᒪᓕᒐᕐᒥᒃ ᐊᒻᒪ 

ᑮᓇᐅᔭᓕᐅᕈᑕᐅᓂᖓ ᐳᐃᔨᓐᓂᐊᕐᓂᖅ 

ᓄᖅᑲᖅᑎᑕᐅᓂᖓ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑰᖅᐸᒃᑲ 

ᑲᖏᖅᑐᒑᐱᒻᒥᐅᑦ ᕿᑭᖅᑕᕐᔪᐊᕐᒥᐅᓪᓗ. ᐅᖃᖅᑎ, 

ᓴᖅᑭᑎᑦᑎᔪᒪᒐᒪ ᑖᒃᑯᓄᖓ ᓂᕈᐊᖅᑕᐅᓯᒪᖃᑎᓐᓄᑦ 

ᐊᒻᒪᑦᑕᐅᖅ ᓄᓇᕘᒥᐅᓄᑦ ᑕᐃᓐᓇ 

ᐱᖁᔭᔅᓴᓕᐊᖑᓇᓱᓚᐅᖅᑐᖅ. ᐱᖁᔭᕐᒧᑦ 

ᐃᓚᓕᐅᔾᔭᐅᔪᒪᓚᐅᖅᑐᖅ ᓴᖅᑭᑕᐅᓚᐅᖅᑐᖅ 

ᑖᒃᓱᒧᖓ ᓕᐳᕈᒃᑯᓃᓐᖔᖅᑐᒥᒃ 

ᐃᓐᓇᒃᑯᕕᒻᒥᐅᑕᐅᔪᒥᒃ, ᒪᐃ ᕼᐋᕐᒧᑦ. ᑖᓐᓇ 

ᐃᓚᒋᐊᖅᓯᔾᔪᑎᔅᓴᐅᓇᓱᓚᐅᖅᑐᖅ 

ᐃᒪᕐᒥᐅᑕᓕᕆᓂᕐᒧᑦ ᒪᓕᒐᕐᒧᑦ ᑖᒃᑯᐊ 

ᓄᖅᑲᑦᑎᑕᐅᖁᓪᓗᒋᑦ ᓂᐅᕐᕈᑎᒃᓴᐅᕙᑦᑐᑦ 

ᓇᑦᑎᕐᓄᑦ ᑐᕌᖓᔪᑦ ᑲᓇᑕᒥ. ᑖᓐᓇ ᐱᖁᔭᔅᓴᖅ 

ᓴᖅᑭᑦᑎᓚᐅᖅᑕᖓ ᑖᒃᓱᒪ ᓯᓇᑕ ᕼᐋᑉ. 

ᐱᖓᔪᒋᓕᓚᐅᖅᑕᖓ ᑖᓐᓇ ᓴᖅᑭᕆᐊᖅᑕᖓᑕ 

ᑕᐃᒫᒃ ᓂᐅᕐᕈᑎᔅᓴᓂᒃ ᓇᑦᑎᕋᓱᓐᓂᕐᒧᑦ ᑐᕌᖓᔪᓂᒃ. 

ᑕᐃᒃᑯᐊ ᒪᓕᒃᑐᒋᑦ ᓴᖅᑭᓚᐅᖅᓯᒪᒻᒥᔭᖏᑦ 

ᐱᖁᔭᒃᓵᒃ ᓈᓴᐅᑎᓖᒃ S-207 ᐊᒻᒪ S-229. ᑖᒃᑯᐊ 

ᑕᒪᕐᒥᒃ ᐃᑲᔪᖅᑐᖅᑕᐅᑦᑎᐊᖏᓪᓚᕆᓚᐅᖅᑑᒃ 

ᐊᒻᒪᑦᑕᐅᖅ ᑲᔪᓯᓇᑎᒃ. 

 

ᑖᒃᓱᒪ ᓯᓇᑕ ᕼᐋᑉ ᐱᖁᔭᓕᐊᕆᓇᓱᓚᐅᖅᑕᖓ 

ᑖᒃᑯᓂᖓ ᓄᓇᖃᖅᑳᖅᓯᒪᔪᓂᒃ 

ᐃᓚᓕᐅᔾᔨᓯᒪᖏᓐᓇᓱᓚᐅᖅᑑᒐᓗᐊᖅ ᑭᓯᐊᓂ 

ᑕᐃᒃᑯᐊ ᑕᕆᐅᑉ ᐊᑭᐊᓂᒥᐅᑕᐃᑦ ᓇᑦᑎᕋᔭᓐᓂᒃ 

ᓂᐅᕕᖃᑦᑕᕈᒪᒍᓐᓃᖅᓯᒪᓂᖏᑦ ᒪᓕᒃᑐᒋᑦ 

ᖃᐅᔨᓇᖅᓯᓯᒪᒻᒪᑦ ᑕᒪᒃᑯᐊ ᓂᐅᕐᕈᑎᒃᓴᓂᒃ 

ᓇᑦᑎᕋᓱᓐᓂᐅᕙᑦᑐᑦ ᓈᒻᒪᖏᑦᑐᓂᒃ 

ᓴᖅᑭᑦᑎᖃᑦᑕᕐᒪᑕ ᑕᒪᒃᑯᐊ ᐃᓄᐃᑦ ᓇᑦᑎᕋᔭᓂᒃ 

ᓂᐅᕕᐅᑎᖃᖃᑦᑕᕐᓂᖏᓐᓂᒃ ᑭᓱᑐᐃᓐᓇᕐᒥᒃ. 

ᐊᒻᒪᑦᑕᐅᖅ ᑕᒪᒃᑯᓂᖓ ᐊᒃᑐᐃᓯᒪᓪᓚᕆᓲᖑᓪᓗᓂ 

ᓄᓇᕗᒻᒥ ᓄᓇᓕᖏᓐᓂ. ᑖᓐᓇ ᓯᓇᑕ ᕼᐋᑉ 

ᐅᖃᐅᓯᖃᓚᐅᕐᒥᔫᒐᓗᐊᖅ ᑖᒃᑯᐊ ᓇᑦᑎᕋᓱᓐᓂᕐᒧᑦ 

ᐊᐅᓚᑦᑎᓂᐅᕙᑦᑐᑦ ᐃᑲᔫᑎᖃᖏᒻᒪᑕ ᑕᒪᒃᑯᓄᖓ 

ᒫᓐᓇ ᓄᓇᓕᐅᔪᓄᑦ. ᑕᑯᓐᓇᕐᓇᓂᒋᑦ ᑕᒪᒃᑯᐊ 

ᓇᑦᑎᑦ ᓇᑦᑎᕋᔭᐃᑦ ᐊᑑᑎᖃᓪᓚᕆᒻᒪᑕ 

ᓂᕿᒋᔭᐅᓪᓗᑎᒃ ᐊᒻᒪᑦᑕᐅᖅ ᑮᓇᐅᔭᓄᑦ 

ᑮᓇᐅᔭᖅᑖᕈᑎᐅᕙᑦᑐᑎᒃ. 

 

ᑎᑎᕋᖅᓯᒪᕗᖓ ᑖᒃᓱᒧᖓ ᓕᐳᕈ ᐹᑎᒃᑯᑦ 

ᐊᖏᔪᖅᑳᕆᔭᖓᓄᑦ ᐹᑉ ᕋᐃᒧᑦ. ᑎᓕᐅᖅᑐᒍ ᑖᓐᓇ 

ᓯᓇᑕ ᕼᐋᑉ ᓈᒻᒪᖏᑦᑐᖅ, ᑐᑭᖃᑦᑎᐊᖏᑦᑐᖅ 

ᐊᖑᓇᓱᖃᑦᑕᕈᓐᓃᖁᔨᓂᖓ ᓇᑦᑎᕐᓂᒃ. ᑕᐃᒫᒃ 

ᒪᓕᒃᑕᐅᖁᓇᒍ ᐊᒻᒪᑦᑕᐅᖅ ᑕᒪᓐᓇ 

ᐊᑑᑎᖃᕋᓗᐊᕐᒪᑦ ᐃᒫᒃ ᐱᐅᖅᓱᐊᓂᕐᒥᒃ ᐊᒻᒪᑦᑕᐅᖅ 

ᓴᖅᑭᔮᖅᑎᒃᓯᑦᑎᐊᓂᕐᒥᒃ ᑕᒪᒃᑯᓂᖓ ᐊᑐᕋᒃᓴᐅᔪᓂᒃ. 

ᑖᓐᓇ ᐊᑲᐅᖏᔾᔪᑎᖃᕈᓐᓇᕐᒪᑦ ᐊᒻᒪᑦᑕᐅᖅ 

ᐱᐅᖏᔾᔪᑎᖃᕈᓐᓇᖅᑐᓂ ᓇᑦᑎᕋᓱᑦᑎᐅᔪᓄᑦ, 

ᐃᓚᖏᓐᓄᓪᓗ ᓄᓇᓕᖏᓐᓄᓪᓗ. 

 

ᐅᖃᖅᑎ, ᑕᒪᑐᒥᖓ ᐱᓕᕆᐊᖃᐃᓐᓇᓂᐊᖅᐳᒍᑦ 

ᐃᑲᔪᖅᓰᓐᓇᕐᓗᒋᓪᓗ ᓄᓇᕗᒻᒥᐅᑦ 

ᓇᑦᑎᕋᓱᑦᑎᒋᔭᖏᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐄ, ᑕᐃᒃᑯᐊ ᓈᓴᐅᑎᖏᑦ ᑕᐃᒪᐃᓕᖓᔪᑦ. 2. 

ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᖃᒪᓂᖅᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑎᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 242 - 3(3): 

ᐊᖏᔫᑕᐅᔭᕆᐊᓖᑦ ᖃᒪᓂᑦᑐᐊᕐᒥ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓪᓗᒥ ᓂᑯᕕᑉᐳᖓ 

ᐱᖁᑎᕐᔪᐊᖃᕆᐊᖃᓐᓂᖏᓐᓄᑦ ᖃᒪᓂᖅᑐᐊᕐᒥ. 

ᓱᖅᑯᐃᓱᒃᑲᕕᑦ ᐅᖃᖃᑦᑕᖅᓯᒪᒐᒪ ᒪᓕᒐᓕᐅᕐᕕᖕᒥ 

ᑕᕝᕙᓂ ᑖᒃᓱᒧᖓ ᐱᔾᔪᑎᖃᖅᑐᖓ. 

 

ᑕᒪᒃᑯᐊ ᓄᓇᕗᑦ ᒐᕙᒪᒃᑯᖏᑕ 2013-14 

ᐊᑭᑐᔪᖅᑐᕈᑎᔅᓴᐅᓂᐊᖅᑐᑦ ᑕᒫᓂ ᐊᕐᕌᒎᒥ. ᒫᓐᓇ  

ᐅᖃᕈᒪᕗᖓ, ᐅᖃᒃᑲᓐᓂᕈᒪᓪᓗᖓ ᖃᒪᓂᖅᑐᐊᕐᒥ 

ᐱᔭᕆᐊᖃᒻᒪᕆᒻᒪᑕ. 

 

ᐅᖃᖅᑎ, ᒪᓕᒃᑐᒋᑦ 2011 ᓈᓴᖅᑕᐅᓂᑯᐃᑦ 

ᑲᓇᑕᒥ ᑭᓪᓕᓯᓂᐊᖅᑎᑯᓐᓄᑦ ᖃᒪᓂᖅᑐᐊᖅ 

2000ᒧᑦ ᑎᑭᓕᖅᑐᖅ. ᑎᓴᒪᒋᔭᐅᓕᖅᑐᒍᑦ 

ᐊᖏᓂᖅᐹᖑᓪᓗᑕ. ᑖᒃᑯᐊ ᖃᒪᓂᖅᑐᐊᕐᒥ ᓄᑖᒥᒃ 

ᐃᓕᓐᓂᐊᕐᕕᑦᑖᕈᒪᔪᑦ ᑖᒃᑯᐊᓗ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᕿᒥᕐᕈᑲᓐᓂᖁᓪᓗᒋᑦ ᑖᓐᓇ ᐋᓐᓂᐊᕐᕕᒋᔭᕗᑦ 

ᓈᒻᒪᒃᑲᓗᐊᕐᒪᖔᑦ ᐃᓄᒋᐊᖅᓯᕙᓪᓕᐊᔪᒻᒪᕆᐅᔪᓄᑦ 

ᓄᓇᑦᑎᓐᓄᑦ. 

 

ᐅᖃᖅᑎ, ᓂᑯᕕᖃᑦᑕᖅᓯᒪᔪᖓ ᐊᒥᓱᐊᖅᑎᖅᑐᖓ 

ᑕᒪᒃᑯᐊ ᖃᓄᖅ ᐃᑲᔪᕈᑎᖃᕈᓐᓇᕐᓂᖏᓐᓂᒃ 

ᐃᖏᕐᕋᔪᓕᕆᔾᔪᑎᓯᐅᑎᑦ ᖃᒪᓂᑦᑐᐊᕐᒥ. 

ᖃᖓᑕᓲᓄᑦ ᐅᒥᐊᕐᔪᐊᓄᓪᓗ ᐊᑐᕋᔭᖅᑐᐃᑦ 

ᐱᓪᓗᐊᑕᐅᕗᑦ ᐊᒻᒪ ᐊᔪᐃᓐᓈᕐᕕᒌᓐᓇᖅᐸᒃᑲ 

ᒐᕙᒪᑐᖃᒃᑯᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ 

ᐱᓕᕆᖃᑎᒌᑦᑎᐊᖁᓪᓗᒋᑦ ᖃᒪᓂᑦᑐᐊᑉ 

ᕼᐋᒻᓚᒃᑯᖓᓂᒃ ᓇᓗᓇᐃᖅᑕᐅᖁᓪᓗᒋᑦ 

ᑮᓇᐅᔭᖃᖅᑎᑕᐅᔪᓐᓇᕋᔭᖅᑐᑦ. 

 

ᐅᖃᖅᑎ, ᑲᖏᖅᖠᓂᕐᒥᐅᑦ ᒫᓐᓇᓵᖑᓚᐅᖅᑐᖅ 

ᐃᑲᔫᓯᐊᖅᑖᖅᑎᑕᐅᓚᐅᕐᒪᑕ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᐱᕙᓪᓕᐊᔪᓕᕆᔨᒃᑯᓐᓂᒃ 

ᑮᓇᐅᔭᓕᐅᕋᓱᐊᒍᑕᐅᔪᒃᓴᒥᒃ 

ᑐᒃᓯᕋᐅᑎᓕᐅᕈᓐᓇᖁᓪᓗᒋᑦ 

ᑐᓚᑦᑕᕐᕕᒃᓴᐅᒐᔭᖅᑐᒧᑦ. 

 

ᑭᕙᓪᓕᕐᒧᑦ ᐱᓪᓗᐊᑕᐅᖃᑕᐅᑎᓪᓗᒍ ᖃᒪᓂᑦᑐᐊᖅ, 

ᐃᑲᔪᖃᑕᐅᔪᓐᓇᕋᔭᖅᐳᒍᑦ ᐊᕙᑎᑎᒍᑦ 

ᑐᑭᓕᐊᕐᓂᖃᑦᑎᐊᖅᑐᒥᒃ 

ᐱᕈᖅᐸᓪᓕᐊᓂᖃᕈᓐᓇᕋᔭᖅᐳᒍᑦ. 

 

ᐅᖃᖅᑎ, ᑕᒪᒃᑯᐊ ᑮᓇᐅᔭᖃᖅᑎᑕᐅᔭᕆᐊᓕᓐᓂᒃ 

ᖃᒪᓂᑦᑐᐊᕐᒥ ᐊᔪᐃᓐᓈᕇᓐᓇᕐᓂᐊᖅᐸᒃᑲ. 

ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᑭᒡᒐᖅᑐᐃᔪᖅ ᓇᑦᑎᓕᒻᒧᑦ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 243 - 3(3): 

ᓱᕈᓯᕐᓄᑦ ᐃᓅᓱᒃᑐᓄᓪᓗ ᑭᒡᒐᖅᑐᐃᔨ 

(ᐅᒡᔪᒃ) 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 

ᐆᒻᒪᑎᓐᓃᓐᖔᖅᑐᒥᒃ. 

 

ᐅᖃᖅᑎ, ᖁᕕᐊᓱᒻᒪᕆᓚᐅᖅᐳᖓ ᓯᕗᓕᖅᑎᕗᑦ 

ᑐᓴᖅᑎᑦᑎᓚᐅᖅᓯᒪᑎᓪᓗᒍ ᑭᖑᓪᓕᕐᒥ ᑲᑎᒪᑎᓪᓗᑕ 

ᒐᕙᒪᒃᑯᒡᒎᖅ ᑲᔪᓯᕙᓪᓕᐊᓕᕐᒪᑕ ᐃᓛᒃᑰᖓᒐᔭᖅᑐᒥᒃ 

ᓱᕈᓯᕐᓄᑦ ᐊᒻᒪ ᐃᓅᓱᒃᑐᓄᑦ ᑭᒡᒐᖅᑐᐃᔨᐅᒐᔭᖅᑐᒥᒃ 

ᓄᓇᕘᒧᑦ. 

 

ᐅᖃᖅᑎ, ᖃᐅᔨᒪᒐᕕᑦ ᐱᓕᕆᖃᑦᑕᓕᓂᐅᒐᒪ 

ᐃᓄᓕᕆᔨᐅᓂᕐᒥᒃ. ᐅᑭᐅᒐᓴᐅᓕᖅᑐᓂᒃ 

ᐱᓕᕆᖃᑎᖃᖅᓯᒪᕗᖓ ᐃᓚᒌᓂᒃ, ᓱᕈᓯᕐᓂᒃ 

ᓄᓇᓕᓐᓂᒥᐅᓂᓪᓗ. ᐅᑉᐱᕈᓱᓪᓚᕆᑉᐳᖓ 

ᓯᕗᓕᖅᑎᒋᔭᐅᓪᓗᑕ ᓂᓪᓕᖃᑦᑕᕆᐊᖃᕋᑦᑕ 

ᖃᓄᖅᑑᕈᑎᒋᓪᓗᒋᓪᓗ ᐊᑦᑕᓇᖅᑐᒦᓐᓂᖅᐹᖑᔪᓂᒃ. 

 

(ᑐᓵᔨᒃᑰᕈᓐᓃᖅᑐᖅ) ᑖᑉᑯᐊ ᐃᓕᖅᑯᓯᒻᒪᕆᕗᑦ 

ᐃᓅᒻᒪᕆᐅᓪᓗᑕ ᐅᖃᐅᓯᑦ ᒪᓕᓪᓗᒋᑦ 

ᒪᓕᒃᑕᐅᒐᓗᐊᖅᑐᑦ 

ᑎᑎᕋᖅᓯᒪᓐᖏᒃᑲᓗᐊᖅᑎᓪᓗᒋᑦ. ᐃᓕᖅᑯᓯᒻᒪᕆᑦ 

ᐊᑐᖅᑕᐅᑦᑎᐊᖅᐸᓚᐅᖅᑐᑦ ᐃᓚᒌᓐᓂᐅᑉ ᒥᒃᓵᓄᑦ. 

ᑭᓯᐊᓂᓕ ᐅᑉᓗᒥᐅᔪᖅ ᑕᐅᑐᖃᑦᑕᖅᑐᒍᑦ 

ᑖ’ᓇᐃᑦᑐᐊᖅᑐᒍᑦ ᐃᓄᒻᒪᕆᐅᓪᓗᑕ. ᓄᓇᕗᒥᐅᑦ 

ᐃᓗᐊᓂ ᓴᓇᐅᒐᐃᑦ ᐊᒥᒐᖅᑐᓐᓄᐊᖦᖢᐃᑦ 

ᑖᓐᓇᐅᒐᒻᒪᕇᑦ ᐃᓚᒌᓐᓂᕐᓗ ᓄᓕᐊᕇᓐᓂᒃ 

ᐅᐃᒌᓐᓂᒃ ᑲᑕᒃᓯᒪᔪᒻᒪᕆᐅᓪᓗᓂ 

ᐊᑐᖅᑕᐅᔪᒻᒪᕆᐅᓪᓗᓂ. ᓄᑕᕋᕐᓂᓪᓗ 

ᑲᒪᓱᑦᑎᐊᓐᖏᓐᓂᖅ ᐊᑐᖅᑕᐅᔪᒻᒪᕆᐅᓪᓗᓂ. 

ᐃᓐᓇᒃᓴᓐᓄᐃᓪᓗ ᐋᓐᓇᖅᑯᐊᒃᓴᓐᓄᐃᓪᓗ 

ᐃᓕᕋᓱᒃᑎᑕᐅᖃᑦᑕᖅᖢᑎᒃ ᐃᓚᒥᓄᑦ. (ᑐᓵᔨᑎᒍᑦ) 

ᓯᕗᒧᐊᕆᐊᖃᓕᖅᑐᒍᑦ ᓄᑖᓂᓪᓗ 

ᖃᓄᖅᑑᕈᑎᒃᓴᖅᓯᐅᕐᓗᑕ ᐊᑦᑕᕆᔭᖁᑎᕗᑦ 

ᐃᑲᔪᕐᓂᐊᕋᑦᑎᒍ ᐃᓚᒌᓐᓂᒃᑯᓪᓗ 

ᐃᓗᐊᓐᖏᓕᐅᕈᑏᑦ ᐋᖅᑭᒃᑕᐅᓇᓱᓕᖁᓪᓗᒋᑦ. 

 

ᐅᖃᖅᑎ, ᒪᓕᒐᕐᓂᒃ ᓴᖅᑭᑎᑦᑎᔨᐅᒐᑦᑕ 

ᒪᓕᒐᓕᐅᖃᑦᑕᕆᐊᖃᖅᐳᒍᑦ ᑐᑭᓕᐊᕐᓂᖃᖅᑐᓂᒃ 

ᐃᓅᖃᑎᑦᑕ, ᓄᓇᖅᑲᑎᑦᑕ ᓂᕈᐊᖅᑎᑦᑕᓗ  

ᐊᓐᓂᕆᓛᖏᓐᓂᒃ ᓯᕗᓪᓕᐅᑎᑕᖏᓐᓂᓪᓗ. 

ᑕᐃᒪᓐᓇᐃᓐᓂᖓᓄᑦ 

ᒪᓕᒐᓕᐅᕋᓱᖃᑦᑕᕆᐊᖃᖅᐳᒍᑦ 

ᐊᓐᖑᑎᒋᐊᖅᑎᑦᑎᒍᑕᐅᒍᓐᓇᖅᑐᓂᒃ ᐃᓄᖁᑎᕗᑦ 

ᐸᖅᑭᔭᑦᑎᐊᕐᓂᐊᕋᑦᑎᒍ ᐃᓕᓴᕆᓪᓗᒋᓪᓗ 

ᐅᐱᒋᓗᒋᓪᓗ ᒪᑯᐊ ᐊᔾᔨᐅᓐᖏᔾᔪᑎᒋᕙᒃᑕᕗᑦ 

ᓄᓇᕗᒻᒥ. 

 

ᐅᖃᖅᑎ, ᒫᑦᓯᐅᑎᓪᓗᒍ ᓯᕗᓕᖅᑎᒧᑦ 

ᑐᓴᖅᑎᑕᐅᓚᐅᖅᓯᒪᕗᒍᑦ ᓱᕈᓯᕐᓄᑦ ᐃᓅᓱᒃᑐᓄᓪᓗ 

ᑭᒡᒐᖅᑐᐃᔨᒃᓴᐅᒐᔭᖅᑑᑉ ᖃᓄᐃᓕᖓᓕᕐᓂᖓᓂᒃ, 

ᐊᒻᒪ ᓇᓗᓇᐃᕆᓪᓗᓂ ᒐᕙᒪᒃᑯᑦ 

ᐅᖃᖃᑎᖃᕐᓂᖓᑎᒍᑦ ᐊᔾᔨᒌᓐᖏᑦᑐᓂᒃ 

ᐃᓱᒪᒃᓴᖅᓯᐅᕈᑎᖃᖅᑐᑎᒃ ᐊᐱᖅᑯᑎᓂᒃ. 

 

(ᑐᓵᔨᑎᒍᑦ) ᐅᖃᖅᑎ, ᐊᖏᖅᑕᐅᔪᒪᕗᖓ 

ᐱᔭᕇᕈᓐᓇᖁᓪᓗᖓ ᐅᖃᐅᓯᕐᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᐊᖏᖅᑕᐅᔪᒪᒻᒪᑦ ᐱᔭᕇᕈᓐᓇᖁᓪᓗᒍ 

ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᖅᐸ? ᐋᒡᒑᖅᑐᖃᓐᖏᒻᒪᑦ 

ᑲᔪᓯᒋᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᖅᑯᑎᑦ ᐅᖃᖅᑎᑦᑎᔨ. 

ᐊᖏᑦᑕᐅᔪᓐᓇᕋᒪ ᖁᔭᓕᑦᑕᖅᑯᖓ. 

 

(ᑐᓵᔨᑎᒍᑦ) ᐅᖃᖅᑎ, ᐅᑉᐱᕆᓗᐊᓐᖑᐊᖅᐸᕋ 

ᑕᐃᒪᓐᓇᐃᑦᑐᓂᒃ ᐱᓕᕆᐊᖃᕆᐊᒃᓴᖅ 

ᖁᓄᔭᕆᐊᖃᓐᖏᑦᑐᒍᑦ. ᐃᓅᖃᑎᒌᖑᓪᓗᑕ 

ᑎᒍᓇᓱᒍᓐᓇᖅᐸᕗᑦ ᐊᐅᓚᑦᑎᓗᑕ ᓄᑕᕋᑦᑕ 

ᖃᓄᐃᓐᖏᑦᑎᐊᕈᑎᒃᓴᖏᓐᓂᒃ ᓇᖑᓗᓐᓇᒋᓪᓗ 

ᐊᖓᔪᖅᑳᕆᔭᐅᔪᐃᑦ ᑲᒪᒋᕙᒃᑕᖏᓐᓂᒃ. ᐃᓅᓪᓗᖓ 

ᐱᐅᒋᓪᓗᒍ ᑕᒪᓐᓇ ᐱᒋᐊᖅᑕᐅᕙᓪᓕᐊᔪᖅ 

ᑐᓐᖓᕕᓕᐅᑦᑎᐊᕈᑎᒋᔪᓐᓇᕋᑦᑎᒍ ᐊᑐᕐᓗᒋᑦ 

ᑭᓇᐅᓂᕗᑦ ᐊᒻᒪ ᑕᑯᑎᑦᑎᓗᑕ 

ᐊᔪᓐᖏᓯᐊᕐᓂᑦᑎᓐᓂᒃ ᓴᐳᑎᔪᓐᓇᕐᓂᑎᓐᓂᓗ 

ᐊᑦᑕᕆᔭᐅᓂᖅᐹᖁᑎᑦᑎᓐᓂᒃ. ᐊᒥᓱᐊᖅᑎ 

ᐅᖃᖃᑦᑕᖅᓯᒪᕗᖓ ᓄᒃᑭᒃᓴᒃᑲᓐᓂᕆᐊᖃᕐᓂᑎᓐᓂᒃ 

ᒪᓂᑐᐃᓐᓈᖅᑎᐅᒍᓐᓃᕐᓗᑕᓗ. 

ᐊᒥᓱᐊᖅᑎᖅᑐᖓᓗ ᐅᖃᖃᑦᑕᖅᓯᒪᕗᖓ 

ᐊᓯᐅᔨᑐᐃᓐᓇᕆᐊᖃᓕᕋᑦᑕ 

ᑲᒪᒋᐊᖃᕈᓐᓇᕐᓂᑎᓐᓂᒃ. 

 

ᐅᖃᖃᑦᑕᖅᓯᒪᕗᖓᑦᑕᐅᖅ ᐊᒥᓱᐊᖅᑎ 

ᐸᓴᒍᓱᑐᐃᓐᓇᖃᑦᑕᕈᓐᓃᖁᓪᓗᑕ ᐊᔪᕈᑎᓄᑦ, 

ᐃᓄᒃᓯᐅᑕᐅᓐᖏᑦᑐᓂᒃ ᐋᖅᑮᔾᔪᑕᐅᕙᒃᑐᓄᑦ 

ᐊᓯᖏᓐᓄᓪᓗ ᐃᓗᐊᓐᖏᓕᐅᕈᑎᖃᕐᓂᑦᑎᓐᓄᑦ 

ᓄᓇᒋᔭᑦᑎᓐᓂ. 

 

ᐅᖃᖅᑎ, ᑕᑯᒐᒪ ᑖᒃᑯᐊ ᓱᕈᓯᕐᓂᒃ ᐅᕕᒃᑲᓄᓪᓗ 

ᑭᒡᒐᖅᑐᐃᔨᐅᓂᐊᖅᑐᑦ ᑲᒪᑎᓪᓗᒍ ᑖᒃᑯᐊ ᒐᕙᒪᒃᑯᑦ 

ᒪᓕᑦᑎᐊᖁᓪᓗᒋᑦ ᐱᓕᕆᐊᔅᓴᒥᓂᒃ ᐱᔾᔪᑎᒋᓪᓗᒋᑦ 

ᐃᑲᔫᑕᐅᒋᐊᓕᑦ ᑕᒪᒃᑯᐊ ᓱᕈᓯᕐᓄᑦ ᐅᕕᒃᑲᕐᓄᓪᓗ. 

ᑕᑯᒐᒪᓗ ᓱᕈᓰᓪᓗ ᐅᕕᒃᑲᐃᓪᓗ ᑭᒡᒐᑐᖅᑎᖓ 

ᑲᒪᒋᔭᖃᕐᓗᓂ ᐅᓂᒃᑳᖃᑦᑕᕆᐊᖃᕐᓗᓂ ᓇᓂᔭᒥᓂᒃ 

ᖃᐅᔨᔭᒥᓂᒃ ᑖᒃᑯᓄᖓ ᓂᕈᐊᖅᑕᐅᓯᒪᔪᓄᑦ 

ᓯᕗᓕᖅᑎᓄᑦ ᖃᓄᐃᓕᐅᕆᐊᕐᓂᐊᕐᖓᑕ.  

 

ᐅᖃᖅᑎ, ᑎᓕᐅᖅᐸᒃᑲ ᒐᕙᒪᒃᑯᑦ 

ᐱᓕᕆᖃᑎᖃᑦᓯᐊᖁᓪᓗᒋᑦ ᑖᔅᓱᒥᖓ ᓱᕈᓯᕐᓄᑦ 

ᐅᕕᒃᑲᓄᓪᓗ ᑭᒡᒐᖅᑐᐃᔨᒥᒃ ᐃᓱᒪᒋᒋᐊᕐᓗᒋᑦ ᑖᒃᑯᐊ 

ᐱᒻᒪᕆᐅᖃᑕᐅᔫᒃ ᒪᕐᕉᒃ ᐱᒋᐊᖅᑎᑕᐅᓯᒪᔫᒃ. ᑖᒃᑯᐊ 

ᕿᒥᕐᕈᔭᐅᓂᖏᑦ ᓱᕈᓯᓕᕆᔾᔪᑎᕗᑦ 

ᖃᑕᕐᖑᑎᓕᕆᓂᕐᒧᓪᓗ ᐱᔨᑦᓯᕋᐅᑎᑦ. ᑖᒃᑯᐊ 

ᕿᒥᕐᕈᔭᐅᔪᑦ ᑖᒃᑯᓄᖓ 

ᐋᓐᓂᐊᖃᕐᓇᖏᑦᑐᓕᕆᓂᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ. 

 

ᖃᐅᔨᒪᒐᕕᑦ ᐃᑲᔪᖅᓰᑦᓯᐊᕋᒪ ᑖᒃᑯᐊ 

ᐊᕕᑦᑎᑕᐅᑉᐸᑕ ᑕᒪᒃᑯᐊ 

ᑕᐅᑐᒐᖃᑦᑎᐊᓂᖅᓴᐅᒐᔭᕐᒪᑕ ᓱᕈᓯᕐᓂᒃ, ᐅᕕᒃᑲᕐᓂᒃ 

ᐊᒻᒪᓗ ᖃᑕᓐᖑᑎᒌᓂᒃ. ᐃᑲᔪᖅᓱᐃᒻᒥᒐᒪ 

ᐱᐅᓯᕚᓪᓕᕋᔭᓐᓂᖏᓐᓂᒃ ᑖᒃᑯᐊ ᓱᕈᓯᓕᕆᔾᔪᑎᑦ 

ᖃᑕᓐᖑᑎᒌᓄᓪᓗ ᐱᔨᑦᓯᕋᐅᑎᓄᑦ ᒪᓕᒐᖏᑦ 

ᑕᒪᓐᓇ ᐊᒥᓱᓄᑦ ᐱᓕᕆᐊᖃᖅᓯᒪᓕᖅᖢᖓ.  

 

ᐅᖃᖅᑎ, ᑕᐃᒪ ᐱᓕᕆᖃᑎᖃᕈᒪᑦᑎᐊᓂᐊᖅᑯᖓ 

ᒪᓕᒐᓕᐅᖅᑎᐅᖃᑎᒃᑲᓂᒃ ᑕᒪᑐᒥᖓ ᐱᒻᒪᕆᐅᔪᒥᒃ  

ᐱᒋᐊᖅᑎᑕᐅᓯᒪᔪᒥᒃ. ᓇᓗᓐᖏᓚᖓᓗ 

ᐱᓕᕆᖃᑎᒌᒍᓐᓇᕐᓂᐊᕋᑦᑕ ᓯᕗᒧᐊᒍᓐᓇᕐᓗᑕᓗ. 

ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᖅ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑐᓄᓂᕐᒧᑦ, ᒥᔅᑕ 

ᐃᓄᒃ.  

ᐃᓱᒪᒋᔭᐅᔪᑦ ᑐᒃᓯᐊᕈᑕᐅᔪᓪᓗ 

ᒥᑦᑎᒪᑕᓕᒻᒥᐅᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ 

ᒥᑎᒪᑎᓕᒻᒥᐅᖑᖃᑎᒃᑲ ᓄᓇᖅᑲᑎᒃᑲ. 

 

ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐆᒻᒪᑎᒐ 

ᐅᖁᒪᐃᑦᑑᓪᓗᓂ ᐱᓪᓗᒍ ᐃᒃᐸᔅᓴᖅ 

ᒥᑦᑎᒪᑕᓕᒻᒥᐅᑎᒍᑦ ᒪᕐᕉᓐᓂᒃ ᐃᓚᓐᖓᕋᑦᑕ, 

ᐃᓐᓇᑐᖃᐅᓕᖅᑐᒥᒃ ᐊᒻᒪᓗ ᒪᒃᑯᑦᑐᒥᒃ. 

ᒥᑦᑎᒪᑕᓕᒻᒥᐅᓕᒫᑎᒍᑦ ᐊᒃᑐᖅᑕᐅᓯᒪᒐᑦᑕ 

ᑕᒪᑐᒧᖓ ᑕᐃᒪᐃᑎᓪᓗᒍ. 

 

ᒫᓐᓇ ᐅᖃᐅᑎᔪᒪᔭᒃᑲ ᐱᓗᐊᖅᑐᒥᒃ ᑖᒃᑯᐊ 

ᕿᒪᑦᑕᐅᕋᑖᖅᑐᑦ ᐃᒪᓐᓇ, ᐃᓱᒪᒋᕙᑦᑎᒋᑦ 

ᐃᒃᐱᒍᓱᑉᐳᒍᑦ ᐃᒃᐱᒋᔭᔅᓯᓐᓂᒃ ᐅᕙᖓ ᐅᕙᒍᓪᓗ 

ᐅᕙᓃᑦᑐᒍᑦ ᐊᒻᒪᓗ ᓄᓇᕗᒻᒥᐅᓕᒫᑦ. ᑐᒃᓯᐊᓂᒃᑯᑦ 

ᐃᖅᑲᐅᒪᕗᒍᑦ ᐃᖅᑲᐅᒪᓂᐊᖅᐳᒍᓪᓗ ᐃᓕᔅᓯᓐᓂᒃ 

ᐊᒻᒪᓗ ᒥᑦᑎᒪᑕᓕᒻᒥᐅᓕᒫᓂᒃ. ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᑯᓪᓕᕐᒧᑦ, ᒥᔅᑕ ᓂᓐᖓᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 245 - 3(3): 

ᓯᕗᒧᐊᖅᐸᓪᓕᐊᓂᖅ 

ᐱᔪᓐᓇᐅᑎᑖᖅᑎᑕᐅᕙᓪᓕᐊᓂᕐᒧᑦ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᓂᑯᕕᑦᑐᖓ ᐅᓪᓗᒥ ᐃᑲᔪᖅᓱᐃᔪᒪᓪᓗᖓ  



ᕿᑎᖅᑰ, ᒪᐃ 31, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᒫᖅ ᓴᖅᑭᑎᑕᐅᓚᐅᖅᑐᒥ ᐃᒪᓐᓇ 

ᐱᔪᓐᓇᐅᑎᑖᖅᐸᓪᓕᐊᓂᕐᒧᑦ ᐊᖏᖃᑎᒌᒍᑎᖃᕐᓂᖅ 

ᒐᕙᒪᑐᖃᒃᑯᓐᓂᒃ.  

 

ᐅᖃᖅᑎ, ᖁᕕᐊᓱᒻᒪᕆᓚᐅᖅᑐᖓ ᐅᔾᔨᖅᓱᒋᐊᔅᓴᖅ 

ᑖᒃᑯᐊ ᒐᕙᒪᒃᑯᑦ ᑎᒃᑯᐊᖅᑎᓯᒪᓕᕐᓂᖏᓐᓂᒃ 

ᐊᐃᕙᔨᒻᒪᕆᐅᓂᐊᖅᑐᒥᒃ ᑕᒪᑐᒥᖓ ᓄᓇᕗᑦ 

ᐱᔪᓐᓇᐅᑎᑖᖅᐸᓪᓕᐊᓂᖓᓄᑦ ᐊᒻᒪᑦᑕᐅᖅ 

ᐅᔾᔨᕈᓱᒃᑭᕗᖓ ᖁᔭᓕᓪᓗᖓ ᑖᒃᑯᐊ 

ᐃᑲᔪᖅᓱᐃᓂᖏᑦ ᐃᑲᔪᖅᓱᖅᑕᐅᓂᖏᑦ ᓄᓇᕗᑦ 

ᑕᒫᓂ ᑲᓇᑕᐅᑉ ᐱᖓᓐᓇᖓᓂ ᓯᕗᓕᖅᑎᓂᒃ 

ᑕᒪᓐᓇ ᐱᔪᓐᓇᐅᑎᑖᖅᐸᓪᓕᐊᑎᓪᓗᒍ 

ᐅᑭᐅᖅᑕᖅᑐᖅ.  

 

ᐅᖃᖅᑎ, ᐅᔾᔨᑐᑦᑎᐊᖁᔨᒐᒪ ᐅᓪᓗᒥ ᒐᕙᒪᑐᖃᒃᑯᑦ 

ᓇᒻᒥᓂᖅ ᑐᓴᖅᑎᓯᔾᔪᑎᒋᓚᐅᖅᑕᖓᓂᒃ ᑖᒃᓱᒥᖓ 

ᑎᒃᑯᐊᖅᓯᓂᕐᒥᒃ ᑖᓐᓇ ᒥᓂᔅᑕᖓᑦ 

ᓄᓇᖃᖅᑳᖅᓯᒪᔪᑦ ᐃᓄᓕᕆᔨᑐᖃᒃᑯᑦ ᐅᖃᖅᑲᐅᒻᒪᑦ. 

ᐱᒻᒪᕆᐅᔪᖅ ᑖᓐᓇ ᐃᓗᓕᖓ ᒐᕙᒪᑐᖃᒃᑯᑦ 

ᐊᐃᕙᔨᒻᒪᕆᖓᑕ ᐱᓕᕆᐊᒃᓴᕆᓂᐊᖅᑕᖓ ᑖᒃᑯᐊᓗ 

ᐃᓚᐅᑎᓐᓂᐊᕐᓗᒋᑦ ᐃᓚᐅᖃᑕᐅᔪᑦ ᑕᒪᑐᒧᖓ 

ᐱᔪᓐᓇᐅᑎᑖᖅᑎᑕᐅᓂᕐᒧᑦ ᓇᓗᓇᐃᖅᓯᓪᓗᑎᒃ 

ᑭᖑᓪᓕᕐᒥ ᖃᓄᐃᓕᐅᖅᑕᐅᒋᐊᖃᕐᓂᐊᖅᑐᑦ ᖃᓄᖅ 

ᑕᒪᒃᑯᐊ ᕿᒥᕐᕈᔭᐅᕙᓐᓂᖏᓐᓂᒃ ᓄᓇᐃᑦ ᐊᒻᒪᓗ 

ᓄᓇᒥᐅᑕᐃᑦ ᓄᓇᕗᒻᒥ.  

 

ᐅᖃᖅᑎ, ᑖᒃᑯᐊ ᐅᔾᔨᑐᖅᑕᐅᖁᔭᒃᑲ ᐃᒪᓐᓇ 

ᐅᖃᒪᒃᑑᔮᕐᒪᑦ ᑖᓐᓇ ᒐᕙᒪᑐᖃᒃᑯᓐᓂ ᓲᕐᓗ ᑖᒃᑯᐊ 

ᐱᕕᔅᓴᖏᑦ ᒪᓕᓪᓗᒋᑦ ᑖᒃᑯᐊ ᐱᔪᓐᓇᐅᑎᑖᕐᓂᕗᑦ 

ᓴᖅᑭᒍᓐᓇᔾᔮᖏᓐᓂᖓᓂᒃ. ᑕᐃᒪ 

ᐊᐱᖅᑯᑎᒃᓴᖃᕐᓂᐊᕋᒪ ᑕᒪᓐᓇ ᐱᔾᔪᑎᒋᓪᓗᒍ 

ᓯᕗᓕᖅᑎᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐅᖅᑯᕐᒥᐅᓄᑦ, ᒥᔅᑕ 

ᐋᕆᐊᒃ. 

ᕿᑭᖅᑕᕐᔪᐊᒥ ᖁᓪᓕᐅᓂᖅᓴᓂ 

ᐃᓕᓐᓂᐊᖅᑐᑦ ᐃᓱᓕᒃᓯᔪᐃᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᐱᒍᓱᒍᒪᓪᓗᖓ ᒫᓐᓇ  

ᓇᖏᖅᓯᕗᖓ ᐃᓕᓐᓂᐊᖅᑎᓂᒃ. ᑖᒃᑯᐊ ᐅᓐᓄᒃ 

ᖁᕕᐊᓲᑕᐅᓂᐊᕐᖓᑕ ᕿᑭᖅᑕᕐᔪᐊᕐᒥ 

ᐃᓕᓐᓂᐊᖅᑎᐅᔪᑦ ᒍᕋᐃᑦ 12-ᒥᒃ ᐱᔭᕇᖅᓯᔪᑦ. 

ᐊᒻᒪᑦᑕᐅᖅ ᑖᒃᑯᐊ ᑕᐃᒫᒃ 

ᒪᓕᒐᔅᓴᐅᔫᑎᒋᖃᑦᑕᕋᒃᑭᑦ ᑲᔪᓯᔪᑦ 

ᐃᓕᓐᓂᐊᕐᓂᕐᒥᓂᒃ ᐊᒻᒪᑦᑕᐅᖅ ᑕᐃᒃᑯᐊ ᒫᓐᓇ 

ᐃᓕᓐᓂᐊᖅᑐᑦ ᓱᕈᓯᑦ ᑕᐅᕗᖓ 

ᑲᔪᓯᒋᐊᑐᐃᓐᓇᕐᓕᑦ. ᐊᒻᒪᑦᑕᐅᖅ ᑖᓐᓇ ᒍᕋᐃᑦ 12 

ᐱᔭᕇᕋᓗᐊᕈᓂᐅᒃ ᐃᓕᓐᓂᐊᕐᓂᕐᒧᑦ 

ᐱᒋᐊᒃᑲᓐᓂᖃᑦᑕᑐᐃᓐᓇᕐᓕᑦ. 

 

ᐅᖃᖅᑎᑦᑎᔨ, ᑖᒃᑯᐊ ᐅᐱᒋᒐᒃᑭᑦ ᒥᐊᓚᓂ 

ᓄᑭᕈᐊᖅ, ᓵᓕ ᓄᑕᕋᓛᖅ, ᑲᐃᓚ ᖄᐱᒃ. ᑖᒃᑯᐊ 

ᐅᓐᓄᒃ ᕿᑭᖅᑕᕐᔪᐊᕐᒥ ᖁᕕᐊᓲᑕᐅᓂᐊᕐᖓᑕ. 

ᐅᐱᒋᔭᐅᖁᒋᕙᒃᑲ ᐃᓕᔅᓯᓐᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑲᔪᓯᓗᑕ 

ᑲᑎᒪᔾᔪᑎᔅᓴᓄᑦ. 4. ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᓴᖅᓯᓂᖅ 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ. ᒥᓂᔅᑕ ᐲᑕᓴᓐ 

ᑮᓇᐅᔭᓕᕆᓂᕐᒧᑦ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒪ ᐅᖃᖃᑦᑕᖅᓯᒪᒐᒪ 

ᐊᕐᕌᒍᒐᓴᐅᓕᖅᑐᓂᒃ ᐃᓛᓐᓂᒃᑯᑦ 

ᓂᑯᕕᒍᓐᓇᖅᑎᑕᐅᖃᑦᑕᕋᒪ ᐃᓕᓴᖅᓯᓗᖓ 

ᕿᑎᕐᒥᐅᓂᒃ. ᑖᓐᓇ ᐃᓕᓴᕆᔪᒪᒐᒃᑯ ᓲᓴᓐ ᐋᓐᑐᓴᓐ 

ᐃᖃᓗᒃᑑᑦᑎᐊᕐᒥ ᑕᐃᑲᓂ ᐃᒃᓯᕙᔪᖅ. ᑖᓐᓇᓗ  

ᐃᓱᒪᓕᕆᓂᕐᒧᑦ ᑲᒪᔨᐅᑲᐃᓐᓇᖅᑐᖅ ᒫᓐᓇ 

ᐃᓄᓕᕆᔨᒃᑯᓐᓄᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᑐᓐᖓᓱᒋᑦᓯ ᒪᓕᒐᓕᐅᕐᕕᖕᒧᑦ. 5. ᐃᓕᓴᖅᓯᓂᖅ 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 351 - 3(3): ᑐᐊᐸᒃᑖᕐᕕᒃᓴᐃᑦ 

ᓄᓇᕘᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᓄᓇᓕᓐᓂᒃ ᐊᒻᒪᓗ 

ᒐᕙᒪᒃᑯᓐᓂᒃ ᐱᔨᑦᑎᖅᑎᒃᑯᓐᓄᑦ. 

 

ᐅᖃᖅᑎ, ᒥᓂᔅᑕ ᒪᑐᐃᖅᓯᔾᔪᑎᖃᑦᑎᓪᓗᒍ 2012-

13 ᐊᑭᑐᔫᑎᔅᓴᓄᑦ ᐅᖃᓚᐅᕐᒪᑦ ᑖᓐᓇ ᐱᓕᕆᕕᖓ 

ᐋᖅᑭᒃᓱᐃᓂᕋᖅᓱᒍ ᓈᒪᔪᓂᒃ ᐊᐅᓚᑦᑎᓂᕐᒧᑦ 

ᐸᕐᓇᐅᑎᒃᓴᓂᒃ. ᑕᒪᒃᑯᐊ ᑐᐊᐸᖃᓗᐊᖏᓐᓂᖓᓄᑦ 

ᓄᓇᕗᑦ. ᒥᓂᔅᑕ ᐅᖃᕈᓐᓇᖅᑲ ᑕᒪᓐᓇ 

ᐱᐊᓂᒃᓯᒪᓕᕐᒪᖔᑦ ᐸᕐᓇᐅᑕᐅᔪᖅ ᐊᒻᒪᓗ 

ᒪᓕᒐᓕᐅᕐᕕᖕᒧᑦ ᓴᖅᑭᕈᓐᓇᓂᐊᕐᒪᖔᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐱᓕᕆᐊᖃᑦᑐᖅ ᓄᓇᓕᓐᓂᒃ ᐊᒻᒪᓗ 

ᒐᕙᒪᒃᑯᓐᓂᒃ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎ ᐊᐱᕆᔪᖅ. ᐅᖃᖅᑎ, ᐄ, 

ᓴᖅᑭᑦᑎᓂᐊᖅᑯᖓ ᑖᒃᑯᐊ ᑎᑎᕋᖅᓯᒪᔪᓂᒃ 

ᓴᖅᑭᑎᑕᐅᔪᓐᓇᖅᓯᑐᐊᖅᐸᑕ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᐅᖃᐅᓯᖃᕈᓐᓇᖅᑲ ᐅᓪᓗᒥ ᑖᒃᑯᐊ 

ᐃᓗᓕᓪᓗᐊᑕᕆᓚᐅᖅᑕᖏᑦ ᑖᒃᓱᒪ 

ᐸᕐᓇᐅᑎᒋᔭᐅᔫᑉ ᒥᒃᓵᓄᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᓐᓂᒃ ᐊᒻᒪᓗ ᒐᕙᒪᒃᑯᓐᓂᒃ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᑐᑭᓯᐅᒪᔭᕋ ᑖᓐᓇ 

ᐸᕐᓇᐅᑎᓕᐊᖑᕙᓪᓕᐊᔪᖅ ᐱᐊᓂᒃᑕᐅᖏᒻᒪᑦ ᓱᓕ. 

ᐱᐊᓂᒃᑕᐅᑐᐊᖅᐸᑦ ᓴᖅᑭᒍᓐᓇᓛᖅᑕᕋ. ᐃᒪᓐᓇ 

ᑐᐊᐸᑭᔅᓴᒻᒪᕆᓕᕋᑦᑕ ᑕᒫᓂ ᓄᓇᓕᓕᒫᑲᓴᓐᓂ 

ᐃᓚᖏᑦ ᑐᐊᐸᖃᓗᐊᓐᖑᐊᖅᖢᑎᒃ, ᐃᓚᖏᓪᓗ 

ᖃᖅᑲᖃᐅᓗᐊᓐᖑᐊᖅᖢᑎᒃ ᑕᒪᓐᓇ ᐱᓕᕆᕕᑦᑕ 

ᐊᒃᓱᕉᑎᒋᒻᒪᒍ ᑕᒪᓐᓇ ᐱᓕᕆᐊᕆᓪᓗᒍ. ᓄᓇᓖᓪᓗ 

ᑐᐊᐸᑖᕋᓱᐊᖅᑎᓪᓗᒋᑦ ᐃᓛᒃ ᐊᒥᒐᖅᓯᑎᓪᓗᒋᑦ 

ᑐᐊᐸᓐᓂᒃ. 

 

ᐃᒪᓐᓇ ᐊᒃᓱᕈᕋᓗᐊᖅᑐᒍᑦ 

ᖃᓄᐃᓕᐅᕈᓐᓇᓂᑦᑎᓐᓂᒃ ᑕᐃᒫᒃ ᑐᐊᐸᓐᓂᒃ 

ᓄᓇᓕᓐᓅᖅᑲᐃᓕᕋᓗᐊᖅᑐᒍᑦ ᑕᒪᒃᑯᐊ 

ᐱᑕᖃᕆᐊᖃᕐᓂᐊᕐᒥᒻᒪᑕ ᑐᐊᐸᓐᓂᒃ ᐃᓚᖏᑦ. 

ᒫᓐᓇᓕ ᑭᓯᐊᓂ ᖃᐅᔨᓴᖅᑐᒍᑦ ᑖᒃᑯᓂᖓ 

ᓯᖃᓕᔾᔪᑎᓂᒃ ᑐᐊᐸᓐᓂᒃ ᓯᖃᓕᔾᔪᑎᑦ ᖃᓄᖅ 

ᐊᑐᖅᑕᐅᑦᓯᐊᕈᓐᓇᕋᔭᕐᒪᖔᑕ ᓄᓇᓕᓐᓂ.  

 

ᑕᒪᓐᓇ ᖃᐅᔨᒋᐊᖃᕋᑦᑎᒍ ᖃᓄᐃᑦᑐᓂᒃ ᑐᐊᐸᓐᓂᒃ 

ᐱᐅᓂᖅᐹᖑᒐᔭᕐᒪᖔᑦ ᓄᓇᓕᓐᓄᑦ ᐊᒻᒪᓗ ᖃᓄᖅ 

ᑐᐊᐸᑦᑖᑦᓯᐊᕈᓐᓇᕐᒪᖔᑕ ᐊᒥᒐᓐᖏᑦᑐᓂᒃ ᐊᒻᒪᓗ 

ᖃᓄᑎᒋ ᐊᑭᖃᕋᔭᕐᒪᖔᑦ ᐃᒪᓐᓇ ᐅᓄᕐᓂᖃᖅᑐᑦ 

ᑐᐊᐸᐃᑦ. ᑕᒪᒃᑯᐊ ᓄᓇᓕᓐᓄᑦ ᑲᒪᒋᔭᐅᓕᕋᔭᖅᑐᑦ 

ᑐᐊᐸᓕᕆᔾᔪᑎᑦ. 

ᑭᓯᐊᓂ ᑕᒪᓐᓇ ᐊᒥᓱᑲᓪᓚᓐᓄᑦ ᐱᓕᕆᐊᖑᒻᒪᑦ 

ᖃᐅᔨᓴᕐᓂᖅ. ᑕᐃᒪ ᕿᓚᓈᕈᑎᒋᕙᕋ 

ᐱᐊᓂᒃᑕᐅᓂᐊᕐᓂᖓ ᑕᒪᑦᑐᒪ ᑐᐊᐸᓐᓂᒃ 

ᖃᐅᔨᓴᕐᓂᐅᑉ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊᓂᒃ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᖁᔭᓐᓇᒦᑦᑕᐅᖅ ᒥᓂᔅᑕ. ᒥᓂᔅᑕ ᒪᑐᐃᖅᓯᑎᓪᓗᒍ 

ᑕᐃᔅᓱᒪᓂ ᐱᓕᕆᕝᕕᖓᓂ 2012-2013ᒥ 

ᐊᑭᑐᔪᖅᑐᕈᑎᔅᓴᓄᑦ ᒥᔅᓴᐅᓴᑦᑕᐅᓯᒪᔪᓂᒃ 

ᓇᓗᓇᐃᖅᓯᓚᐅᕐᒪᑦ ᐱᓕᕆᕝᕕᖓ 

ᐊᖏᓪᓕᒋᐊᖅᑎᑦᑎᓂᐊᕐᒪᑕᒎᖅ ᕿᑎᕐᒥᐅᓂ 

ᑐᐊᐸᓕᕆᔾᔪᑎᐅᔪᑦ ᑐᐊᐸᔅᓴᓂᓪᓗ 

ᓴᓇᔾᔪᑕᐅᓂᐊᖅᑐᑦ ᐅᖅᓱᖅᑑᒥ ᖁᕐᓗᖅᑑᒥᓗ 2012 

ᐊᐅᔭᖓᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ 

ᑐᐊᐸᓕᐅᕈᑎᓂᒃ ᐱᓕᕆᐊᕆᔭᐅᔪᑦ 

ᐊᖑᒻᒪᑎᑦᑎᐊᕐᒪᖔᑕ ᐊᒻᒪᓗᑦᑕᐅᖅ ᑕᐃᓐᓇ 

ᑐᐊᐸᓂᒃ ᓯᖃᓕᔾᔪᑎᐅᔪᖅ ᓂᐅᕕᖅᑕᐅᓂᐊᕐᒪᖔᑦ 

ᒐᕙᒪᒃᑯᓐᓄᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᑦ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᐅᑎᔪᓐᓇᑎᐊᖅᑕᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᒫᓐᓇ ᖃᐅᔨᒪᔭᒃᑯᑦ 

ᒪᓕᒃᖢᒋᑦ ᑭᖑᕙᖅᓯᒪᓐᖏᑎᐊᖅᑐᑦ ᐊᒻᒪᓗᑦᑕᐅᖅ 

ᐃᖅᑲᓇᐃᕈᒪᓂᐊᖅᐸᓪᓚᐃᔭᕗᑦ ᑕᒪᓐᓇ ᑖᓐᓇ 

ᐅᑭᐊᔅᓵᕈᖅᐸᓪᓕᐊᓕᖅᐸᑦ ᐊᒻᒪᓗᑦᑕᐅᖅ ᑕᐃᒃᑯᐊ 

ᖃᐅᔨᒍᑦᑎᒍ ᐃᓗᓕᑯᓘᔭᖏᑦ 

ᑕᑯᔪᒪᑦᑎᐊᕈᒪᒐᓗᐊᖅᑕᕋ ᐊᖏᓪᓕᒋᐊᖅᑕᐅᔪᖅ 

ᑕᒪᓐᓇ ᓄᓇᓕᓐᓂ ᓄᓇᕗᒻᒥ 

ᐊᑐᖅᑕᐅᓂᖅᓴᐅᖁᓪᓗᒍ 

ᓯᕗᓪᓕᐅᔾᔭᐅᓯᒪᓂᐊᖅᑐᓴᐅᒻᒥᔪᑦ ᓄᓇᓕᑦ 

ᑎᑎᕋᖅᑕᐅᓯᒪᓗᑎᑦ. ᐊᑏ, ᖃᐅᔨᒋᐊᓚᐅᖅᑕ 

ᑖᒃᑯᓇᓐᖓᑦ ᓄᓇᓖᓐᓂᒃ ᒪᕐᕉᓐᓂᒃ 

ᐃᓕᓐᓂᐊᓚᐅᕐᓗᑕ ᐊᒻᒪᓗ ᐃᕐᖐᓐᓇᖅ 

ᑕᖅᑲᒃᑯᓄᖓ ᓄᓇᓕᓐᓄᑦ ᐊᓯᖏᓐᓄᑦ 

ᓯᐊᒻᒪᑎᖅᑕᐅᓗᑎᑦ ᑐᐊᐸᓕᐅᕐᓂᖅ ᓄᓇᓕᓐᓂ 

ᑐᐊᐸᑖᕆᐊᖃᖅᑐᓂᒃ ᑕᐃᒃᑯᐊ ᑐᐊᐸᔅᓴᓂᓪᓗ 

ᓯᖃᓕᔾᔪᑎᓂᒃ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᓐᓇ 

ᑭᖑᓪᓕᖅᐹᒥ ᐅᖃᐅᓯᖄᕐᔪᒍᒪᔪᖓ ᐱᓕᕆᕕᖓ 

2012-2013ᒥ ᐊᑭᑐᔪᖅᑐᕈᔅᓴᓂᒃ ᓴᓂᑭᓗᐊᕐᒧᑦ 

ᑐᓂᓯᓚᐅᖅᓯᒪᒻᒪᑦ ᑐᐊᐸᒃᓴᓕᐅᕈᒻᒧᑦ ᐊᒻᒪᓗᑦᑕᐅᖅ 

ᐊᖅᑯᑎᖓ ᑕᐃᓐᓇ ᐅᔭᕋᓐᓄᒃ ᐲᔭᐃᓲᖑᖃᑦᑕᖅᑐᖅ 

ᒥᑭᓗᐊᕐᒪᑦ. 

 

ᑎᑎᖅᑲᐅᓯᐊᓚᐅᕋᒪ ᕼᐊᒻᒪᓚᒃᑯᓐᓂᒃ ᐱᔾᔪᑎᒋᓪᓗᒍ 

ᑕᒪᓐᓇ ᐊᒻᒪᓗᑦᑕᐅᖅ ᑎᑎᖅᑲᐃᑦ ᑕᐃᒃᑯᐊ 

ᒥᓂᔅᑕᒧᑦ ᐊᐅᓪᓚᖅᑎᓐᓂᐊᖅᑕᒃᑲ. ᒥᓂᔅᑕ 

ᕿᒥᕐᕈᓇᑦᑎᐊᖁᔭᕋ ᑎᑎᕋᖅᑕᐅᓯᒪᔪᓂᒃ 

ᐊᒻᒪᓗᑦᑕᐅᖅ ᓂᕆᐅᑦᑎᐊᓂᐊᖅᐳᖓ 

ᑭᐅᔭᐅᓛᕐᓂᐊᓐᓂᕐᓂᒃ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᓂᓪᓕᐅᑎᑐᐃᓐᓇᐅᕙᓪᓚᐃᕋᑖᕐᒪᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐃᓕᓴᖅᓯᔪᖓ 

ᐊᐱᖅᑯᑎᑕᖃᓐᖏᑲᓗᐊᖅᑎᓪᓗᒍ ᑭᓯᐊᓂ 

ᑕᑯᔭᕆᐊᑦᓴᖅ ᑎᑎᖅᑲᓂᒃ ᑕᒪᓐᓇ 

ᕿᒥᕐᕈᓇᓐᓂᐊᖅᐸᕋ ᒥᓂᔅᑕᐅᖃᑎᒐ 

ᐱᓕᕆᖃᑎᒋᓗᒍ ᐊᒻᒪᓗᑦᑕᐅᖅ ᓴᓂᑭᓗᐊᕐᒥᐅᑦ 

ᕼᐊᒻᒪᓚᖏᓐᓂᒃ ᐅᖃᖃᑎᖃᕐᓂᐊᐸᓪᓚᐃᔪᑦ ᑕᐃᓐᓇ 

ᓯᖃᓕᔾᔪᑎ ᑕᐃᑲᓃᑦᑐᖅ ᐱᓕᕆᔭᐅᔪᓐᓇᓂᐊᕐᒪᖔᑦ 

ᓯᖃᓕᔾᔪᑎᒧᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ.  

 

ᐊᐱᖅᑯᑦ 352 - 3(3): ᓄᖑᔪᐃᑦᑐᒃᓴᒥᒃ 

ᐅᔭᕋᕐᓂᐊᕐᓂᕐᒧᐊᖓᔪᐃᑦ ᓄᓇᕘᒥ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒃᑲ ᑖᒃᑯᐊ ᒥᓂᔅᑕᖓᓄᑦ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᒥᓂᔅᑕᖓᓐᓄᑦ. 

ᐊᒃᑐᕝᕙ 19ᖑᑎᓪᓗᒍ ᐊᕐᕌᓂ ᐊᐱᕆᓚᐅᖅᓯᒪᒐᒃᑯ  

ᑐᓴᖅᑎᑕᐅᔪᒪᓪᓗᖓ ᖃᓄᐃᓕᐅᖓᓕᕐᒪᖔᑦ 

ᓄᓇᕗᒻᒥ ᐱᕙᓪᓕᐊᑎᑕᖓ ᓴᓇᔭᖓᑦ 

ᓄᖑᔪᐃᑦᑐᓄᑦ ᐅᔭᕋᓐᓂᐊᓂᕐᒧᑦ ᐊᑐᐊᒐᓕᐅᓐᓂᕐᒧᑦ. 

ᑕᐃᑦᓱᒪᓂ ᒥᓂᔅᑕ ᓇᓗᓇᐃᖅᓯᒪᒻᒪᑦ 

ᐃᖅᑲᓇᐃᔭᕐᒪᑕᒎᖅ ᓱᓕ ᓄᓇᕗᑦ ᒐᕙᒪᒃᑯᖏᑦ 

ᐅᖃᖃᑎᒋᔭᐅᓪᓗᑎᒃ ᓄᓇᕗᑦ ᑐᓐᖓᕕᒃᑯᑦ. ᒥᓂᔅᑕ 

ᑖᓐᓇ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᖃᓄᑎᒋ 

ᐱᕚᓪᓕᖅᓯᒪᑎᒋᓕᕐᒪᖔᑦ ᑕᒪᓐᓇ? ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᐊᐅᓚᑦᑎᔨᒃᑯᓐᓄᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓄᓪᓗ ᒥᓂᔅᑕ, ᒥᔅ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓯᕗᓪᓕᖅᐹᒥᒃ ᑖᓐᓇ ᓴᐅᒥᓐᓃᓕᕋᑖᖅᑐᖅ ᒥᓂᔅᑕ 

ᐃᐊᓪ ᑐᓐᖓᓱᑦᑎᑦᑎᐊᖁᓪᓗᒍ ᐊᒻᒪᑦᑕᐅᖅ ᑕᐃᓐᓇ 

ᐋᕆᐊᖑᖃᑎᒐ ᒥᓂᔅᑕ ᐋᕆᐊᒃ ᑕᐅᕙᓂ 

ᐃᓂᒋᓕᖅᑕᒥᓂᒃ ᑐᓐᖓᓱᑦᑎᐊᖁᒋᓪᓗᒍ.  

 

ᑖᓐᓇ ᐊᐱᖅᑯᑎᑦᑎᐊᕙᒃ ᐊᐱᖅᑯᑎᒋᔭᐃᑦ. ᑕᐃᒪ 

ᖃᐅᔨᒪᒐᑦᑕ ᑕᒪᑦᑕ ᖃᐅᔨᓴᖅᑎᑦᑎᓚᐅᖅᓯᒪᒐᑦᑕ 

ᑕᐃᒃᑯᐊ ᓄᖑᔪᐃᑦᑑᑉ ᒥᔅᓵᓄᑦ ᐳᓚᕋᖅᖢᑎᒃ 

ᐃᖃᓗᖕᓄᑦ, ᑲᖏᖅᖠᓂᕐᒧᑦ, ᐊᒻᒪ ᑕᐃᑯᖓ 

ᖃᒪᓂᑦᑐᐊᕐᒧᑦ ᐃᓄᓐᓂᒃ ᑐᓴᕋᓱᒃᖢᑎᒃ. ᑕᐃᒃᑯᐊ 

ᐱᔭᕇᖅᓯᒪᕙᓪᓕᐊᓕᕐᒪᑕ. 

 

ᑖᓐᓇ ᐅᔭᕋᓐᓂᐊᕐᓂᓕᕆᓂᕐᒧᑦ ᑐᕌᖓᒻᒪᑦ ᑕᕝᕗᖓ 

ᒥᓂᔅᑕ ᑲᒪᔨᐅᔪᒧᑦ ᐅᔭᕋᓐᓂᐊᕐᕕᐅᔪᓄᑦ, ᒥᓂᔅᑕ 

ᑕᑉᑑᓇᒧᑦ ᑐᓂᖔᕐᓂᐊᕋᒃᑯ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᐊᐱᖅᑯᑎᒋᔭᐅᔪᖅ ᑐᓂᔭᐅᒻᒪᑦ 

ᒥᓂᔅᑕᖓᓐᓄᑦ ᐅᔭᕋᓐᓂᐊᖅᑐᓕᕆᓂᕐᒧᑦ ᐊᒻᒪ 

ᓄᑦᑕᐅᓯᕆᓂᕐᒧᑦ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᓗ ᑖᓐᓇ 

ᑲᑎᒪᔨᐅᖃᑕᐅᔪᖅ ᐊᐱᕆᒻᒪᑦ. ᕖᕗᐊᕆ 2010-

ᖑᑎᓪᓗᒍ ᒐᕙᒪᒃᑯᑦ ᒥᓂᔅᑕᐃᑦ ᑲᑎᒪᔨᖏᑦ ᑖᒃᑯᐊ 

ᑎᓕᓯᓚᐅᖅᓯᒪᒻᒪᑕ ᖃᐅᔨᓴᐃᖁᔨᓪᓗᒋᑦ 

ᐱᓕᕆᖃᑕᐅᓗᑎᒃ ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᓄᖒᑦᑎᕙᓪᓕᐊᖏᓐᓂᕐᒧᑦ. 

 

ᑕᖅᑲᒃᑯᓇᓐᖓᓪᓗ ᑐᓴᕋᓱᐊᕐᓂᖃᓚᐅᖅᑐᑦ 

ᖃᒪᓂᖅᑐᐊᕐᒥ, ᐃᖃᓗᖕᓂ, ᐃᖃᓗᒃᑑᑦᑎᐊᕐᒥᓗ. 

ᑐᓴᖅᑕᐅᓯᒪᔪᐃᓐᓇᐅᓕᖅᑐᑦ 

ᑐᓴᕋᓱᐊᕐᓂᖃᓚᐅᖅᑎᓪᓗᒍ 

ᐅᓂᒃᑳᓕᐊᕆᔭᐅᓂᐊᖅᑐᖅ ᓄᐊᑕᐅᔭᕇᕈᑎᒃ. 

ᒫᓐᓇᐅᔪᖅ ᑕᐃᒪ ᐃᖏᕐᕋᓂᖓᒍᑦ ᒪᓕᒡᓗᒍ 

ᐊᑐᐊᒐᖅ ᑖᓐᓇ ᓴᖅᑭᑕᐅᔪᒫᖅᑐᖅ ᐱᔾᔪᑎᒋᔭᖏᑦ. 

ᓄᖑᔪᐃᑦᑐᓄᑦ ᐅᔭᕋᓐᓂᐊᕐᓂᕐᒧᑦ 

ᐊᑐᐊᒐᓕᐅᕈᑎᒋᔭᐅᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᒥᔅᑕ ᐊᐅᐸᓗᒃᑐᖅ, ᐊᐱᖅᑯᑎᑎᑦ 

ᑐᕌᖅᑎᑦᑐᓐᓇᖅᐱᒋᑦ ᓯᕗᓕᖅᑎᒧᓪᓘᓐᓃᑦ 

ᐅᕝᕙᓘᓐᓃᑦ ᑐᖏᓕᖓᓄᑦ. ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᐃᓪᓗᒋᑦ ᐊᒻᒪ ᖁᑦᑎᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᑖᒃᑯᐊ 

ᓯᕗᓕᖅᑎᑦ ᐊᐅᓚᑦᑎᔨᒃᑯᑦ 

ᐅᔭᕋᓐᓂᐊᖅᑐᓕᕆᔨᒃᑯᓪᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᒥᓂᔅᑕᐃᑦ ᐱᓕᕆᕕᖓᓐᓄᑦ 

ᑐᑭᒧᐊᑦᑎᐅᒍᑕᐅᓯᒪᓕᕐᒪᑦ ᒐᕙᒪᒃᑯᓐᓂᒃ. 

ᑎᑎᖅᑲᓂᒃ ᑐᓂᓯᓂᐊᖅᑎᓪᓗᒋᑦ ᕿᒥᕐᕈᓇᑦᑎᓪᓗᒋᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᖃᒪᓂᖅᑐᐊᕐᒥ. 

ᐊᐱᖅᑯᑎᒐ ᐅᓇ ᒥᓂᔅᑕ ᒐᕙᒪᒃᑯᑦ 

ᐃᓱᒫᓘᑎᒋᔭᖏᓐᓂᒃ ᓇᓗᓇᐃᖅᓯᔪᓐᓇᖅᐸ 

ᑖᒃᓱᒧᖓ ᐱᓕᕆᔾᔪᑎᒧᑦ. ᓯᕗᓕᖅᑎ ᑭᐅᔪᒪᑉᐸᑦ 

ᐅᕝᕙᓘᓐᓃᑦ ᑐᖏᓕᖓ ᑭᐅᔪᒪᑉᐸᑦ 

ᐃᓱᒪᖅᓲᑎᒋᔭᖓ. ᖁᔭᓐᓇᒦᒃ ᐃᑲᔪᖅᑐᐃᒐᑦᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᓯᕗᓕᖅᑎ ᐋᕆᐊᒃ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑖᓐᓇ ᓯᕗᓪᓕᕐᒥᒃ ᑐᑭᓯᑦᑎᐊᓐᓂᖅᑲᐅᖏᓐᓇᒃᑯ 

ᐃᓚᒋᑉᐸᒍ ᑭᐅᔪᒪᕙᕋ ᑖᓐᓇ. ᐊᓯᐊᓂᒃ 

ᐊᐱᕆᓇᓱᒋᖅᑲᐅᒐᒃᑯ ᑖᒃᓱᒥᖓ. 

 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐱᔭᐅᖃᑦᑕᖅᓯᒪᒻᒪᑕ 

ᐊᒻᒪᓗ ᐱᖁᔨᓯᒪᓪᓗᑎᒃ ᐊᑐᓕᖁᔨᔾᔪᑎᖃᒃᖢᑎᒃ 

ᑖᓐᓇ ᐃᓚᖓ IV ᐊᕙᑎᓕᕆᓂᕐᒧᑦ ᖃᐅᔨᓴᐃᓂᖅ 

ᑖᒃᑯᓄᖓ NIRB-ᑯᓐᓄᑦ. ᑕᐃᒪᓐᓇᐃᖁᓪᓗᒍ 

ᒪᓕᒃᖢᒋᑦ ᑖᒃᑯᐊ ᓄᓇᑖᕈᑎᐅᔪᖅ ᐅᖃᓕᒫᕐᕕᒃ 12 

ᑖᒃᓱᒧᖓ ᑭᒡᒐᕕᖕᒧᑦ.  

 

(ᑐᓵᔨᑎᒍᑦ) NIRB-ᑯᑦ ᑐᓂᓯᓚᐅᖅᑐᑦ 

ᖃᐅᔨᑎᑦᑎᓪᓗᑎᒃ ᐊᕙᑎᒧᓪᓗ 

ᐊᒃᑐᐃᓂᕆᒐᔭᖅᑕᖓᓂᒃ ᑎᑎᕋᖅᓯᓪᓗᑎᒃ ᐊᕇᕙ 

Resources-ᑯᑦ, ᓴᖅᑭᑦᑎᓪᓗᑎᒃ ᓄᓇᕗᑦ 

ᒐᕙᒪᒃᑯᖏᑦ ᓱᓕ ᐃᑲᔪᖅᑐᐃᔪᑦ ᑕᒪᒃᑯᓂᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᒪᓕᒐᖅᑎᒍᑦ 

ᐱᓕᕆᐊᕆᖃᑦᑕᖅᑕᖏᑦ ᓄᓇᑖᕈᑎᑦ ᓄᓇᕗᒻᒥ 

ᒪᓕᒃᖢᒋᑦ. ᐊᒻᒪᓗᒃᑕᐅᖅ ᐃᓗᐃᑦᑑᓪᓗᑎᒃ ᑖᒃᑯᐊ 

ᕿᒥᕐᕈᓇᑦᑎᐊᓂᐊᕐᒪᑕ ᐃᓗᐃᑦᑑᓈᕐᓗᒋᑦ 

ᐱᓕᕆᐊᒃᓴᐃᑦ ᓄᓇᕗᒻᒥ. ᐊᑐᓂ ᐱᓕᕆᐊᔅᓴᑦ 

ᕿᒥᕐᕈᔭᐅᖃᑦᑕᓂᐊᕐᓗᑎᒃ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑖᓐᓇ ᖁᔭᓐᓇᒦᕈᒪᔭᕋ ᒥᓂᔅᑕᐅᖃᑕᐅᔪᖅ ᓄᓇᕗᑦ 

ᒐᕙᒪᒃᑯᖏᑕ ᐃᓱᒪᖏᑕ ᐋᖅᑭᒃᓯᒪᓂᕆᔭᖏᓐᓄᑦ. 

ᐊᕐᕌᒍᑕᒫᑦ ᑖᒃᑯᐊ ᓯᕗᓕᖅᑎᐅᔪᑦ ᑲᓇᑕᓕᒫᒥ 

ᑲᑎᒪᖃᑦᑕᕐᒪᑕ ᒐᕙᒪᒃᑯᓐᓄᑦ, ᓯᕗᓕᖅᑎᐅᔪᑦ 

ᐊᒻᒪᓗ ᑕᐃᒃᑯᐊ ᑐᓴᖅᑎᑦᑎᓚᐅᖅᓯᒪᒻᒪᑕ 

ᐊᐃᑉᐹᖑᑎᓪᓗᒍ ᐱᓇᓱᐊᕈᓯᕆᔭᑦᑎᓐᓂ.  

ᓇᓗᓇᐃᖅᓯᓯᒪᓪᓗᑎᒃ ᑖᓐᓇ ᓄᖑᔪᐃᑦᑐᖅ 

ᐆᒻᒪᖅᑯᑎᐅᔪᓐᓇᕐᒪᒡᒎᖅ. ᑕᐃᒪᓕ ᑐᑭᖃᑉᐹ ᓄᓇᕗᑦ 

ᒐᕙᒪᒃᑯᖏᑦ ᐃᑲᔪᖅᑐᐃᕙᑦ 

ᐅᔭᕋᓐᓂᐊᕐᓂᐊᖅᑎᓪᓗᒋᑦ ᓄᖑᔪᐃᑦᑐᓂᒃ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᑲᒪᔨᐅᔪᖅ ᒐᕙᒪᒃᑯᓐᓄᑦ 

ᐊᐅᓚᑦᑎᔨᐅᖃᑎᒌᓄᓪᓗ. ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᕝᕙᓂ ᑲᓇᑕᓕᒫᖅ ᑕᐅᑐᒃᖢᒍ ᐅᖃᐅᓯᐅᖃᑦᑕᕐᒪᑦ 

ᑕᒪᓐᓇ ᓄᖑᓱᐃᑦᑐᕐᒧᑦ ᐅᔭᕋᓐᓂᐊᕐᓂᖅ, 

ᐅᔭᕋᓐᓂᐊᕐᓂᐅᕙᒃᑐᑎᓪᓗ ᑕᒪᒃᑯᐊ ᑲᓇᑕᐅᑉ 

ᐊᕕᑦᑐᖅᓯᒪᔪᑦ ᓄᓇᖏᑦ ᐊᔾᔨᒌᖏᑦᑐᑦ ᐅᓄᖅᑐᑦ. 

 

ᐊᒻᒪ ᑕᕝᕙᓂ ᐅᖃᖅᓯᒪᖅᑲᐅᒻᒪᑦ ᑖᓐᓇ ᒥᓂᔅᑕ 

ᐅᔭᕋᓐᓂᐊᕐᓂᓕᕆᓂᕐᒧᑦ ᒥᓂᔅᑕᐅᔪᖅ 

ᓇᓗᓇᐃᕆᖅᑲᐅᒻᒪᑦ ᑖᒃᑯᐊ ᓇᓗᓇᐃᖅᓯᒪᔪᑦ 

ᐊᑐᐊᒐᐅᒐᔭᖅᑐᑦ ᐋᖅᑭᑦᓯᒪᔪᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐋᖅᑭᑦᓯᒪᔭᖏᑦ ᑕᐃᒪᓐᓇᐃᑑᔪᑦ 

ᓱᓕ ᐊᒻᒪᓗ ᑕᒪᓐᓇ ᐅᔭᕋᓐᓂᐊᕐᓂᖅ 

ᑕᑯᔭᐅᖃᑦᑕᓂᐊᖅᖢᓂ ᐊᑐᓂ ᓲᕐᓗ ᖃᓪᓗᓈᑎᑐᑦ 

ᐅᖃᕈᒃᑯ, ᐊᑐᓂ ᒪᓕᓪᓗᒋᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᐱᖓᔪᖓᑦ ᑭᖑᓪᓕᖅᐹᖅ ᐊᐱᖅᑯᑎᔅᓴᐃᑦ 

ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᖅ ᑐᓴᖅᑎᑦᑎᒐᕕᑦ ᑖᒃᑯᓂᖓ. 

ᐅᓂᒃᑳᖅᓯᒪᒻᒪᑕ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ 

ᐱᕙᓪᓕᐊᑎᑦᑎᓂᕐᒧᑦ ᐃᓱᒪᓕᐅᖅᓯᒪᒻᒪᑦ 

ᑎᒃᑯᐊᖅᓯᒍᒪᖏᒪᒡᒎᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᔅᓯᕙᐅᑕᖓᓐᓂᒃ ᑖᓐᓇ ᑭᒡᒐᕕᒻᒥ 

ᐱᓕᕆᐊᖑᔪᖅ ᕿᒥᕈᓇᖅᑎᓪᓗᒋᑦ. ᖃᒪᓂᑦᑐᐊᕐᒥᐅᑦ 

ᖃᐅᔨᒍᒪᒐᓗᐊᕐᒪᑕ ᒥᓂᔅᑕ ᓇᓗᓇᐃᖅᓯᒍᓐᓇᕐᒪᖔᑦ 

ᖃᓄᖅ ᐃᓱᒪᒻᒪᖔᑕ ᑕᒪᑐᒪ ᒥᔅᓵᓄᑦ ᓄᓇᕗᑦ 

ᒐᕙᒪᒃᑯᖏᑦ? ᖁᔭᓐᓇᒦᒃ. 

 



ᕿᑎᖅᑰ, ᒪᐃ 31, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕᖓ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑖᓐᓇ ᓇᓗᓇᐃᑦᑎᐊᒃᑲᓐᓂᕈᓂᐅᒃ ᐊᑲᐅᒋᔭᕋᓗᐊᕋ. 

ᒐᕙᒪᑐᖃᒃᑯᓐᓄᑦ ᑭᒡᒐᑐᖅᑎᓂᒃ ᑕᐃᓯᖅᑰᕐᒪᑦ 

ᒐᕙᒪᑐᖃᒃᑯᑦ ᑲᒪᒋᔭᖃᒪᖔᑦ ᑐᑭᓯᒋᐊᒃᑲᓂᕐᓂᐊᕋᒃᑯ 

ᐊᐱᕆᒃᑲᓐᓂᓚᐅᕐᓚᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᒥᔅᑕ ᐊᐅᐸᓗᒃᑐᖅ ᑖᓐᓇ ᐅᖃᐅᓯᕆᔭᐃᑦ 

ᓂᓪᓕᐅᑎᒋᑦᑎᐊᑲᓐᓂᓚᐅᕈᒃ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᒪᓐᓇᐃᓕᖓᖅᑲᐅᔪᖓ ᑕᐃᒃᑯᐊ ᓄᖑᓱᐃᑦᑐᓂᒃ 

ᐅᔭᕋᓐᓂᐊᕈᑕᐅᔪᖅ NRBᑯᓐᓄᑦ ᐊᕙᑎᓕᕆᔨᒃᑯᓐᓄᑦ 

ᕿᒥᕐᕈᓇᑦᑕᐅᒻᒪᑕ ᑖᓐᓇ ᐊᐱᖅᑯᑎᒋᔪᒪᖅᑲᐅᔭᕋᓕ. 

ᐅᓇ ᓄᓇᕗᑦ ᒐᕙᒪᒃᑯᖏᑦ ᖃᓄᖅ ᐃᓱᒪᕙᑦ 

ᑎᒃᑯᐊᓯᒃᑲᓂᖏᒻᒪᑕ ᐃᒃᓯᕙᐅᑕᖓᓂᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᕿᒥᕐᕈᓇᓐᓂᐊᖅᑎᓪᔾᓗᒋᑦ 

ᑭᒡᒐᕕᖕᒥᒃ ᐱᓕᕆᐊᒃᓴᐅᓂᐊᖅᑐᒥᒃ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕᖓ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᒻᒪᓗ ᖁᔭᓐᓇᒦᑦᐸᕋ ᑖᑦᓱᒥᖓ ᐊᐱᕆᒻᒪᑦ. ᑖᒃᑯᐊ 

ᓄᓇᕗᑦ ᐃᑲᔪᖅᑐᐃᓲᖑᒻᒪᑕ, ᐃᓛᒃ 

ᐊᐱᕆᔭᐅᔭᕌᖓᒥᒃ ᑭᓇᒥᒃ ᑎᒃᑯᐊᑎᖅᑎᒐᔭᕐᒪᖔᑕ 

ᐅᑉᐱᕆᔭᖏᓐᓂᒃ. 

 

ᑕᐃᓐᓇ ᐃᒃᓯᕙᐅᑕᖓ, ᐃᓛᒃ ᐃᓚᒋᔭᖓ ᑕᐃᑲᓂ 

NIRBᒦᑦᑐᖅ ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᒃ 

ᑎᒃᑯᐊᖅᑕᐅᔭᕆᐊᖃᕐᒪᑦ ᐊᒻᒪᓗ ᑕᐃᒃᑯᐊ  

ᑐᓐᖓᕕᒃᑯᑦ ᐊᒻᒪᓗ ᓄᓇᕗᑦ 

ᐅᖃᖃᓯᐅᑎᔭᕆᐊᖃᖅᐸᑭᓪᓗᑎᒃ 

ᐃᑲᔪᖅᑐᖅᑕᖏᓐᓂᒃ. ᑕᐃᒪᓕ ᑖᓐᓇ 

ᐊᐅᓚᑦᑐᓐᓇᖏᓐᓇᑦᑎᒍ ᒐᕙᒪᑐᖃᒃᑯᑦ 

ᑎᒃᑯᐊᖅᑕᖓ ᐅᑕᖅᑭᕗᒍᑦ ᑎᒃᑯᐊᖁᓚᐅᖅᑕᑎᓐᓂᒃ 

ᑲᔪᓯᑎᑦᑎᐊᖁᔨᒐᓗᐊᖅᖢᑕ 

ᓇᓗᓇᐃᖅᓯᓯᒪᓚᐅᕐᒥᒻᒪᑕ ᓄᓇᕗᑦ ᒐᕙᒪᒃᑯᖏᑦ 

ᑕᐅᕗᖓ ᐅᖓᕙᒋᐊᕆᐊᖃᕐᓂᖓᓄᑦ ᐃᓂᒋᔭᖓᑕ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑲᖏᖅᖠᓂᐅᑉ 

ᐅᐊᓐᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 353 - 3(3): ᓯᕗᓕᖅᑎᒃᑯᑦ 

ᐊᑐᕆᐊᖃᖅᑕᖓᑦ ᐃᓕᖅᑯᓯᑎᒍᑦ (ᑰᓕ) 

.  

ᑰᓕ: ᐅᓐᓄᓴᒃᑯᑦ ᑲᖏᖅᖠᓂᕐᒥᐅᑦ. (ᑐᓵᔨᑎᒍᑦ) 

ᐅᖃᖅᑎ, ᓯᕗᓕᖅᑎᒧᑦ ᐊᐱᕆᔪᒪᔪᖓ. 

 

ᐅᖃᖅᑎ, ᐅᖃᕈᒪᒐᒪᐃᓛᒃ ᑕᐃᒫᒃ ᑖᒃᑯᐊ 

ᒪᓕᒐᓕᐅᖅᑎᑦ ᒪᓕᒐᕐᒥᒃ ᒪᓕᒋᐊᖃᕐᒪᑕ 

ᓴᖅᑭᔮᑦᑎᐊᓂᕐᒧᑦ ᑖᒃᑯᐊ ᒪᓕᒐᓕᐅᖅᑎᓕᒫᑦ 

ᓵᑕᒃᓴᐃᓐᓇᐅᒍᓐᓇᕐᖓᑕ, ᐱᓗᐊᖅᑐᒥᒃ ᐃᒫᒃ 

ᐱᓂᕐᓗᓂᕐᒧᑦ ᐊᐱᖅᑯᑎᐅᔪᓄᓪᓘᓐᓃᑦ, 

ᒪᓕᒐᓕᐅᖅᑎᐅᔪᒥᒃ. 

 

ᓯᕗᓕᖅᑎᐅᔪᖅ ᓇᓗᓇᐃᖅᓯᔪᓐᓇᖅᑲ 

ᒪᓕᒐᓕᐅᖅᑎᓄᑦ ᖃᓄᐃᒻᒪᑦ ᑖᓐᓇ 

ᐋᖅᑭᔫᒪᓐᖏᒻᒪᖔᖅ ᒪᓕᑦᑕᐅᒋᐊᖃᖅᑐᓂᒃ ᓱᒻᒪᑦ 

ᑕᐃᒪᐃᑦᑐᒪᓐᖏᓚᖅ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᕝᕙᓂ ᓄᓇᕗᑦ (ᑐᓵᔨᑎᒍᑦ) ᓄᓇᕗᒻᒥ  

ᓴᖅᑭᔮᑦᑎᐊᓂᕐᒧᑦ ᒪᓕᒐᕐᒥᒃ 

ᐱᓕᕆᐊᖑᔭᕆᐊᖃᖅᐳᖅ ᑕᒪᒃᑯᓄᖓ 

ᓂᕈᐊᖅᑕᐅᓯᒪᔪᓄᑦ. ᓯᕗᓕᖅᑎᐅᓗᖓᓕ 

ᑲᒪᒋᔭᖃᕋᒪ ᑖᒃᑯᐊ ᒪᓕᑦᑕᐅᑦᑎᐊᕋᓗᐊᕐᒪᖔᑕ 

ᐃᒫᒃ ᒪᑐᐃᖓᓂᖃᑦᑎᐊᕋᓗᐊᕐᒪᖔᑕ ᓴᖅᑭᔮᕐᓗᑎᑦ 

ᒥᓂᔅᑕᐅᔪᖅ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᐅᖃᖅᑎ, ᓄᓇᕗᒻᒥᐅᓄᑦ 

ᓇᓗᓇᐃᖅᓯᒋᐊᖃᖅᑐᖅ ᐃᓱᒫᓗᒍᑎᖃᕐᒪᑕ 

ᒥᓂᔅᑕᐅᔪᑦ ᓵᑕᔅᓴᐅᖏᒻᒪᑕ ᑖᓐᓇᓕ ᓈᒻᒪᖏᒻᒪᑦ 

ᓵᑕᔅᓴᐅᓂᖏᓐᓄᑦ ᑖᔅᓱᒧᖓᐃᓐᓇᖅ 

ᒪᓕᒐᖃᖅᑎᓪᓗᒋᑦ. ᒥᓂᔅᑕᐅᔪᓕᒫᑦ ᑲᓇᑕᒥ 

ᖄᖓᒍᒃᑲᓂᕐᓕ ᒪᓕᒐᖃᒃᑲᓂᕐᒥᒻᒪᑕ 

ᒪᓕᒋᐊᖃᖅᑐᑎᒃ ᑖᒃᑯᓄᖓ ᑐᕌᖓᔪᖅ ᒥᓂᔅᑕᓄᑦ. 

ᓯᕗᓕᖅᑎᐅᔪᖅ ᓇᓗᓇᐃᖅᓯᒍᓐᓇᖅᑳ ᓱᒻᒪᑦ 

ᐋᖅᑮᔪᒪᓐᖏᒻᒪᖔᖅ ᒪᓕᑦᑕᔅᓴᐅᒐᔭᖅᑐᓂᒃ 

ᑖᒃᑯᓄᖓ ᒐᕙᒪᒃᑯᓐᓄᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑖᒃᑯᐊ ᒥᓂᔅᑕᐅᑏᑦ ᑎᒃᑯᐊᖅᑕᐅᓯᒪᔪᑦ 

ᒪᓕᒐᒃᓴᖏᓐᓂ, ᒪᓕᒋᐊᖃᓐᖏᑕᖏᓐᓂᓪᓗ, 

ᖃᓄᐃᓕᐅᕆᐊᖃᓐᖏᑕᖏᓐᓂᒃ, 

ᖃᓄᐃᓕᐅᕆᐊᖃᖅᑕᖏᓐᓂᓪᓗ 

ᓇᓗᓇᐃᑦᑎᐊᖅᓯᒪᔪᓂᒃ ᑐᓂᓯᔭᐅᓯᒪᒐᑦᑕ ᑖᒃᑯᐊ 

ᒥᓂᔅᑕᐅᑏᑦ ᐊᒻᒪᑦᑕᐅᖅ ᓂᕈᐊᖅᑕᐅᓯᒪᔪᓕᒫᑦ. 

ᑕᐃᒫᒃ ᐅᖃᖅᑲᐅᒐᒪ ᑕᒪᓐᓇ ᓄᓇᕗᑦ 

ᓴᖅᑭᔮᑦᑎᐊᓂᕐᒥᒃ ᒪᓕᒐᖅ ᓇᓗᓇᐃᕆᓯᒪᑦᑎᐊᕐᒪᑦ 

ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑲᐅᒐᒪ ᑕᐃᒃᑯᐊ ᓴᖅᑭᔮᑦᑎᐊᓂᕐᒥᒃ ᒪᓕᒐᖅ 

ᑐᖓᐅᑦᑎᓯᒪᒻᒪᑦ ᑖᒃᑯᓄᖓ ᒥᓂᔅᑕᐅᔪᓄᑦ 

ᒪᓕᑦᑕᐅᔪᔅᓴᓂᒃ ᐋᖅᑮᓯᒪᓐᖏᒻᒪᑦ 

ᖃᓄᐃᑦᑐᖃᕋᔭᖅᐸᑦ ᓯᕗᓕᖅᑎ ᐱᔪᓐᓇᕐᓂᖓᓂ 

ᓇᓗᓇᐃᖅᓯᒪᓗᓂ. 

 

ᒪᓕᒐᔅᓴᐅᔪᓂᒃ ᐱᑕᖃᓪᓗᐊᖅᑑᓪᓗᑎᒃ ᐅᕝᕙᓘᓐᓃᑦ 

ᓯᕗᓕᖅᑎᓄᑦ ᐊᑐᐊᒐᒃᑲᓂᕐᓂᒃ ᓲᕐᓗ 

ᐊᕕᑦᑐᖅᓯᒪᔪᓂᒃ ᑲᓇᑕᒥ ᑕᐃᒪᐃᓕᖓᔪᓂᒃ 

ᐱᑕᖃᕐᒪᑕ. ᒐᕙᒪᑐᖃᒃᑯᑦ ᒥᓂᔅᑕᖏᓐᓄᑦ 

ᒪᓕᑦᑕᔅᓴᖏᓐᓂ ᐅᐊᑲᓪᓚᓗᐊᒃᑲᓐᓂᐅᓪᓗᑎᒃ. ᑖᓐᓇ 

ᐱᔾᔪᑎᒋᓪᓗᒍ ᓲᖅ ᑕᒪᓐᓇ 

ᕿᒥᕐᕈᐊᒃᑲᓂᖅᑕᐃᓕᕕᐅᒃ ᑖᒃᑯᐊ ᐃᓚᖓᓂ. 

 

ᓄᓇᕗᒻᒥ ᐃᓱᒫᓗᖃᑦᑕᓕᕐᒪᑕ ᒪᑯᐊᖃᐃ 

ᒐᕙᒪᒃᑯᕗᑦ ᓱᖁᑎᔅᓴᖅᑑᒐᓗᐊᖅ 

ᖃᓄᐃᓕᐅᖅᑐᖃᕐᓂᕌᖓᑦ. ᑕᐃᒃᑯᐊ 

ᓴᖅᑭᔮᑦᑎᐊᓂᕐᒧᑦ ᑲᒥᓯᓇ ᐱᓕᕆᑦᑎᐊᖅᑐᖅ 

ᖃᐅᔨᒪᔭᕗᑦ ᑭᓯᐊᓂ ᒥᓂᔅᑕᓄᑦ 

ᒪᓕᑦᑕᒃᓴᖃᓐᖏᓚᑦᑖᖏᓐᓂᖓ ᐱᓪᓗᒍ ᑖᓐᓇ 

ᒥᓂᔅᑕᐅᔪᑦ. ᓲᖅ ᐋᖅᑮᑦᑕᐃᓕᕕᑦ ᑕᒪᓐᓇ 

ᓄᓇᕗᒻᒥᐅᑦ ᐃᓱᒫᓗᖃᑦᑕᖁᓇᒋᑦ ᓯᕗᓂᑦᑎᓐᓂ? 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓯᕗᓪᓕᖅᐹᒥ ᓇᓗᓇᐃᕆᓗᖓ, 

ᐋᖅᑮᑦᑕᐃᓕᒪᓂᕋᓚᐅᓐᖏᑦᑎᐊᕋᒪ ᑕᐃᒪᓐᖓᓕᒫᖅ 

ᖃᖓᓕᒫᖅ ᐋᖅᑮᑦᑕᐃᓕᒪᓂᕋᕋᑖᕐᒪᖓ 

ᓂᕈᐊᖅᑕᐅᖃᑎᒋᓯᒪᔭᒪ. ᑕᐃᒪᐃᓐᓇᐃᖏᑦᑐᖅ. 

ᑭᓱᑐᐃᓐᓇᖅ ᐋᖅᑭᒋᐊᕐᓂᕐᒧᑦ ᑐᕌᖓᑐᐊᖅᐸᑦ  

ᑕᑯᓇᒍᓐᓇᖅᑕᕗᑦ ᐋᖅᑭᒋᐊᖃᑐᐊᖅᐸᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᕈᑎᒋᕙᕋ ᑕᐃᒪ 

ᐋᖅᑭᓯᒪᓐᖏᓇᑦᑕ ᓱᓕ ᑕᕝᕙᓂ ᐅᑭᐅᑦ 

ᓯᑕᒪᓐᖑᖅᑐᑦ ᐊᓂᒍᖅᑎᓪᓗᒋᑦ ᑖᓐᓇ ᐱᔾᔪᑎᒋᓪᓗᒍ 

ᑕᑯᓚᐅᓐᖏᓇᑦᑕ ᒥᓂᔅᑕᓄᑦ ᒪᓕᑦᑕᐅᔪᔅᓴᓂᒃ 

ᑕᐃᒪᐃᓕᔾᔪᑎᒋᖅᑲᐅᕙᕋ. 

 

ᑕᐃᒪ ᐅᓂᒃᑳᑲᓐᓂᖁᒐᓗᐊᖅᐸᒋᑦ ᓲᖅ ᑕᒪᓐᓇ 

ᐃᓱᒪᒋᔪᒪᓐᖏᓚᐃᑦ ᒥᓂᔅᑕᓄᑦ ᒪᓕᑦᑕᐅᔪᔅᓴᓂᒃ 

ᐱᑕᖃᕆᐊᖃᖅᑐᖅ. ᐋᖅᑮᒋᐊᖃᖅᑐᑎᒃ ᐅᕗᖓ 

ᑲᑎᒪᕕᐅᑉ ᐃᓗᐊᓄᑦ ᐅᖃᖅᑑᓪᓗᐊᖅᐱᑦ 

ᐃᓱᒪᒃᓴᖅᓯᐅᕈᑎᒋᒃᑲᓂᕐᓂᐊᖅᐸᐃᑦ 

ᐃᓱᒪᔅᓴᖅᓯᐅᕈᑎᒋᒃᑲᓐᓂᕆᐊᖃᖅᑰᒍᓐᓃᖅᑑᒐᓗᐊᖅ 

ᐋᖅᑭᒋᐊᖃᕐᒪᑦ ᒥᓂᔅᑕᓄᑦ ᒪᓕᑦᑕᐅᔪᔅᓴᓂᒃ. ᑖᓐᓇ 

ᐱᒋᐊᒃᑲᓐᓂᕈᓐᓇᕐᒪᖔᖅᐱᑦ ᐊᐱᕆᕙᒋᑦ 

ᓄᓇᕗᒻᒥᐅᑦ ᐃᓱᒫᓗᓗᐊᖁᓇᒋᑦ ᒥᓂᔅᑕᓄᑦ 

ᑐᑭᒧᐊᐳᑎᖃᓕᖅᐸᑦ ᐱᕚᓪᓕᕋᔭᕐᒪᑦ 

ᓴᓐᖏᑎᖅᐹᓪᓕᕋᔭᖅᑐᖅ ᓇᓗᓇᓐᖏᒻᒪᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓯᕗᓪᓕᖅᐹᒥᓪᓗ ᐅᖃᕐᓗᖓ ᑖᒃᑯᐊ 

ᓂᕈᐊᖅᑕᐅᔭᕌᖓᑕ ᒥᓂᔅᑐᓐᖑᖅᑐᑦ 

ᑐᓂᔭᐅᖏᓐᓇᓲᖑᒻᒪᑕ ᒥᓂᔅᑕᐅᓕᕈᑎᒃ 

ᐊᑐᐊᒐᔅᓴᖏᓐᓂᒃ, ᐊᑐᐊᒐᔅᓴᖏᓐᓂᒃ ᖃᓪᓗᓈᑎᑐᑦ 

ᒥᓂᔅᑕᓄᑦ ᐊᑐᐊᒐᖃᕐᕕᒃ, ᑕᕝᕙᓂ ᐃᓗᐊᓃᑦᑐᑦ. 

ᑭᓱᑐᐃᓐᓇᕐᓂᒃ ᐊᑐᕆᐊᖃᑦᑕᖏᓐᓂᒃ 

ᐅᓂᒃᑳᖅᓯᒪᔪᑦ.  

ᐊᒻᒪᓗ ᓄᓇᕗᒻᒥᐅᑦ ᐱᖏᒐᖁᖏᑎᐊᖅᐸᒃᑲ ᑕᒪᓐᓇ 

ᐊᑐᓂᕐᓗᒃᑕᐅᔪᖃᓐᓂᕌᖓᑦ ᒥᓂᔅᑕᐅᔪᒥᑦ 

ᖃᓄᐃᓕᐅᕆᐊᕈᓐᓇᑦᑎᐊᕋᒪ ᐊᒻᒪᓗ ᑕᒪᓐᓇ 

ᐊᑐᕋᑖᖅᓯᒪᓪᓗᒍ. ᑕᐃᒃᑯᐊ ᒥᓂᔅᑕᐃᑦ 

ᐊᑐᐊᒐᔅᓴᖏᑕ ᐃᓗᐊᓂ ᐊᔾᔨᒌᖏᑦᑐᖅ 

ᑎᑎᕋᖅᓯᒪᒻᒪᑕ ᑖᒃᑯᐊ ᒪᓕᒐᔅᓴᕆᔭᖏᑦ 

ᒥᓂᔅᑕᐅᑏᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓕᕐᒧᑦ ᒪᓕᒐᓕᐅᖅᑎ, 

ᒥᔅᑕ ᓂᓐᖓᖅ. 

 

ᐊᐱᖅᑯᑦ 354 - 3(3): 

ᐊᐅᓚᑦᑎᓂᖅᓴᐅᕙᓪᓕᐊᓂᕐᒧᑦ 

ᐊᐃᕙᓂᐅᔪᐃᑦ ᖃᓄᐃᓕᖓᓕᕐᓂᖏᑦ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᕆᔪᒪᔪᖓ ᒥᓂᔅᑕᐅᔪᒧᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᐅᖃᖅᑲᐅᒐᒪ 

ᒪᓕᒐᓕᐅᖅᑎᑦ ᐅᖃᐅᓯᖏᓐᓂ ᐅᖃᑦᑎᓪᓗᖓ 

ᐃᓱᒫᓗᒍᑎᖃᕋᒪ ᓄᓇᕗᒻᒥ ᑖᒃᑯᓄᖓ ᐃᒫᒃ 

ᓴᓐᖏᓂᖅᑖᖅᑎᑕᐅᓂᕐᒧᑦ ᒐᕙᒪᑐᖃᒃᑯᓐᓂᒃ 

ᐊᔾᔨᒌᖏᑦᑐᐃᑦ ᐊᑯᓂᐅᓂᖓ 

ᐊᔾᔨᒋᖏᑐᐃᓐᓇᕆᐊᖃᒻᒪᒍ. ᐊᒻᒪ ᒥᓂᔅᑕᐅᔪᖅ 

ᓇᓗᓇᐃᖅᓯᔪᓐᓇᖅᑲ ᒐᕙᒪᒃᑯᑦ ᓄᓇᕗᓂᓛᑦ ᖃᓄᖅ 

ᐊᑯᓂᐅᑎᒋᔪᑭᐊᖓᐃ 

ᐊᖏᖃᑎᒌᑲᐃᓐᓇᕋᓱᒍᓐᓇᕋᔭᖅᑲᑦ 

ᓴᓐᖏᓂᖅᑖᖅᑎᑕᐅᓂᕐᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᒥᓂᔅᑕ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᐃᒪᓐᖓᓕᒫᖅ ᐊᖏᖃᑎᒌᑦᑐᖃᓐᓂᐊᖅᑎᓪᓗᒍ 

ᑕᒪᓐᓇ ᖃᖓ ᐅᓇᐅᓕᖅᐸᑦ ᐱᔭᕇᓛᖅᐳᒍᑦ 

ᐊᖏᖃᑎᒌᓛᖅᐳᒍᒃ ᐃᒪᓐᓇᐃᑦᑐᒥᒃ 

ᑕᑯᔪᖃᓚᐅᖅᓯᒪᖏᒻᒪᑦ 

ᐊᖏᖃᑎᒌᒐᓱᖃᑦᑕᓂᐊᖅᑎᓪᓗᒋᑦ. ᑭᓯᐊᓂᓕᒃᑕᐅᖅ,  

ᐅᖃᖅᑎᑦᑎᔨ, ᓂᕆᐅᓐᓂᖃᑦᑎᐊᖅᐳᖓ ᑖᒃᑯᐊ 

ᒐᕙᒪᑐᖃᒃᑯᑦ, ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᒌᑦᑎᒃᓴᖃᓕᕐᒪᑕ 

ᐊᑎᖏᓪᓗ ᓇᓗᓇᐃᖅᑕᐅᓯᒪᓪᓗᑎᒃ 

ᐊᖏᖃᑎᒌᒋᐊᕈᓐᓇᕐᓂᐊᓕᕐᒪᑕ, ᐋᔩᖃᑎᒌᓪᓗᑎᒃ 

ᑕᒪᒃᑯᓂᖓ ᓯᕗᒧᐊᒍᑎᒋᓂᐊᖅᑕᒥᓐᓂᒃ 

ᐅᖃᓪᓚᐸᓪᓕᐊᓗᑎᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ ᑭᐅᕋᑖᓐᖓᑦ. 

ᐅᖃᖅᑎ, ᐃᓚᒋᐊᕈᑎᒐ ᒐᕙᒪᑐᖃᒃᑯᑦ 

ᐅᖃᓚᐅᕐᖓᑕ ᐋᔩᖅᑎᒋᓪᓗᐊᑕᕆᓂᐊᖅᑕᒥᓂᒃ 

ᑕᐃᒃᑯᐊᒎᖅ ᐱᓇᓱᐊᕐᓂᐊᖅᑕᖓ ᐃᒪᐃᓕᓚᐅᖅᑐᑎᒃ 

ᖃᐅᔨᓴᕐᓗᑎᒃ ᖃᓄᖅ ᓄᓇ ᑕᒪᒃᑯᐊᓗ 

ᑮᓈᐅᔭᓕᐅᕈᑕᐅᒍᓐᓇᖅᑐᑦ ᖃᓄᖅ 

ᐱᐅᓯᑎᑕᐅᒍᓐᓇᕐᒪᖔᑦ ᓄᓇᕗᒻᒥ. 

ᓇᓗᓇᐃᖅᓯᒍᓐᓇᖅᑲ, ᓯᕗᓕᖅᑏ, 

ᖃᓄᐃᑦᑐᓪᓚᕆᓐᓂᒃᑭᐊᖓᐃ 

ᐋᖅᑭᒋᐊᕈᑎᔅᓴᖅᑕᖃᕆᐊᖃᓐᖓᑦ ᑖᓐᓇ 

ᐊᖏᖃᑎᒌᒍᑕᐅᓚᐅᖏᓐᓂᖓᓂ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑖᒃᓱᒪ ᐃᓗᐊᓃᑦᑐᑦ ᐋᔩᕈᑕᐅᓂᐊᖅᑑᑉ, ᑕᐃᒪ 

ᐅᖃᖅᑲᐅᒐᒪ ᓯᕗᒧᐊᑉᐸᓕᐊᔾᔪᑎᒋᓂᐊᖅᑕᖏᓐᓂᒃ 

ᐃᒃᓯᕚᖃᑎᒌᓪᓗᑎᒃ ᐅᖃᓪᓚᓂᐊᕐᒪᑕ. ᐊᒻᒪᓗᒃᑕᐅᖅ 

ᖁᕕᐊᓱᑉᐳᖓ ᐅᖃᕈᓐᓇᕋᒪ ᑖᓐᓇ 

ᐊᖏᖃᑎᒌᒍᑎᑖᕆᔭᕗᑦ ᑖᒃᑯᓂᖓ 

ᐅᖃᖃᑎᒌᑉᐸᒌᖅᓯᒪᓕᕐᒪᑦ ᐋᔩᖃᑎᒋᓂᐊᖅᑕᒥᓐᓂᒃ 

ᐱᒋᐊᕈᑎᓪᓚᕆᓐᓂᒃ ᐱᒋᐊᖏᒃᑲᓗᐊᖅᑎᓪᓗᒋᑦ. 

 

ᑕᐃᒫᒃ ᑖᓐᓇ ᖃᓄᖅ ᐃᖅᑲᓇᐃᔭᖅᑎᐅᒐᔭᖅᑐᐃᑦ 

ᖃᓄᐃᓕᐅᖅᑎᐅᒐᔭᕐᒪᖔᑕᓗ. ᖃᓄᖅ 

ᐅᓄᖅᑎᒋᔭᕆᐊᖃᕋᔭᕐᒪᖔᑕ ᐃᖅᑲᓇᐃᔭᖅᑏᑦ 

ᑕᒪᒃᑯᐊ ᐃᓗᐊᓂ ᐋᔩᖃᑎᒌᓐᓂᐅᓂᐊᖅᑑᑉ 

ᐊᖏᖃᑎᒌᒐᓱᐊᕈᑎᐅᑉ ᐃᓗᐊᓂ ᑕᒪᓐᓇ 

ᐱᓕᕆᐊᖑᓪᓚᕆᓐᓂᐊᖅᑐᖅ. ᐊᒻᒪᓗᑦᑕᐅᖅ ᑕᒪᕐᒥᒃ 

ᐋᔩᕐᓂᒃᑯᑦ ᑭᓯᐊᓂ  

ᐊᖏᖃᑎᒌᑎᑦᑎᖃᑦᑕᐅᑎᒐᓱᓐᓂᒃᑯᑦ ᑕᒪᓐᓇ 

ᐋᖅᑭᔅᓱᖅᐸᓪᓕᐊᑦᑎᐊᓂᐊᕐᒪᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᑦ ᓯᕗᓕᖅᑏ. 

ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᕆᒍᒪᔭᕋ ᑭᖑᓪᓕᖅ ᐊᖅᑯᑎᒋᓗᑎᑦ ᐅᖃᖅᑎ 

ᑖᒃᑯᐊ ᐋᔩᖃᑎᒌᓐᓂᐅᔪᑦ ᐅᖃᖃᑎᒌᓐᓂᐅᔪᑦ 

ᓄᓇᕗᑦ ᒐᕙᒪᒃᑯᖏᑦ ᒐᕙᒪᑐᖃᒃᑯᑦ ᓄᓇᕗᒻᒥ 

ᑐᓐᖓᕕᒃᑯᑦ ᓯᕗᓕᖅᑎ ᐅᖃᕈᓐᓇᖅᑲ ᑭᒃᑯᑦ ᑭᓇ 

ᑭᒡᒐᑐᕐᓂᐊᖅᑲ ᓄᓇᕗᑦ ᑐᓐᖓᕕᒃᑯᓐᓂ ᑕᕝᕙᓂ 

ᐋᔩᖃᑎᒌᓐᓂᐅᔪᓂ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᓂᓐᖓᖅ. 

ᑭᐅᔪᓐᓇᖅᑑᔮᖅᑕᕋᓗᐊᕋ. ᒥᓂᔅᑐᕐ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᖅ: ᐅᖃᖅᑎᑦᑎᔨ. ᑖᓐᓇ 

ᐊᖏᖃᑎᒌᑦᑎᑦᑎᓇᓱᐊᖅᑎᐅᓂᐊᖅᑐᖅ ᓄᓇᕗᒻᒥ 

ᓄᓇᕗᑦ ᒐᕙᒪᒃᑯᖏᓐᓂᒃ ᑭᒡᒐᑐᕐᓗᓂ ᑕᐃᕕᑦ 

ᐊᕿᐊᕈᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐱᖓᔪᐊᓐᓂ ᐃᓚᒋᐊᕈᑦ, ᒥᔅᑕ ᓂᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᐅᔨᒪᓚᐅᖅᑕᕋᓗᐊᕋ ᐳᐃᒍᓕᕐᓂᕐᒥᒐᒃᑯ 

ᑲᔪᑦᑎᑎᑐᐃᓐᓇᓂᕐᒥᒐᒃᑯ ᒪᒥᐊᓇᐅᒐᓗᐊᖅ, 

ᐅᖃᖅᑎ, ᑕᑉᐸᒃᑯᐊ ᓄᑦᑎᖅᑎᒋᐊᖃᕐᓂᐊᕐᖓᑕ 

ᓄᓇᐃᑦ ᑲᒪᒋᔭᐅᓂᖏᓐᓂᒃ ᓄᓇᕗᒻᒧᑦ 

ᖃᐅᔨᒪᓇᑦᑎᐊᖅᑐᓂᓗ ᒐᕙᒪᑐᖃᒃᑯᑦ 

ᐊᖏᖅᓯᒪᒻᒪᑕ ᐊᓯᔾᔩᒻᒪᕆᒋᐊᔅᓴᖅ ᐊᕙᑎᓕᕆᓂᕐᒧᑦ 

ᖃᐅᔨᓴᖅᑕᐅᓂᖓᓄᑦ ᑕᒪᒃᑯᓄᖓ 

ᑮᓇᐅᔭᓕᐅᕈᑕᐅᕙᑦᑐᓄᑦ ᐱᓗᐊᖅᑐᒥ 

ᐆᒻᒪᖅᑯᑎᓕᕆᓂᕐᒧᑦ ᓯᕗᓕᖅᑎᐅᔪᖅ 

ᓇᓗᓇᐃᖅᓯᒍᓐᓇᖅᑲ ᖃᓄᖅ  

ᐊᑦᑐᐃᓂᖃᕐᓂᐊᕐᒪᖔᖅ ᑕᒪᒃᑯᓄᖓ 

ᐃᓕᖅᑯᓯᐅᕙᑦᑐᓄᑦ ᑕᒫᓂ ᓄᓇᕗᒻᒥ. ᖁ.ᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐᕐ ᓂᓐᖓᖅ. 

ᐃᓱᒫᓗᓇᖏ ᒪᒥᐊᒋᐊᖃᕋᑖᖏᑦᑐᑎᑦ ᒥᓂᔅᑐᕐ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᐃᒪ ᖁᕕᐊᓱᒃᑲᒪ ᑖᒃᑯᐊ 

ᓇᓗᓇᐃᖅᑕᐅᓯᒪᓕᕐᒪᑕ 

ᐊᖏᖃᑎᒌᑦᑎᑦᑎᔨᐅᓂᐊᖅᑐᑦ ᑖᒃᑯᓂᐊ ᐱᖓᓲᔪᓂᒃ 

ᑭᒡᒐᖅᑐᐃᓕᑐᑦ ᑐᓐᖓᕕᒃᑯᓐᓂᒃ ᓄᓇᕗᑦ 

ᒐᕙᒪᒃᑯᖏᓐᓂᒃ ᐊᒻᒪ ᒐᕙᒪᑐᖃᒃᑯᖏᓐᓂᒃ. 

 

ᒫᓐᓇᐅᔪᖅ ᑕᒫᓂ 80 ᐳᓴᓐ ᓄᓇᑦᑎᓐᓂ 

ᒐᕙᒪᑐᖃᒃᑯᓐᓂᒃ ᐊᐅᓚᑕᐅᒻᒪᑦ ᐊᒻᒪᓗ 

ᓄᓇᕗᒻᒥᐅᓪᓚᕇᑦ ᓂᐱᖃᕆᐊᖃᕐᒪᑕ ᓄᓇᖓ 

ᖃᓄᖅ ᐃᒪᖓᓗ ᐊᑐᖅᑕᐅᓂᐊᕐᒪᖔᑦ ᑕᒪᒃᑯᓄᖓ 

ᓄᓇᒥᑦ ᐱᓇᓱᐊᕐᓂᐊᖅᑐᓄᑦ ᑮᓇᐅᔭᓕᕋᓱᐊᕐᓂᐅᑉ 

ᒥᔅᓵᓄᑦ ᑕᒪᒃᑯᐊ ᑕᕝᕙ ᐋᔩᖃᑎᒌᓐᓂᒃᑯᑦ 

ᐊᖏᖃᑎᒌᒐᓱᐊᕐᓂᒃᑯᑦ ᐱᓕᕆᐊᖑᓂᐊᕐᒪᑕ 

ᐱᕕᔾᔪᐊᖑᖃᑕᐅᓂᐊᖅᑐᖅ ᐅᓇ ᑖᒃᑯᐊ 

ᐊᖏᖃᑎᒌᒐᓱᑦᑎᓪᓗᒋᑦ. 

 

ᑕᒪᓐᓇ ᐊᕙᑎᑦᑎᓐᓂᒃ ᑲᒪᑦᑎᐊᕐᓂᖅ 

ᐊᑐᖅᑕᐅᑦᑎᐊᕋᓗᐊᕐᒪᖔᖅ ᐃᒪᑦᑎᓐᓂᒃ 

ᓄᓇᑦᑎᓐᓂᒃ ᐊᒻᒪᑦᑕᐅᖅ ᑕᒪᓐᓇ ᐅᑉᐱᕆᓗᒍ 

ᑮᓇᐅᔭᓕᐅᕋᓱᐊᕐᓂᐅᒐᔭᖅᑐᖅ ᑕᒪᒃᑯᐊ ᓲᕐᓗ 

ᐃᓪᓗᒌᑦᑎᐊᖑᔪᓂᒃ ᑕᑯᔪᒪᓂᐊᕋᑦᑕ ᑕᒪᒃᑯᓂᖓ 

ᐱᓕᕆᑎᓪᓗᒋᑦ ᐊᒻᒪᓗ ᐅᑉᐱᕈᓱᑦᑎᐊᖅᐳᖓ 

ᐊᖏᖃᑎᒌᒐᓱᐊᓕᕈᑎᑦ ᑕᒪᒃᑯᐊ 

ᕿᒥᕐᕈᔭᐅᑦᑎᐊᓂᐊᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑐ (ᑐᓵᔨᑎᒍᑦ): ᖁᔭᓐᓇᒦ ᓯᕗᓕᖅᑏ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᐊᐱᖅᑯᑦ 355 - 3(3): ᐃᑰᑕᖃᑦᑕᓂᖅ ᑲᓇᑕᐅᑉ 

ᐅᑭᐅᖅᑕᖅᑐᖓᑕ ᐃᒪᖓᓂ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᐱᖅᓱᕈᒪᔪᖓ 

ᐊᕙᑎᓕᕆᔨᒃᑯᑦ ᒥᓂᔅᑐᖓᓐᓄᑦ ᐅᓪᓗᒥ 

ᐊᐱᖅᓱᕆᐊᒃᑲᓐᓂᕈᒪᔪᖓ ᒥᓂᔅᑐᖑᔪᒧᑦ 

ᐅᖃᐅᓯᖃᖅᑐᓂᒃ ᐱᔾᔪᑎᖃᖅᑐᓂᓪᓗ ᐃᒪᐃᓐᓇᕐᒥᑦ 

ᓂᐅᖅᑐᖃᑦᑕᓂᕐᓂᒃ ᐅᖅᓱᐊᓗᔅᓴᒧᑦ 

ᐊᓯᖏᓐᓄᓪᓘᓐᓃᑦ ᐅᑭᐅᖅᑕᖅᑑᑉ ᐃᒪᖓᓂ. 

 

ᐊᕐᕌᓂ ᑎᓯᐱᕆᐅᑎᓪᓗᒍ ᑲᓇᑕᒥ 

ᐆᒻᒪᖁᑎᓕᕆᓂᕐᒧᑦ ᑲᑎᒪᔨᖏᑦ ᐅᓂᒃᑳᓂᒃ 

ᓴᖅᑭᖅᑎᓚᐅᖅᓯᒪᒻᒪᑕ ᑏᓯᕙ 2011-ᒥ 

ᐅᖃᖅᓯᒪᔪᓂᒃ. ᑖᒃᑯᐊ ᐱᒋᐊᖁᑎᖅᖢᑎᒃ 

ᐃᓱᒫᓘᑕᐅᓚᐅᖅᑐᓂᒃ ᑕᐅᑐᒃᑕᐅᓚᐅᖅᑐᓂᒡᓗ 

ᐅᓇᓂ ᐱᕈᔪᒃᑐᐊᓘᔪᖃᓚᐅᖅᑎᓪᓗᒍ ᐃᒪᐃᓐᓇᕐᒥ 

ᑯᕕᔪᒥᒃ ᒪᒃᓯᑰ ᐃᒪᖓᓂ. ᑕᐃᔅᓱᒪᓂ ᖃᐅᔨᒪᒐᑦᑕ 

ᐅᕙᓂ ᑲᑎᒪᔨᐅᔪᑎᒍᑦ ᑕᒪᑦᑕᒻᒪᕆᐊᓗᒃ 

ᑕᐅᑐᓚᐅᕋᑦᑕ ᐱᕈᔪᒃᑐᐊᓗᒻᒥᒃ 

ᑯᕕᐊᔪᐊᓗᑦᑕᖃᖅᑎᓪᓗᒍ ᒥᓕᐊᖏᓐᓃᑦᑐᓂᒃ 

ᐅᖅᓱᐊᓗᒃᓴᒥᒃ ᓱᕈᐃᓪᓚᒋᒃᖢᓂᓗ ᑕᒪᓐᓇ ᐃᒫᓂᒃ. 

 

ᐊᐱᖅᑯᑎᒐ ᒥᓂᔅᑕᒧᑦ: ᓄᓇᕗᒻᒥᐅᑎᒍᑦ 

ᓄᓇᕗᒻᒥᐅᑦ ᐸᖕᓇᒃᓯᒪᕕᑖ ᑯᕕᔪᐊᓗᒃᑕᖃᓐᓂᖅᐸᑦ 

ᑕᒫᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐃᓛᒃ ᑕᒪᒃᑯᐊ 

ᓄᓇᓕᓐᓂᓕ ᒥᑭᓐᓂᖅᓴᐅᔪᑦ ᑲᒪᒋᔭᕋᓗᐊᕗᑦ 

ᑯᕕᔪᖃᔾᔪᐊᕐᓂᖅᐸᑦ ᐅᕝᕙᓘᓐᓃᑦ 

ᐱᕈᔪᒃᑐᖃᓐᓂᖅᐸᑦ ᓄᓇᓖᑦ ᖃᓂᒋᔭᖓᓂ 

ᒥᑭᑦᑐᓂᓪᓘᓐᓃᑦ ᑕᒪᒃᑯᐊ ᑲᒪᒋᔭᕗᑦ. ᑕᒪᒃᑯᐊᓕ 

ᐃᒪᕐᔪᐊᕐᒦᑦᑐᑦ ᑕᐅᓇᓂ ᑲᒪᒋᓐᖏᑕᑦᑎᓐᓃᑦᑐᑦ 

ᒐᕙᒪᑐᖃᒃᑯᓐᓄᑦ ᐊᒻᒪᓗ ᓄᓇᓖᑦ ᔪᐊᓴᖏᓐᓂᒃ 

ᑲᒪᒋᔭᐅᔪᑦ. ᑕᒪᒃᑯᐊ ᒐᕙᒪᑐᖃᒃᑯᓄᑦ 

ᐱᓕᕆᐊᒃᓴᕆᔭᐅᒻᒪᑕ ᒫᓐᓇ ᑕᕝᕙᓂ 

ᐱᓯᒪᓐᖏᑦᑐᖓ ᑭᐅᔾᔪᑎᒃᓴᓂᒃ ᑖᒃᑯᓄᖓ 

ᐸᕐᓇᓯᒪᓂᑦᑎᓐᓂᒃ, ᐸᕐᓇᒃᓯᒪᓂᖏᓐᓂᒃ 

ᒐᕙᒪᑐᖃᒃᑯᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒡᓗ 

ᒥᓂᔅᑐ. ᑖᒃᑯᐊ ᑲᓇᑕᒥ ᐆᒻᒪᖅᑯᑎᓕᕆᓂᕐᒧᑦ 

ᑲᑎᒪᔨᐅᔪᑦ ᐅᖃᖅᓯᒪᒻᒪᑕ ᐅᓂᒃᑳᖅᓯᒪᔭᖏᓐᓂᒃ 

ᐅᖃᓕᒫᕐᓗᖓ, ᑕᐃᒨᖔᖅᓯᓗᖓ. “ᐅᓄᖅᑐᑦ 

ᐅᑭᐅᖅᑕᖅᑐᒥᐅᑦ ᐃᓱᒫᓘᑎᒋᔭᒻᒥᓐᓂᒃ 

ᐅᖃᖃᑦᑕᓚᐅᕐᒪᑕ ᑯᕕᔪᖃᓐᓂᖅᐸᑦ. 

ᑐᓴᖃᑦᑕᓚᐅᖅᑐᒍᑦ ᐃᓚᒋᔭᐅᔪᒪᓂᕐᒥᓂᒃ 

ᐸᕐᓇᑦᑐᖃᕐᓂᐊᖅᐸᑦ ᑯᕕᔪᖃᖅᐸᑦ 

ᐱᓕᕆᐊᖑᒐᔭᖅᑐᓂᒃ ᐸᕐᓇᐅᑕᐅᒐᔭᖅᑐᓂᒡᓗ 

ᐊᒻᒪᓗ ᓯᕗᓂᖓᒍᑦ ᐸᕐᓇᒃᓯᒪᕙᒌᖅᑐᓂᒃ 

ᐱᑕᖃᕐᓂᐊᖅᐸᑦ ᐃᓚᐅᔪᒪᔪᒍᑦ. ᐊᒻᒪᓗ 

ᐃᓕᓐᓂᐊᖅᑎᑕᐅᖃᑕᐅᔪᒪᔪᒍᑦ ᑕᒪᑐᒧᖓ 

ᐃᑰᑕᖅᑐᖃᕆᐊᓚᐅᓐᖏᓐᓂᖓᓂ.” ᒥᓂᔅᑑᑉ 

ᐅᖃᐅᑎᔪᓐᓇᖅᐹᑎᒎᑦ ᖃᓄᖅ ᓄᓇᕗᑦ ᒐᕙᒪᒃᑯᖏᑦ 

ᑕᒪᑐᒥᖓ ᐱᓕᕆᐊᖃᖅᐸᓪᓕᐊᒻᒪᖔᑕ 

ᐱᓕᕆᖃᑎᖃᖅᖢᑎᒃ ᑕᒪᒃᑯᐊ ᓂᕆᐅᒋᔭᐅᔪᑦ 

ᐊᑐᖅᑕᐅᕙᓪᓕᐊᓂᐊᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑖᒃᑯᐊ 

ᑕᐃᒨᖔᖅᑕᖏᑦ ᐅᑉᐱᕆᔭᒃᑲ ᑕᐃᒫᒃ 

ᐱᕙᓪᓕᐊᔪᖃᕐᓂᖏᓐᓂᒃ. ᑕᐃᒪ 

ᑭᓱᓕᕆᔪᖃᓐᓂᐊᕌᖓᑦ ᓄᓇᒥ 

ᐱᓕᕆᕕᔾᔪᐊᖅᑐᖃᕐᓂᐊᕌᖓᑦ ᐅᕝᕙᓘᓐᓃᑦ ᐃᒫᓂ, 

ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑖᒃᑯᐊᓗ ᑲᑎᒪᔨᖃᕆᐊᖃᖅᑐᑎᑦ 

ᑕᐃᒪᐃᑦᑐᓕᕆᓂᕐᒧᑦ. ᑕᐃᓐᓇ ᓄᓇᕗᑦᑖᕐᓂᖅ 

ᒪᓕᒃᑐᒍ ᐊᒻᒪ ᑕᕝᕙᓐᖓᑦ ᐊᕙᑎᓕᕆᔨᒃᑯᑦ 

ᐃᖅᑲᐃᔭᖅᑎᖏᓐᓃᖔᖅᑐᓂᒃ ᑕᕝᕗᖓ 

ᐅᖃᕆᐊᖅᑐᖅᑎᖃᐃᓐᓇᖅᐸᒃᑐᑕ 

ᐱᓕᕆᐊᖑᑎᓪᓗᒋᑦ. ᑖᒃᑯᐊ ᐸᕐᓇᒃᑕᐅᕙᓪᓕᐊᔪᑦ 

ᐃᓚᐅᕕᒋᔭᕗᑦ ᑕᒪᒃᑯᓄᖓ ᐊᕙᑎᒧᑦ 

ᐱᓕᕆᐊᖑᔪᓄᑦ ᑭᓱᑐᐃᓐᓇᕐᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ ᐊᒻᒪ ᒥᓂᔅᑐ. ᐅᖃᖅᑎ, 

ᒥᓂᔅᑐ ᖃᐅᔨᒪᑦᑎᐊᕐᒪᑕ ᐊᒻᒪ ᐅᕙᓃᑦᑐᑎᒍᑦ  

ᖃᐅᔨᒪᔪᐃᓐᓇᐅᓪᓗᑕ ᐃᑰᑕᖅᑐᖃᖃᑦᑕᕐᒪᑦ 

ᐊᑯᑭᑦᑐᑦ ᐃᒫᓐᓂ, ᕿᑭᖅᑖᓘᓪᓗ ᐊᑯᑭᑦᑐᓪᓗ 

ᐊᑯᓐᓂᖓᓂ. ᐅᖃᐅᑎᔪᓐᓇᖅᐹᖔ ᑖᔅᓱᒪᐅᑉ 

ᒥᓂᔅᑑᑉ ᖃᓄᖅ ᓄᓇᕗᑦ ᒐᕙᒪᒃᑯᑦ 

ᐱᓕᕆᖃᑎᖃᖅᐸᓪᓕᐊᒻᒪᖔᑕ ᐅᕝᕙᓘᓐᓃᑦ 

ᐱᓕᕆᖃᑎᖃᕐᒪᖔᑕ ᐊᑯᑭᑦᑐᑦ ᒐᕙᒪᒋᔭᖏᓐᓂᒃ 

ᐸᕐᓇᑉᐸᒌᕋᓱᐊᕐᓂᕐᒧᑦ ᑯᕕᔪᖃᑳᓪᓚᓐᓂᖅᐸᑦ 

ᐅᕝᕙᓘᓐᓃᑦ ᐊᕙᑎᒧᑦ 

ᐱᓂᕐᓗᒃᑐᐊᓗᒃᑕᖃᑳᓪᓚᓂᖅᐸᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐊᕙᑎᓕᕆᓂᕐᒧᑦ ᑲᒪᒋᔭᖃᑦᑐᖅ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᐃᒪ ᐅᖃᐅᓯᕆᕋᑖᖅᑕᕋ ᑖᓐᓇ 

ᑕᒪᑐᒥᖓ ᐊᕙᑎᒥᒃ ᐱᓕᕆᓂᕐᒥᒃ ᐱᑕᖃᓛᕐᖓ 

ᓄᓇᕘᒥᓕ ᐱᖃᑕᐅᖏᓐᓇᐸᒃᑲᑦᑕ ᐊᒻᒪᑦᑕᐅᖅ 

ᓇᒥᑐᐃᓐᓇᖅ ᖃᐅᔨᒪᓇᓱᑉᐸᑦᑐᑎᒃ ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᐊᕙᑎᓕᕆᔨᒃᑯᓐᓂᒃ 

ᐱᓕᕆᔪᖃᑦᑎᓪᓗᒍ. ᑕᐃᒪ ᑕᐃᒪᐃᑦᑐᒥᒃ 

ᐸᕐᓇᒃᑕᐅᕙᓪᓕᐊᔪᒥᒃ ᐸᕐᓇᒃᑕᐅᓯᒪᔪᒥᓪᓘᓐᓃᑦ 

ᑐᓂᓯᔪᓐᓇᖅᓯᒍᒃᑯ ᑖᓐᓇ ᑭᒡᒍᑎᓂᒃ 

ᐅᓂᒃᑳᖑᓯᒪᔪᓂᒃ ᑐᓂᓯᔪᓐᓇᕋᔭᖅᑕᕋ 

ᒪᓕᒐᓕᐅᖅᑎᐅᖃᑎᒐ ᑐᓄᓂᕐᒥᐅᑕᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᓄᒃ. 

 

ᐃᓄᒃ: ᑕᒫᓂ ᐱᓇᓱᐊᕈᓯᐅᑉ ᐱᒋᐊᕐᓂᖅᐸᓯᐊᓂ 

ᑲᑎᒪᕋᑖᕐᒪᑕ ᑖᒃᑯᐊ ᑲᓇᓐᓇᕐᒥᓗ ᓯᕗᓕᖅᑎᐅᔪᑦ. 

ᓯᕗᓕᖅᑎᕗᑦ ᐃᓚᒋᔭᐅᓪᓗᓂ. ᑖᒃᑯᐊ ᑐᓴᕈᑎᒥᒃ 

ᓴᖅᑭᑎᑦᑎᓚᐅᕐᒪᑕ ᑎᑎᕋᖅᓯᒪᔪᒥᒃ. ᑖᓐᓇᓗ 

ᐅᖃᐅᓯᖃᒃᖢᓂ ᐃᓗᐊᓂ ᐱᐊᓯᐅᔾᔨᓯᒪᓪᓗᓂ 

ᓄᓇᕗᑦ ᐆᒻᒪᖅᑯᑎᓕᕆᓂᖅᓴᐅᔪᓐᓇᖅᑐᓂᒃ 

ᐱᖃᑦᑎᐊᕐᓂᖓᓂᒃ ᐱᓗᐊᖅᑐᒥᒃ ᑭᓂᖅᑐᖅᓴᒥᒃ, 

ᐅᖅᓱᐊᓗᒃᓴᒥᒃ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᖔ 

ᖃᖓᒃᑯᑦ ᓇᓗᓇᐃᖅᓯᑲᓐᓂᕈᓐᓇᖅᐸᓘᓐᓃᑦ 

ᖃᖓᒃᑯᑦ ᓄᓇᕗᑦ ᐃᒪᖁᑎᖓᓂᒃ ᐃᒪᐃᓐᓇᕐᒥ 

ᐃᑰᑕᖅᑐᖃᓕᕐᓂᐊᕐᖑᐊᕐᒪᖔᑦ ᐅᖅᓱᐊᓗᒃᓴᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐊᕙᑎᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᒫᓐᓇ ᑭᐅᔪᓐᓇᖏᑦᑎᐊᖅᑕᕗᑦ 

ᖃᖓᒃᑯᑦ ᑲᐃᕗᑦᑐᖃᓕᕋᔭᕐᒪᖔᑦ ᑕᒫᓂ ᐃᒫᓂ. 

ᒫᓐᓇ ᐱᒋᐊᕐᓗᑎᒃ ᐊᕐᕌᒍᒐᓵᓗᓐᓂᒃ ᑭᓯᐊᓂ 

ᐸᕐᓇᓚᐅᕐᓗᑎᒃ ᐱᒋᐊᕋᔭᕐᒥᒻᒪᑕ. ᑖᓐᓇ, ᐋᒡᒐ 

ᑭᐅᔪᓐᓇᖏᑕᕋ, ᐅᖃᐅᑎᔪᓐᓇᖏᑕᕋ ᖃᖓᒃᑯᑦ 

ᑲᐃᕗᑦᑐᖃᕋᔭᓐᖑᐊᕐᒪᖔᑦ ᑕᒫᓂ ᓄᓇᕗᑦ 

ᐃᒪᖁᑎᖓᓐᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 356 - 3(3): 

ᐃᖅᑲᓇᐃᔭᖅᑐᓕᕆᓂᕐᒧᐊᖓᔪᐃᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᐊᐱᖅᑯᑎᔅᓴᖃᕋᒪ ᒥᓂᔅᑕᖓᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᔾᔪᑎᒋᓪᓗᒋᑦ ᑖᒃᑯᐊ 

ᐊᐅᓚᑕᐅᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ. 

ᒥᓂᔅᑕ ᖃᐅᔨᒪᒻᒪᑦ ᓄᓇᕗᑦ ᒐᕙᒪᖏᑦ 

ᓴᖅᑭᑎᑦᓯᓚᐅᕐᒪᑕ ᑕᖅᑭᓄᑦ ᐱᖓᓱᓄᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕐᓂᕐᒧᑦ ᒫᑦᓯ 2011. ᓱᓕ 

ᓴᖅᑭᑎᑕᐅᓚᐅᖏᒻᒪᑦ 2010-11-ᕙᒥ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐅᓂᒃᑳᕆᔭᐅᒋᐊᓕᒃ 

ᐊᕐᕌᒍᑕᒫᖅᓯᐅᑦ. 

 

ᓇᓗᖏᓚᖓ ᒥᓂᔅᑕ ᐃᓕᓴᖅᓯᓯᒪᔪᖅ ᑕᒪᒃᑯᐊ 

ᐱᒻᒪᕆᐅᓂᖏᓐᓄᒃ. ᑖᒃᑯᐊ ᒐᕙᒪᒃᑯᑦ 

ᐱᕙᓪᓕᐊᓂᖏᓐᓄᑦ ᐊᑐᖃᑦᑕᕐᒪᑕ ᐅᖃᓕᒫᕐᕕᒃ 23 

ᒪᓕᒃᑕᐅᒋᐊᖃᓐᓂᖓ ᐊᓯᖏᓪᓗ. ᒥᓂᔅᑕ 

ᐅᖃᕈᓐᓇᖅᐹ ᖃᓄᐃᓕᐅᖅᐸᓪᓕᐊᒍᑎᖃᒻᒪᖔᑦ 

ᑕᒪᒃᑯᐊ ᓴᖅᑭᑎᑕᐅᓂᐊᕐᓂᖏᓐᓄᑦ ᒪᓕᒐᓕᐅᕐᕕᖕᒥ 

ᑭᖑᕙᓗᐊᖏᓪᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᑦᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ, 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ 

ᐊᒻᒪ ᖁᔭᓐᓇᒦᒃ ᑖᓐᓇ ᐊᐱᖅᑯᑎᖓᓂᒃ. ᒐᕙᒪᒃᑯᑦ 

ᓄᓇᕗᒻᒥ ᑕᐃᒪ ᑲᔪᓯᑎᑦᑎᕙᓪᓕᐊᔪᒪᓲᖑᒻᒪᑕ 

ᑕᒪᒃᑯᓂᖓ. ᖃᓪᓗᓇᐅᔭᕐᓗᒍᖃᐃ. (ᑐᓵᔨᑎᒍᑦ) 

ᐊᖏᖅᓯᒪᑦᑎᐊᕐᒪᑕ ᐊᑐᕐᓂᕐᒥᒃ ᒐᕙᒪᒃᑯᑦ 

ᐊᑐᕈᓐᓇᑎᐊᖅᑕᖓᓂᒃ ᑭᐅᔪᓐᓇᑎᐊᕐᓗᑎᓪᓗ 

ᑕᖅᑲᒃᑯᓄᖓ ᐱᔨᑦᓯᖅᑕᖏᓐᓄᑦ ᐊᒻᒪᓗᒃᑕᐅᖅ 

ᓵᑕᔅᓴᐅᔪᓐᓇᑎᐊᕐᓗᑎᒃ. ᐊᔾᔨᒌᑦᑎᐊᖅᑐᒥᒃ 

ᑕᖅᑲᒃᑯᓄᖓ ᐅᓂᒃᑳᓕᐅᖃᑦᑕᖁᓪᓗᒋᑦ. 2009-10-

ᒥ ᑕᖅᑲᒃᑯᓄᖓ ᐃᖅᑲᓇᐃᔭᖅᑎᓄᑦ 

ᒐᕙᒪᒃᑯᓃᓐᖔᖅᑐᖅ ᑎᑎᖅᑲᑦ 

ᐅᓂᒃᑳᓕᐊᕆᔭᐅᓚᐅᖅᑐᑦ ᓴᖅᑭᑕᐅᓚᐅᕐᒪᑕ 

ᖃᕋᓴᐅᔭᒃᑯᑦ ᐱᑐᕝᕕᒃᒥᑦ. ᑖᓐᓇᐅᖏᑉᐸᑦ, 

ᑖᓐᓇᐅᖏᑉᐸᓪᓕ ᑕᐃᒪ ᒪᒥᐊᑉᐳᖓ. 

ᐊᐱᖅᓱᑲᓐᓂᕈᓐᓇᖅᑐᖅ ᐅᕙᓐᓄᑦ 

ᑐᑭᓯᑦᑎᐊᓂᓐᖏᒃᑯᒪ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 

ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᐅᔨᒪᒐᒪ ᒥᓂᔅᑕ ᐃᓕᓴᖅᓯᓯᒪᓂᖓᓂ ᑕᒪᒃᑯᐊ 

ᐱᒻᒪᕆᐅᒻᒪᑦ ᐊᑐᖃᑦᑕᕆᐊᖃᕋᑦᑕ 

ᐃᖅᑲᓇᐃᔭᖅᑎᕗᑦ ᐃᒪᓐᓇ ᐃᕿᐊᓱᓐᖏᓗᑎᑦ 

ᑕᐃᒪᓐᓇ ᐊᓯᔾᔨᖅᑕᑲᑕᓗᐊᓐᖏᔾᔪᑕᐅᒐᔭᖅᑐᓂᒃ. 

ᑕᐃᒪ ᐅᖃᐅᔾᔭᐅᓯᒪᒐᒪ ᓂᕈᐊᖅᑕᐅᓯᒪᕕᒋᒐᓄᑦ 

ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐃᓕᓴᕆᔭᐅᔪᓐᓇᖅᓯᔫᒐᓗᐊᑦ ᒐᕙᒪᒃᑯᓐᓂ ᐊᑯᓂ 

ᐃᖅᑲᓇᐃᔭᕐᓂᖏᓐᓄᑦ. ᐃᓛᓐᓂᒃᑯᑦ 

ᐃᓕᓴᕆᔭᐅᒍᓐᓇᖃᑦᑕᖏᒻᒪᑕ ᑭᓯᐊᓂ 

ᐃᖅᑲᓇᐃᔭᕈᓐᓃᖅᑐᑐᖄᓘᑎᓪᓗᒋᑦ. ᑖᓐᓇ ᒥᓂᔅᑕ 

ᑕᒪᑐᒥᖓ ᓇᓗᓇᐃᖅᓯᒍᓐᓇᓂᐊᖅᑲ 

ᕿᒥᕐᕈᓂᐊᕐᓂᕐᒥᓂᒃ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᒪᒃᑯᐊ ᐃᖅᑲᓇᐃᔭᖅᓯᒪᔪᓄᑦ ᐊᑯᓂ  

ᑖᒃᑯᐊ ᒐᕙᒪᒃᑯᑦ ᐃᓕᓴᕆᖃᑦᑕᖅᑕᖏᑦ ᑕᒪᒃᑯᐊ 

ᐊᑑᑎᖃᕐᒪᑕ ᐃᖅᑲᓇᐃᔭᖅᑎᖏᑦ ᓄᓇᕗᒻᒧᑦ. 

ᐃᓕᑕᖅᓯᖃᑦᖅᑕᖅᑰᖅᑐᒍᑦ ᐊᑯᓂᐋᓗᒃ 

ᐃᖅᑲᓇᐃᔭᖅᓯᒪᓕᖅᑐᓂᒃ. ᐄ, ᓇᓗᓇᐃᖅᐳᖓ 

ᑕᒪᒃᑯᐊ ᐊᑯᓂ ᐃᖅᑲᓇᐃᔭᖅᓯᒪᓕᖅᑐᑦ 

ᐃᓕᑕᕆᖃᑦᑕᕈᒪᓪᓗᒍ ᑕᐃᒪᓐᓇᐃᖃᑦᑕᓂᖏᑉᐸᑦ. 

ᑭᓯᐊᓂ ᐅᒃᐱᕈᓱᑦᑐᖓ ᑕᒪᒃᑯᐊ 

ᐃᓕᓴᕆᔭᐅᖃᑦᑕᕐᓂᖏᓐᓂ ᐊᑯᓂ 

ᐃᖅᑲᓇᐃᔭᖅᓯᒪᓕᖅᑐᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᑖᔅᓱᒥᖓ 

ᓇᓗᓇᐃᕋᕕᑦ. ᑖᒃᑯᐊ ᑕᐃᒪ ᓂᕈᐊᖅᑕᐅᓯᒪᕕᒐᓂ 

ᑕᐃᒃᑯᐊ ᐊᑯᓂ ᐃᖅᑲᓇᐃᔭᓕᖅᑐᑦ 5, 10, 15, 

25-ᓄᓪᓘᓐᓃᑦ ᐃᓕᓴᕆᔭᐅᒋᐊᑐᖃᖅᑐᖃᐅᒻᒪᑦ. 

 

ᑖᓐᓇ ᑐᒡᓕᖓ ᐊᐱᖅᑯᑎᒐ ᑎᓕᐅᖅᓯᒋᐊᖃᖅᑰᕋᑦᑕ 

ᑕᐃᒪ ᐃᖅᑲᓇᐃᔭᕐᕕᒻᒥ ᐃᒪᓐᓇ 

ᑲᔪᖏᓴᐅᑎᖃᖅᑐᓂᒃ ᑕᐃᒪ ᖃᕋᓴᐅᔭᒃᑯᑦ 

ᑐᑭᓯᒋᐊᕐᕕᖓ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐅᖃᖅᓯᒪᒻᒪᑦ ᑖᒃᑯᐊ ᐋᖅᑭᓱᐃᓂᕋᖅᓱᑎᑦ 

ᐃᓕᓴᖅᓯᔾᔪᑕᐅᓂᐊᖅᑐᓂᒃ ᐃᓚᐅᑎᑕᐅᓗᑎᑦ 

ᐃᖅᑲᓇᐃᔭᖅᑏᑦ ᐅᓄᖅᓯᒋᐊᖁᓪᓗᒋᑦ 

ᐃᖅᑲᓇᐃᔭᖅᑏᑦ ᐊᒻᒪᓗ ᐊᐃᑦᑑᑎᐊᖃᑦᑕᕐᓗᒋᑦ 

ᐃᒪᓐᓇ ᓱᓇᓂᒃ ᓴᖅᑭᒋᐊᓕᓐᓂᒃ ᓴᖅᑭᑎᑦᑎᐊᖅᑐᖅ. 

ᒥᓂᔅᑕ ᑐᓴᖅᑎᑦᑎᔪᓐᓇᖅᑲ ᑕᒪᑐᒥᖓ 

ᑐᓴᕈᒥᓇᖅᑐᒥᒃ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ, 

ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᒃᑯᐊ ᓄᓇᕗᑦ ᒐᕙᒪᖏᑦ ᐅᒃᐱᕈᓱᒻᒪᑕ 

ᐃᓄᐃᑦ ᓯᕗᓪᓕᐅᔾᔭᐅᒋᐊᖃᕐᓂᖏᓐᓂᒃ. ᑖᒃᑯᐊ  

ᓄᓇᕗᑦ ᒐᕙᒪᖏᑦ ᐃᖅᑲᓇᐃᔭᖅᑎᖃᐅᖅᓱᓂ 

ᐃᒪᓐᓇ ᐊᒃᓱᕈᖅᑐᓂᒃ ᐃᑲᔪᖃᑦᑕᖅᑐᓂᓪᓗ ᑕᒫᓂ 

ᐃᖅᑲᓇᐃᔭᕐᓂᕐᒥᓂᒃ. ᐃᖅᑲᓇᐃᔭᖅᑏᑦ 

ᐅᐱᒋᔭᐅᖃᑦᑕᖅᑐᑦ ᐊᑯᓂ 

ᐃᖅᑲᓇᐃᔭᖅᑐᕕᓂᐅᑎᓪᓗᒋᑦ ᓄᓇᕗᑦ 

ᒐᕙᒪᖏᓐᓄᑦ. 

 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᔭᖃᕐᒪᑕ 

ᐋᖅᑭᓱᐃᖃᑦᑕᖅᓱᑎᑦ ᐊᑯᓂ 

ᐃᖅᑲᓇᐃᔭᖅᓯᒪᓕᖅᑐᓄᑦ 

ᐃᓕᓴᕆᔭᐅᒋᐊᖃᕐᓂᖏᓐᓄᑦ. ᑖᒃᑯᐊ ᐊᕐᕌᒎ ᒪᕐᕉᒃ 

ᓈᒑᖓᑕ ᐃᓕᓴᖅᓯᓂᖃᖃᑦᑕᖅᑐᐃᑦ ᓇᓪᓕᖅᑎᓪᓗᒍ 

ᑖᒃᑯᐊ ᐃᖅᑲᓇᐃᔭᕐᕕᒥᓂᖏᑦ 5, 10, 15, 20, 25-

ᓄᓪᓗ ᐊᕐᕌᒎᓄᑦ 30-ᓄᓪᓘᓐᓃᑦ, 35 

ᓄᖅᑲᓚᐅᕋᑎᑦ ᐃᒪᓐᓇ ᓄᓇᕗᑦ ᒐᕙᒪᖏᓐᓄᑦ 

ᐃᖅᑲᓇᐃᔭᖅᓯᒪᔪᑦ. ᑖᒃᑯᐊ ᐃᖅᑲᓇᐃᔭᑯᑖᔅᓯᒪᔪᓄᑦ 

ᐃᓕᓴᖅᓯᔾᔪᑏᑦ 2012-ᒥ ᓴᖅᑭᑎᑕᐅᓂᐊᖅᑐᑦ 

ᓄᓇᓕᓐᓂ ᐊᔾᔨᒌᓐᖏᑦᑐᓂᒃ ᓄᓇᕗᒻᒥ. ᑭᓯᐊᓂ 

ᒫᓐᓇᐅᔪᖅ ᑖᒃᑯᐊ ᖃᖓᐅᓛᕐᒪᖔᑕ ᐱᕕᒃᓴᖏᓪᓗ 

ᐱᓯᒪᓐᖏᓇᒃᑭᑦ ᑭᓯᐊᓂ ᐱᓯᒪᓕᑐᐊᕈᒃᑯ 

ᓴᖅᑭᕈᓐᓇᓂᐊᖅᑕᕋ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑭᖑᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪ 

ᐅᔾᔨᕈᓱᖅᑲᐅᒐᒪ 2010-2011 ᑕᐃᒃᑯᓇᓂ 

ᐅᓂᒃᑳᖏᓐᓂ ᑖᒃᑯᓄᖓ 

ᒥᓂᔅᑕᖓᓅᖅᑕᐅᓚᐅᖅᑐᖅ. ᑖᒃᑯᐊ 

ᖃᕋᓴᐅᔭᓐᓃᓕᕇᕐᒪᑕ ᑖᒃᑯᐊ ᖃᐅᔨᒋᐊᓚᐅᕋᒃᑭᑦ 

ᖃᕋᓴᐅᔭᕐᓂᒃ ᑐᑭᓯᒋᐊᖅᑎᑦᑎᕕᒻᒦᓕᕋᐃᒻᒪᑕ 

ᑕᐃᑲᓃᓐᖏᒻᒪᑕ ᐊᓐᖑᑎᒋᐊᖅᓯᒪᔪᔅᓴᐅᔪᑦ.  

 

ᐅᓪᓗᒥ ᖃᑦᓯᐅᔪᑦ ᐃᖅᑲᓇᐃᔭᐃᓐᓇᖅᑐᑦ 

ᐃᖅᑲᓇᐃᔭᖅᑏᑦ ᐃᓐᓄᔅᓯᒪᓕᖅᐸᑦ ᐊᒻᒪᓗ 

ᖃᑦᓯᐅᕙᑦ ᐃᓐᓄᒋᐊᓖᑦ? ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᑖᒃᑯᓄᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᒃᑯᐊ ᑭᓪᓕᓯᓂᐊᖅᑕᐅᓯᒪᔪᑦ  

ᐱᓯᒪᖏᓇᒃᑭᑦ ᖃᑦᑎᑦ ᐃᖅᑲᓇᐃᔭᓕᕐᒪᖔᑕᓗ 

ᒫᓐᓇᐅᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᐅᖃᑕᐅᔪᖅ 

ᓇᑦᑎᓕᕐᒧᑦ, ᒥᔅ ᐅᒡᔪᒃ. 

 

ᐊᐱᖅᑯᑦ 357 - 3(3): ᐃᒡᓗᒃᓴᐃᑦ ᑕᓗᕐᒧᐊᕐᒥ 

ᐃᓕᓴᐃᔨᓄᑦ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᖅᑯᑎᑦ, ᐅᖃᖅᑎᑦᑎᔨ. ᐄ, ᑕᑉᓇ 

ᒥᓂᔅᑑᔪᖅ ᐃᒡᓗᓕᕆᔨᓄᑦ ᐊᐱᕆᔪᒪᓪᓗᒍ. ᑕᐃᒃᑯᐊ 

ᐃᓕᓴᐃᔩᑦ ᑕᓗᕐᕈᐊᕐᓂ ᐃᒡᓗᑭᓪᓕᐅᒻᒪᑕ. ᖃᑯ 

ᐃᓪᓗᑖᖅᑎᑕᐅᓇᓱᐊᓐᓂᐊᕆᐊᒃᓴᖏᑕ ᑐᑭᓯᔪᒪᔪᖓ. 

 

2010-ᖑᑎᓪᓗᒍ ᑐᑭᓯᐅᒪᒐᑦᑕ ᒪᓕᒐᓕᐅᖅᑎᐅᔪᑦ. 

ᑕᐃᒃᑯᐊ ᐃᓕᓴᐃᔨᐅᓵᖅᑐᒥᓃᑦ ᐅᓂᖅᑲᒻᒪᑕ 

ᓇᒻᒥᓂᖅ ᐃᓪᓗᖃᑦᑐᑎᒃ. ᓄᑖᕐᓂᒃ ᐃᓕᓴᐃᔨᓂᒃ 

ᑎᑭᑦᑕᐃᕙᓪᓕᐊᒋᐊᖃᓕᕋᑉᑕ ᐃᒡᓗᑭᒃᓴᒥᒃ, 

ᐊᖏᕐᕋᔅᓴᒥᓐᓂᒃ ᐱᑕᖃᖏᒻᒪᑦ. 

 

ᖃᑯᒍᓕᑭᐊᖅ ᑖᒃᑯᐊ ᑲᒪᒋᔭᐅᒋᐊᓐᓂᐊᖅᐸᑦ 

ᑕᓗᕐᕈᐊᕐᓂᓪᓚᕆᒃ ᐃᒡᓗᑭᓕᐅᒻᒪᑕ ᐃᓕᓴᐃᔩᑦ. 

ᓄᑕᕋᓐᓈᕐᓂᕐᓗ ᐃᓕᓴᐃᑦᑎᐊᕆᐊᖃᑦᑐᑎᒃ 

ᐃᒡᓗᑭᓪᓕᐅᖃᑦᑕᕐᒪᑕ. ᑲᓐᖑᓇᖅᑐᖅ ᑕᒪᑉᓇ 

ᒪᓕᒐᓕᐅᖅᑎᐅᒡᓗᓂ. ᑐᑭᕼᐃᑦᑎᐊᕈᒪᔪᖓ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑲᒪᔪᖅ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᑦᑎᐊᖅᑐᐊᓘᒻᒪᑦ. ᐅᖃᖅᑎ, ᓄᓇᕘᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦᑕ 

ᐃᓪᓗᖁᑎᒋᔭᖏᑦ ᑕᒪᒃᑯᐊ ᐱᒻᒪᕆᐊᓘᒻᒪᑦ  

ᐊᑐᖅᑕᐅᑎᓪᓗᒋᑦ ᐃᖅᑲᓇᐃᔭᖅᑎᑎᓐᓄᑦ. 

ᑕᓗᕐᔪᐊᕐᒥᓕ ᑖᓐᓇ ᑲᔪᓰᓐᓇᒃᖢᓂ  

ᐱᔾᔪᑎᒋᔭᐅᖏᓐᓇᑲᑕᒻᒪᑦ. ᒫᓐᓇᐅᔪᖅ ᓄᓇᕘᒥ 

ᐃᒡᓗᓕᕆᔨᕐᔪᐊᒃᑯᑦ ᓄᑖᕈᖅᑎᑦᑎᒋᐊᓐᓂᐊᖅᑐᑦ 

ᒪᕐᕉᓐᓂᒃ ᐃᓪᓘᓐᓂᒃ. ᑕᐃᒃᑯᐊ ᐃᓂᒃᓴᖅᑖᕐᓂᐊᕐᒪᑕ 

ᓄᓇᕘᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐ. 

ᐃᓕᓐᓂᐊᖅᑐᓕᕆᔨᒃᑯᓐᓂ ᐱᓗᐊᓐᖑᐊᖅᑐᒥ. 

ᒫᓐᓇᐅᔪᕐᓕ ᑎᒍᓯᓇᓱᒃᑐᒍᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑎᒍᑦ ᓄᑖᕈᕆᐊᖅᑕᐅᓗᑎᒃ 

ᑕᐃᒃᑯᐊ ᐃᓪᓗᑐᖃᐃᓐ ᐊᑐᖅᑕᐅᔪᓐᓇᓂᐊᕐᒪᑕ 

ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᓕᕐᓗᑎᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᒡᔪᒃ. 

 

ᐅᒡᔪᒃ: ᖁᔭᓐᓇᖅᑯᑎᑦ ᐅᖃᖅᑎᑦᑎᔨ. 

ᖁᔭᓐᓇᖅᑯᓪᓗ ᑖᐃᓐᓇ ᐃᒡᓗᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ ᑭᐅᑦᑎᐊᕐᒪᑦ. ᐄ, 

ᐃᓪᓗᐊᖅᓴᐃᓂᐊᖅᑐᕆᒻᒪᑕ ᑭᓯᐊᓂᓕ 

ᐅᖃᓪᓚᒍᓐᓇᖅᐸ ᓄᑖᓂ ᐃᒡᓗᒃᕼᐊᓂᒃ 

ᓴᓇᔪᒃᕼᐊᓄᑦ ᐃᓱᒪᕙᓪᓕᐊᓂᐊᖅᐸᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ ᑲᒪᔪᖅ, ᒥᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖃᐅᔨᒪᔪᔅᓴᐅᒐᑦᓯ 

ᐃᒡᓗᑭᔅᓴᑐᒻᒪᕆᐊᓘᒐᑦᑕ ᓄᓇᕗᓕᒫᒥ. 3,600-ᓂᒃ 

ᐊᒥᒐᖅᓯᒪᒐᑦᑕ. ᑕᓗᕐᔪᐊᓂᑦᑕᐅᖅ ᑕᐃᒪᓐᓇᐃᒥᒻᒪᑕ 

ᐃᒡᓗᑭᔅᓴᑐᒻᒪᕆᐊᓘᒻᒪᑕ ᐃᒡᓗᓕᕆᔨᒃᑯᑦ 

ᐃᓪᓗᖁᑎᒋᔭᖏᑦ. ᐊᒻᒪᓗᒃᑕᐅᖅ ᓄᓇᕘᑦ 

ᒐᕙᒪᒃᑯᖏᑕ ᐃᓪᓗᖁᑎᒋᔭᖏᑦ ᒫᓐᓇᐅᔪᖅ 

ᑮᓇᐅᔭᖅᑐᕈᑎᔅᓴᕗᑦ ᑕᒪᒃᑯᐊ ᐊᑐᐃᓐᓇᐅᑎᓪᓗᒋᑦ 

ᐅᖃᖅᑲᐅᒐᒪ ᓄᑖᕈᕆᐊᖅᑎᑦᑎᖃᑦᑕᕐᓂᐊᕋᑦᑕ 

ᒪᕐᕉᓐᓂᒃ ᐃᒡᓘᓐᓂᒃ ᐃᓛᒃᑰᖓᔫᓐᓂᒃ. 

ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᖃᑦᑕᓂᐊᕐᒪᑕ 

ᓄᓇᕘᑦ ᒐᕙᒪᒃᑯᖏᓐᓄᑦ. ᓇᒻᒥᓂᕆᔭᐅᓕᕇᖅᑐᑦ 

ᐃᒡᓗᓕᕆᔨᕐᔪᐊᑯᓐᓄᑦ ᑕᐃᒃᓱᒪᓂᐅᓕᖅᐸᓪᓗ 

ᐃᖅᑲᓇᐃᖅᑕᐅᑉᐸᑕ ᓄᑖᕈᕆᐊᖅᑎᑕᐅᓂᖏᑦ 

ᕿᒥᕐᕈᓇᓐᓂᐊᖅᑐᒍᑦ ᓇᓖᕌᕈᑎᔅᓴᓂᒃ ᐊᓯᖏᓐᓂᒃ 

ᓄᓇᕘᑦ ᒐᕙᒪᒃᑯᖏᑕ 

ᐃᓪᓗᖁᑎᔅᓴᕆᓂᐊᖅᑕᖏᓐᓂᒃ ᐃᖅᑲᓇᐃᔭᖅᑎᖏᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᒡᔪᒃ. 

ᐅᒡᔪᒃ: ᖁᔭᓐᓇᖅᑯᑎᑦ ᐅᖃᖅᑎᑦᑎᔨ. ᓄᑖᒻᒥᒃ 

ᐱᑕᖃᓐᓂᐊᕆᐊᔅᓴᖅ ᑭᐅᓐᖏᒻᒪᓐ ᑭᓯᐊᓂᒡᓕ 

ᑖᒃᑯᐊ ᒪᕐᕉᒃ ᐃᓪᓘᖃᑦᑕᓂᐊᖅᑐᑦ 

ᑐᑭᓯᑦᑎᐊᖅᑕᕋᓗᐊᒃᑲ ᑕᒪᕐᒥᒃ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᓴᓇᔪᑦ, 

ᐃᓕᓴᕐᕕᒧᓪᓗ ᓴᓇᔪᑦ ᐃᓕᓯᔩᑦ ᐃᒡᓗᑭᓪᓕᐅᕐᒪᑕ. 

 

ᑖᑉᓇ ᐊᔪᕈᑕᐅᔪᐸᓇᓘᒻᒪᑦ ᑕᓗᕐᔪᐊᕐᓂ 

ᐃᒡᓗᑭᓪᓕᐅᕐᓂᖅ ᓴᓇᔪᓄᑦ. ᓴᓇᔪᒪᑦᑎᐊᖅᑑᒐᓗᐃᑦ 

ᐃᒡᓗᑭᒃᓴᖃᖏᑎᓪᓗᒋᑦ ᐊᔪᕐᓇᖃᑦᑕᕐᒪᓐ. 

ᑭᐅᔪᓐᓇᖅᐸᑦ ᓯᕗᓂᒃᓴᒥ ᓄᑖᓂᒃ ᑕᑯᓂᐊᖅᐱᑕ 

ᐃᒡᓗᑭᒃᐸᓂᒃ ᐊᖏᕐᕋᐅᓂᐊᖅᑐᓂ ᓴᓇᔪᓄᑦ. ᑖᑉᓇ 

ᑐᑭᓯᒍᒪᔭᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᐱᖁᑎᕐᔪᐊᑦ ᑕᒪᒃᑯᐊ 

ᓄᓇᓕᓐᓂ ᑭᓐᖒᒪᔭᐃᓐᓈᓗᒋᒐᑦᑎᒍ ᐃᖏᕐᕋᓂᖅ 

ᑕᒪᓐᓇ ᐊᖅᑯᑎᐅᔪᖅ ᐊᑐᕆᐊᖃᕋᑦᑎᒍ ᑭᓯᐊᓂᓕ 

ᑮᓇᐅᔭᖅᑐᕈᑎᔅᓴᓂᒃ ᑐᓂᓯᓯᒪᖏᓇᑦᑕ ᓄᑖᓂᒃ 

ᐃᒡᓗᓕᐅᕈᑎᔅᓴᐅᓂᐊᖅᑐᓂᒃ ᑕᓗᕐᔪᐊᓂ ᒫᓐᓇᐅᔪᖅ 

ᑭᓯᐊᓂ ᐃᖏᕐᕋᓂᖅ ᑕᒪᓐᓇ ᐱᓕᕆᔭᐅᔾᔪᑎᒋᔭᖓ 

ᐱᔭᕇᖅᐸᓪᓕᐊᑎᓪᓗᒍ. ᓄᓇᓖᑦ ᒥᑭᔫᑕᐅᓂᖅᓴᐃᑦ 

ᐃᖅᑲᓇᐃᔭᖅᑎᖏᓐᓄᑦ ᒐᕙᒪᒃᑯᑦ ᐃᒡᓗᑭᔅᓴᕐᒪᑕ 

ᐃᓱᒪᔅᓴᖅᓯᐅᕈᑎᒋᓛᖅᐸᕗᑦ ᓄᓇᓖᑦ ᑕᐃᒃᑯᐊ 

ᐃᒡᓗᑭᔅᓴᖅᑐᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᑖᒃᑯᐊ ᐱᓕᕆᔭᕇᕈᑦᑎᒍ 

ᑮᓇᐅᔭᖅᑐᕈᑎᔅᓴᖏᑦ ᕿᒥᕐᕈᓇᑦᑎᐊᓛᖅᑕᕗᑦ 

ᑕᒪᒃᑯᐊ ᓴᖅᑭᕋᑖᖅᑕᖏᑦ ᓇᑦᑎᓕᒻᒧᑦ 

ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐱᖓᔪᖓ ᑭᖑᓪᓕᖅᐹᖑᓪᓗᓂᓗ ᐊᐱᖅᑯᑎᑦ, ᒥᔅ 

ᐅᒡᔪᒃ  

 

ᐅᒡᔪᒃ: ᐊᓕᕌᓐᓂ ᐅᒥᐊᕆᐊᒃᑯᑦ ᐃᒡᓗᒃᐸᔅᓴᓂᒃ 

ᑎᑭᑦᑐᖃᕋᓗᐊᕐᒪᑦ ᓴᓇᔨᓄᒡᒎᖅ ᑐᕌᖓᓂᐊᖅᑐᓂᒃ  

ᑕᐃᒃᑯᐊ ᖁᔭᓈᖅᑕᐅᖁᕐᒪᑕ ᑐᑭᓯᒍᒪᔪᖓ ᓱᒻᒪᑦ 

ᖁᔭᓈᖅᑕᐅᔮᖏᑕ ᐃᓪᓗᖅᐸᔅᓴᐃᑦ ᑕᐃᑯᖓ 

ᑕᓗᕐᔪᐊᓄᑦ ᑎᑭᑦᑐᑦ ᓴᓇᔨᓄᒡᒎᖅ 

ᑐᕌᖓᓂᐊᖅᑐᒥᓂᐅᒐᓗᐃᑦ ᖁᔭᓈᖅᑕᐅᓕᕐᒪᑕ 

ᖁᔭᓈᖅᑕᐅᒍᑕᓂᒃ ᑐᑭᓯᒍᒪᔪᖓ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᕿᒥᕐᕈᓇᖅᑲᕆᐊᖃᕋᒃᑯ 

ᓇᓗᓇᐃᕋᑖᖅᑕᖓ ᒪᓕᑦᑐᒍ ᐃᒡᓗᔅᓴᐃᑦ ᑕᐃᒃᑯᐊ 

ᓄᓇᕗᑦ ᓴᓇᔪᓕᕆᔨᒃᑯᖏᓐᓅᖅᑕᐅᔪᑦ 

ᑯᐊᐳᕇᓴᓐᑯᓅᖅᑕᐅᔪᑦ ᐃᒡᓗᓕᕆᔨᕐᔪᐊᑯᓐᓄᑦ 

ᑐᕌᖓᓚᐅᖅᑰᖏᒻᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᖅ 

ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 

 

ᐊᐱᖅᑯᑦ 358 - 3(3): ᓯᕗᓕᖅᑎᓄᑦ 

ᐊᑐᐊᖅᑕᐅᔪᒃᓴᓕᐊᖅ (ᑰᓕ) 

 

ᑰᓕ: ᐊᐱᖅᓱᑲᓐᓂᕈᒪᓪᓗᖑ ᑖᓐᓇ ᓯᕗᓕᖅᑎ 

ᐱᔾᔪᑎᒋᓪᓗᒍ ᑖᒃᑯᐊ ᐅᓂᒃᑳᖃᐅᒻᒪᑦ 

ᐅᖃᓕᒫᒐᖅᑕᖃᕐᒪᒡᒎᖅ ᑖᒃᑯᓄᖓ ᒥᓂᔅᑕᐃᑦ 

ᖃᓄᐃᓕᐅᕆᐊᖃᕐᓂᖏᓐᓂᒃ ᐱᔾᔪᑎᒋᓪᓗᒍ ᐃᒻᒪᖃ 

ᑖᓐᓇ ᑐᑭᓯᔾᔪᑎᒋᕚᓪᓕᖅᑰᕋᒃᑯ ᖃᓄᐃᑦᑐᓂᒃ 

ᖃᓄᐃᓕᐅᕆᐊᖃᕐᓂᕈᑎᒃ ᖃᓄᐃᓕᐅᕐᓂᕈᑎᓪᓗ 

ᖃᓄᐃᓕᔭᕆᐊᖃᕐᒪᖔᑕ. ᑕᐃᓐᓇᖃᐃ ᐅᖃᓕᒫᒐᖅ 

ᐅᖃᐅᓯᕆᖅᑲᐅᔭᐃᑦ ᐅᓂᒃᑳᖅᓯᒪᑦᑎᐊᖅᐸ 

ᐱᑦᑎᐊᖏᑦᑐᖃᒐᓚᓐᓂᖅᐸᑦ 

ᖃᓄᐃᓕᒋᐊᖃᕐᓂᖏᓐᓂ ᐅᓂᒃᑳᖅᓯᒪᑦᑎᐊᖅᐹ? 

ᖁᔭᓐᓇᒦᒃ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑲᒪᔪᖅ ᐊᐅᓚᑦᑎᔨᒃᑯᓐᓄᑦ 

ᒐᕙᒪᖃᑎᒌᑦᑐᓕᕆᔨᒃᑯᓄᓪᓗ, ᓯᕗᓕᖅᑎ. 

ᓯᕗᓕᖅᑎ ᐄᕙ ᐋᕆᐊᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᒪᒃᑯᐊᓕ ᒥᓂᔅᑕᐅᔪᑦ 

ᐱᑦᑎᐊᕐᓂᖏᑦᑕᕌᖓᑕ ᓯᕗᓕᖅᑎᐅᑉ 

ᖃᓄᐃᓕᒋᐊᕈᓐᓇᕐᒪᒋᑦ ᑖᓐᓇ 

ᓇᓗᓇᓐᖏᑦᑕᐅᑎᒋᔪᖅ ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐸᒥ ᐃᓚᒋᐊᕈᑦ, ᒥᔅᑕ ᑰᓕ 

 

ᑰᓕ (ᑐᓵᔨᑎᒍᑦ): ᐅᖃᖅᑎ, ᖁᔭᓐᓇᒦᒃ. ᓯᕗᓕᖅᑎ 

ᓇᓗᓇᐃᖅᓯᖃᐅᒻᒪᑦ ᐅᐊᑦᑎᐊᖅ ᒥᓂᔅᑕᐃᑦ 

ᑐᓂᔭᐅᖃᑦᑕᕐᒪᑕᒎᖅ ᒥᓂᔅᑕᐃᑦ ᒪᓕᒐᖁᑎᒋᔭᖓᓐᓂ 

ᑕᐃᒃᑯᐊ ᑐᑭᒧᐊᕈᑎᐅᖃᑦᑕᖅᑐᑦ 

ᖃᓄᐃᑦᑐᖃᖅᑐᕕᓂᐅᑎᓪᓗᒍ ᐅᕝᕙᓘᓐᓃᑦ 

ᐱᑦᑎᐊᖏᑦᑐᕕᓂᐅᔪᖃᖅᑎᓪᓗᒍ. ᑕᐃᓐᓇ 

ᓇᓗᓇᐃᖅᓯᒪᑦᑎᐊᖅᐹ ᒪᓕᒐᖅᑕᖃᕐᓂᖅᐸᑦ 

ᑕᐃᒪᓐᓇ ᐱᓂᕐᓗᑦᑐᖃᕐᓂᖅᐸᑦ ᒥᓂᔅᑕᐅᖃᑕᐅᔪᒥᑦ 

ᖃᓄᐃᓕᐅᖅᑕᐅᔭᕆᐊᖃᕐᒪᖔᑕ 

ᓄᖅᑲᕆᐊᖃᖅᑐᓘᓐᓃᑦ ᐊᐅᓚᑦᑎᔨᒃᑯᑦ ᒥᓂᔅᑕᐃᑦ 

ᑲᑎᒪᔨᖏᓐᓂᒃ ᓄᖅᑲᕆᐊᖃᕋᔭᖅᐹ? ᖁᔭᓐᓇᒦᒃ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᓐᓇᓕ ᐱᓕᕆᐊᔅᓴᕆᔭᕋ 

ᓯᕗᓕᖅᑎᐅᓪᓗᖓ ᖃᐅᔨᒪᑦᑎᐊᕋᒃᑯ ᓈᒻᒪᖏᑦᑐᒥᒃ 

ᐱᓕᕆᔪᖃᕐᓂᖅᐸᑦ ᑕᕝᕙᓂ ᒥᓂᔅᑕᐅᑎᐅᔪᓂᒃ 

ᑕᐃᒃᑯᐊ ᐃᓗᓕᖏᑦ ᒫᓐᓇᐅᔪᖅ ᓵᓐᓃᖏᒻᒪᑕ 

ᖃᓄᓪᓚᑦᑖᖅ ᐅᖃᖅᓯᒪᒻᒪᖔᑕ 

ᑕᐃᔪᓐᓇᖏᓚᐅᑲᑦᑕᒃᑲ. ᑭᓯᐊᓂᓕ ᐱᓕᕆᐊᔅᓴᕆᔭᕋ 

ᖃᓪᓗᓈᑎᑐᑦ ᐅᖃᕈᒃᑯ ᖃᐅᔨᒪᔪᖓ 

ᓯᕗᓕᖅᑎᐅᔪᖓ ᑲᒪᒋᔭᒃᑲ ᐱᓕᕆᐊᔅᓴᒃᑲ 

ᖃᐅᔨᒪᑦᑎᐊᑕᒃᑲ ᐱᑦᑎᐊᖏᑦᑐᖅᑕᖃᕐᓂᖅᐸᑦ 

ᒥᓂᔅᑕᐅᔪᓂᒃ ᐱᔪᓐᓇᕐᓂᖃᖅᑐᖓ 

ᖃᓄᐃᓕᐅᕆᐊᓪᓚᒋᐊᔅᓴᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑐᒡᓕᐊᓂ ᐃᓚᒋᐊᕈᑎᑦ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ 

ᑕᐃᒪᓐᓇᐃᓕᖓᑎᓪᓗᒋᑦ ᓱᓕᑦᑎᐊᕆᐊᖃᓂᕐᒧᑦ  

ᑲᒥᓴᓇ ᑖᓐᓇ ᒪᓕᒐᐃᑦ ᒪᓕᓪᓗᒋᑦ 

ᐱᖁᔭᕐᔪᐊᖏᑎᒍᑦ ᓱᓕᑦᑎᐊᕆᐊᖃᓂᕐᒧᑦ 

ᓴᖅᑭᑦᑎᖃᑦᑕᓂᕐᒧᓪᓗ. ᑕᐃᒪᓕ 

ᐅᓐᓂᕐᓗᒃᓱᖅᑐᖃᖅᐸᑦ ᐊᑲᖅᓴᖏᑦᑐᓂᒃ 

ᒪᓕᒐᓕᐅᖅᑎᒥᒃ ᐅᕝᕙᓘᓐᓃᑦ ᑕᖅᑲᒃᑯᓇᓐᖔᖅᑐᓂᒃ 

ᐱᑦᑎᐊᖏᑦᑐᕕᓂᐅᓂᕋᐃᓗᑎᒃ ᒥᓂᔅᑕᒥᒃ. ᑎᑭᓪᓗᒍ 

90ᓄᑦ ᐅᓪᓗᓄᑦ ᓱᓕᑦᑎᐊᓂᕐᒧᑦ ᕿᒥᕐᕈᔨᐅᔪᖅ 

ᓴᖅᑭᑦᑕᕆᐊᖃᖅᑐᓂᐅᓪᓗ. ᑕᐃᓐᓇ ᑲᒥᓴᓇᐅᔪᖅ 

ᐅᖃᖅᑎ, ᑕᐃᓇ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐅᓂᒃᑳᓲᖑᖏᒻᒪᑦ ᓯᕗᓕᖅᑎᒧᓪᓗ. ᖃᓄᐃᒻᒪᓪᓕ 

ᓯᕗᓕᖅᑎ ᑖᓐᓇ ᓴᖅᑭᑦᑎᔭᕆᐊᖃᖅᑎᑦᑎᕙ 

ᒥᓂᔅᑕᐃᑦ ᑲᑎᒪᔨᖏᑕ ᒪᓕᒐᖏᑦ ᐊᑐᕐᓗᒋᑦ 

ᐊᐅᓚᑦᑎᔨᑦ ᑲᑎᒪᔨᖏᑦ?. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑲᒪᔨᐅᔪᖅ ᐊᐅᓚᑦᑎᔨᒃᑯᓐᓄᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ ᐄᕙ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᐃᒪ ᐅᖃᖅᑲᐅᒐᒪ ᑭᓱᒥᒃ ᓈᒻᒪᖏᑦᑐᒥᒃ 

ᓇᓗᓇᐃᖅᓯᒪᔪᖃᖅᓯᒪᑉᐸᑦ ᑖᒃᑯᐊ ᒥᓂᔅᑕᐅᑎᑦ 

ᐱᓕᕆᐊᕕᓂᖓᓂᒃ ᖃᓄᐃᓕᒋᐊᕈᓐᓇᕋᒪ, ᓲᕐᓗ 

ᐱᔪᓐᓇᕐᕕᖃᕋᒪ ᑖᒃᑯᐊ ᒥᓂᔅᑕᐅᔾᔪᑎᒋᔭᖏᑦ 

ᐲᕈᓐᓇᕋᒃᑭᑦ. ᑭᓯᐊᓂ ᓯᕗᓕᖅᑎᐅᒐᓗᐊᖅᖢᖓ 

ᐃᓚᖏᓐᓂᒃ ᐱᔪᓐᓇᕐᓂᖃᖏᒻᒥᒐᒪ ᒐᕙᒪᑦᑕ 

ᐃᓗᐊᓂ. ᑖᒃᑯᐊ ᐱᓂᕐᓗᑦᑐᕕᓂᖅ ᑖᓐᓇ 

ᐲᖅᑎᑦᑐᓐᓇᖏᓐᓇᒃᑯ ᑭᓯᐊᓂᓕ ᐃᓕᔅᓯ 

ᓂᕈᐊᖅᑕᐅᓯᒪᔪᓕᒫᑦ ᐱᖁᔨᕗᖔᕈᑎᒃᑯᑦ 

ᐲᖅᓯᒍᓐᓇᕋᔭᖅᑰᖅᑐᑦ. ᐅᕙᖓᓕ 

ᐲᕈᓐᓇᖅᑕᕋᓗᐊᒃᑲ ᑕᒪᒃᑯᐊ ᒥᓂᔅᑕᐅᔾᔪᑎᒋᔭᖏᑦ 

ᐱᓕᕆᐊᒃᓴᖏᑦ. ᑕᕝᕗᖓ ᐃᓱᒪᒋᔪᒪᒍᒃᓯᐅᒃ ᑖᓐᓇ 

ᓯᕗᓕᖅᑎ ᐱᔪᓐᓇᕐᓂᖅᑖᑲᓐᓂᕈᓐᓇᕋᔭᖅᐸᑦ 

ᑕᒪᓐᓇᓕ ᑕᕝᕙ ᐋᔩᕈᑎᒋᔭᐅᒍᓐᓇᕋᔭᖅᑐᖅ 

ᐃᓕᔅᓯᓐᓄᑦ ᑕᒪᔅᓯᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐱᖓᔪᖓᑦ ᑭᖑᓪᓕᖅᐹᕐᓗ ᐊᐱᖅᑯᑎᒋᔭᐃᑦ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᐱᒋᑦᑎᐊᕐᓗᒋᑦ ᑕᒪᒃᑯᐊ ᐃᓘᓐᓇᖏᑦ 

ᒪᓕᒐᓕᐅᖅᑎᓕᒫᑦ. ᐱᑦᑎᐊᕆᐊᖃᕐᓃᑦ 

ᐱᑦᑎᐊᖏᑦᑐᓪᓗ ᑖᒃᑯᐊ ᑕᐃᒪᓐᓇᐃᖃᑦᑕᓂᐊᕐᒪᑕ  

ᓯᕗᓂᒃᓴᑎᓐᓂ ᐱᒻᒪᕆᐅᒻᒪᑦ ᑕᒪᒃᑯᐊ ᒪᓕᒐᐃᑦ. 

ᓴᓇᔭᐅᔭᕆᐊᖃᖅᑐᑦ ᓯᕗᓕᖅᑎᒧᑦ ᐊᐅᓚᑦᑎᔩᓪᓗ 

ᑲᑎᒪᔨᖏᓐᓄᑦ ᐃᑲᔪᖅᑐᐃᖃᑦᑕᓂᐊᕐᒪᑕ ᒥᓂᔅᑕᐃᑦ 

ᑲᑎᒪᔨᖏᓐᓂᒃ ᑕᐃᒪᐃᑦᑐᓂᒃ ᓴᖅᑭᑦᑐᖃᕌᖓᑦ. 

ᒥᓂᔅᑕ ᓇᓗᓇᐃᖅᓯᖃᐅᒻᒪᑦ ᓯᕗᓕᖅᑎ ᐅᖃᖅᖢᓂ 

ᐱᔪᓐᓇᕐᓂᖃᕐᒪᒡᒎᖅ. ᐄ, ᐱᔪᓐᓇᕐᓂᖃᓪᓚᕆᑦᑐᖅ 

ᓴᖅᑭᑦᑎᓂᕐᒥᑦ ᐋᖅᑭᑦᓯᓂᕐᒥᓪᓗ 

ᒪᓕᒐᕆᓂᐊᖅᑕᖏᓐᓂᒃ ᐃᓱᒪᖅᓲᑎᒋᒻᒪᔾᔫᓪᓕ 

ᒪᓕᒐᓕᐅᖅᑎᑐᐃᓐᓇᐃᑦ ᑕᒪᓐᓇ ᐊᐅᓚᑦᑎᔨᑦ 

ᑲᑎᒪᔨᖏᑦ ᐱᔪᓐᓇᕐᓂᖃᕐᒪᑕᓕ ᓴᓇᓂᕐᒥᒃ 

ᒪᓕᒐᕆᓂᐊᖅᑕᖓᓂᒃ ᑲᑎᒪᔨᖏᑕ ᐊᐅᓚᑦᑎᔨᑦ. 

ᑕᐃᒪᓐᓇ ᐊᔾᔨᒋᓪᓗᓂᐅᒃ ᑲᓇᑕᒥ 

ᐊᒡᒍᑐᖅᓯᒪᓂᖏᑕ ᒥᓂᔅᑕᐃᑦ ᒪᓕᒐᖏᑕ 

ᖃᓄᐃᒻᒪᓪᓕ, ᖃᓄᐃᒻᒪᓪᓕᐅᓇ ᒥᓂᔅᑕ 

ᓴᖅᑭᑦᑎᔪᒪᖏᓚᖅ ᑎᑎᖅᑲᓂᒃ 

ᐃᓱᒪᒃᓴᖅᓯᐅᕈᑎᔅᓴᐅᓂᐊᖅᑐᓂᒃ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑲᒪᔨᐅᔪᖅ ᐊᐅᓚᑦᑎᔨᒃᑯᓐᓄᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ, ᓯᕗᓕᖅᑎ ᐄᕙ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ, ᐱᔪᓐᓇᕐᓂᖃᖅᑐᖓ 

ᓯᕗᓕᖅᑎᐅᓪᓗᖓ. ᐲᖅᓯᔭᕆᐊᒃᓴᖅ ᑕᐃᒃᑯᓂᖓ 

ᒥᓂᔅᑕᐅᔾᔪᑎᖏᓐᓂᒃ ᐃᑉᐱᒍᓱᒃᑯᒪ 

ᐱᔭᕆᐊᖃᕋᓱᒋᓪᓗᖓ. ᐊᒻᒪᓗ ᐲᖅᓯᓂᐊᖅᑎᓪᓗᒋᑦ 

ᒥᓂᔅᑕᒥᒃ, ᒥᓂᔅᑕᐃᑦ ᑲᑎᒪᔨᖏᓐᓂ ᑖᓐᓇ 

ᑲᒪᒋᔭᐅᔭᕆᐊᓕᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 

ᐱᖃᓯᐅᑎᓪᓗᒋᑦ ᐃᓘᓐᓇᖏᑦ ᒪᓕᒐᓕᐅᖅᑎᓕᒫᑦ, 

ᐱᖁᔨᕗᖔᕈᑎᒃᑯᑦ ᐲᖅᓯᔪᓐᓇᖅᑐᑦ ᐊᐅᓚᑦᑎᔩᑦ 

ᑲᑎᒪᔨᒋᖃᑕᐅᓂᖓᓂᒃ. 

 

ᖃᐅᔨᒪᔪᖓ ᓯᕗᓕᖅᑎᐅᓪᓗᖓ ᐱᓕᕆᐊᒃᓴᓐᓂᒃ 

ᐊᒻᒪ ᐊᑐᖃᑦᑕᖅᖢᒋᑦ ᐱᓕᕆᐊᒃᓴᓐᖑᖅᑎᑕᐅᓯᒪᔪᑦ 

ᐅᕙᓐᓄᓐ ᐊᒻᒪ ᐅᖃᖅᑲᐅᒐᒪᐃᓛᒃ 

ᕿᒥᕐᕈᓇᒋᐊᖃᕈᑦᑕ ᐱᔪᓐᓇᕐᓂᕆᔭᖓᓂᒃ 

ᓯᕗᓕᖅᑎᐅᑉ ᑖᓐᓇ ᐅᖃᖃᑎᒋᔪᓐᓇᑦᑎᐊᖅᑕᒃᑲ 

ᑲᑎᒪᔨᐅᖃᑎᒃᑲ ᒥᓂᔅᑕᐃᓪᓗ ᑲᑎᒪᔨᖏᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᑕᐃᒪ 

ᐊᐱᖅᓱᕐᓇᖅ ᐊᓂᒍᕐᒥᒻᒪᑦ. ᑕᐃᒪ ᑲᔪᓯᓗᑕ 

ᑲᑎᒪᔾᔪᑎᔅᓴᓄᑦ. 7. ᑎᑎᖅᑲᑎᒍᑦ ᐊᐱᖅᑯᑎᑦ. 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ. ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 017 - 3(3): ᐊᕐᕌᒍᑕᒫᑦ 

ᐅᖅᓱᐊᓗᒃᑖᖑᕙᒃᑐᑦ ᓄᓇᕗᑦ ᒐᕙᒪᖓᓄᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᒪᒃᑯᐊ 

ᓄᓇᓕᐅᔪᑦ ᐅᖅᓱᐋᓗᒻᒥᒃ ᐊᒥᒐᒃᓯᓕᖃᑦᑕᕐᖓᑕ 

ᐊᒻᒪᓗ ᐅᖅᓱᐋᓗᖃᐅᑎᖏᑦ ᒥᑭᓗᐊᖅᑐᑎᑦ ᑕᒪᓐᓇ 

ᓴᖅᑭᑕᐅᓯᒪᒻᒪᑦ ᐊᒥᓱᑦ ᓄᓇᓕᐅᔪᑦ ᐊᒻᒪᓗ 

ᑕᐃᒪᐃᖃᑦᑕᓂᐊᖅᑐᑎᑦ ᖃᖓᑕᓲᒃᑯᑦ ᐅᖅᓱᔅᓴᓂᒃ 

ᑎᑭᑕᐅᒋᐊᖃᖃᑦᑕᓕᕐᖓᑕ. 

 

ᐊᐱᖅᑯᑎᒋᔭᕋᓕ ᑎᑎᖅᑲᑎᒍᑦ ᐊᕐᕌᒍᑕᒫᖅ 

ᓂᐅᕕᖃᑦᑕᕐᓂᖏᓐᓄᑦ ᐅᖅᓱᐋᓗᓐᓂᒃ ᑖᒃᑯᓇᓐᖓᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᖅᑎᓄᑦ ᑖᒃᑯᐊ ᓲᕐᓗ 

ᑖᒃᑯᐊ ᐅᖃᓕᒫᖅᑕᐅᔪᑎᑐᑦ ᐃᓕᔭᐅᖁᕙᒃᑲ. 

 

1. ᐅᖃᐅᓯᕆᓪᓗᒋᑦ ᑐᑭᓯᒋᐊᕈᑎᒃᓴᑦ 

ᑕᐃᒫᑦᓴᐃᓐᓇᖅ ᐋᖅᑭᒃᓯᒪᓪᓗᑎᒃ ᓄᓇᕗᑦ 

ᒐᕙᒪᖏᑦᑕ ᐱᑕᖃᖅᑎᖃᑦᑕᖅᑕᖏᑦ 

ᑭᐅᔾᔪᑎᓄᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ 3-

3(2), ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ ᔫᓂ 

1, 2010, ᖃᓄᖅ ᐊᖏᑎᒋᔪᓂᒃ 

ᐅᖅᓱᐊᓗᖕᓂᒃ ᓂᐅᕕᓚᐅᖅᐱᓯ ᐊᒻᒪ 

ᓴᖅᑭᑎᑕᐅᔪᓂᒃ 2010 ᐊᒻᒪ 2011? 

 

2. ᐱᒋᐊᖅᑐᒍ 30, 2012, ᖃᓄᖅ ᐊᖏᑎᒋᔪᓂᒃ 

ᐅᖅᓱᐊᓗᖃᕐᕕᖃᖅᐸᑦ ᐊᑐᓂ ᓄᓇᓕᐅᔪᑦ 

ᓄᓇᕗᒥ? 

 

3. ᑕᒡᕙᓐᖓᑦ ᔮᓐᓄᐊᕆ 1, 2010 ᑎᑭᑦᑐᒍ 

ᑎᓯᐱᕆ 31, 2010, ᓇᓕᐊᒃ ᓄᓇᓕᐅᔪᑦ 

ᓄᓇᕗᒻᒥ ᖃᖓᑕᓲᒃᑯᑦ ᐅᖅᓱᐊᓗᒃᑖᓚᐅᖅᐸᑦ? 

 

4. ᑕᒡᕙᓐᖓᑦ ᔮᓐᓄᐊᕆ 1, 2011 ᑎᑭᑦᑐᒍ 

ᑎᓯᐱᕆ 31, 2011, ᓇᓕᐊᒃ ᓄᓇᓕᐅᔪᑦ 

ᓄᓇᕗᒻᒥ ᖃᖓᑕᓲᒃᑯᑦ ᐅᖅᓱᐊᓗᒃᑖᓚᐅᖅᐸᑦ?? 

5. ᖃᓄᐃᑦᑐᓂ ᐊᑐᐊᒐᕐᓂᒃ ᐊᒻᒪ/ᐅᕝᕙᓗ 

ᒪᓕᒃᑕᐅᒋᐊᓕᓐᓂ ᓄᓇᕗᑦ ᒐᕙᒪᒃᑯᖏᑦ 

ᒪᓕᒃᐸᒃᐸᑦ ᐊᕐᖑᔫᒥᓇᓱᐊᕐᓂᕐᒥᒃ ᐊᔾᔨᒌᒥᒃ 

ᐱᔪᓐᓇᕐᓗᑎᒃ ᐅᖅᓱᐊᓗᓐᓂ ᓄᓇᓕᓐᓂ 

ᐅᖅᓱᒃᓴᐃᒍᑎᕙᒃᑐᓂ? 

 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐊᖏᖅᐱᓰ ᑖᓐᓇ ᑎᑎᖅᑲᑎᒍᑦ ᐊᐱᖅᑯᑎᐅᔪᖅ 

ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎᒧᑦ ᑕᐃᒫᒃ 

ᐅᖃᓕᒫᖅᑕᐅᔪᑎᑐᑦ ᐃᓕᔭᐅᖁᓪᓗᒍ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕈᑕᐅᒻᒪᑦ 

ᑕᐃᒪᐃᓐᓂᐊᖅᑯᖅ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 9. 

ᐅᖃᐅᓯᕐᖓᐅᑎᓄᑦ. 10. ᐊᑎᓕᐅᖅᓯᒪᔪᑦ 

ᑐᒃᓯᕋᐅᑏᑦ. 11. ᑭᐅᔾᔪᑏᑦ ᑐᒃᓯᕋᐅᑕᐅᓚᐅᖅᑐᓄᑦ. 

12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ ᕿᒥᕐᕈᓂᕐᒧᑦ ᒪᓕᒐᒃᓴᓂᒃ 

ᐊᓯᖏᓐᓄᓪᓗ. ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

 

ᑲᑎᒪᔨᕋᓛᑦ ᐅᓂᒃᑳᖓᑦ 018 - 3(3): 

ᐅᓂᒃᑳᓕᐊᖅ ᕿᒥᕐᕈᓚᐅᖅᑎᓪᓗᒋᑦ 2012 

ᐅᓂᒃᑳᓕᐊᖓᓂᒃ ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᖅᓯᒪᔪᖅᓯᐅᖅᑎ ᑲᓇᑕᒥ ᓂᐅᕕᕐᓂᕐᒧᑦ 

ᐱᖁᑎᓂᒃ ᐊᒻᒪ ᐱᔨᑦᓯᕐᓂᕐᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪ 

ᐅᓪᓗᒥ ᐅᓂᒃᑳᕈᓐᓇᖅᑯᖓ ᑖᒃᑯᓄᖓ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᐅᓂᒃᑳᓂᕐᒧᑦ ᑕᕝᕙᓂ 2012 

ᐅᓂᒃᑳᖓ ᑖᓐᓇ ᑕᒻᒪᖅᓯᒪᔪᖅᓯᐅᑎ ᒪᓕᒐᓕᐅᕐᕕᖕᒧ 

ᓂᐅᕕᖃᑦᑕᓂᕐᒧᑦ ᑭᓱᑐᐃᓐᓇᕐᓂᒃ.  

 

ᐅᖃᖅᑎ, ᓱᖅᑯᐃᓱᑦᑐᓴᐅᒐᕕᑦ ᑕᒻᒪᖅᓯᒪᔪᖅᓯᐅᖅᑎ 

ᓴᖅᑮᓚᐅᖅᓯᒪᒻᒪᑦ ᒪᓕᒐᓕᐅᕐᕕᖕᒥ ᕕᕗᐊᕆ 28, 

2012 ᑖᒃᑯᐊ ᒪᓕᒐᓕᐅᕐᕕᖕᒨᖅᑕᐅᔪᑦ 

ᑕᒻᒪᖅᓯᒪᔪᖅᓯᐅᖅᑎᒧᑦ ᐊᐃᐳᕈᓪ 1, 1999-ᒥᓂᒃ. 

ᑖᒃᑯᓄᖓ ᑲᑎᒪᔨᕋᓛᓄᑦ ᑲᒪᖃᑦᑕᖅᑐᓄᑦ 

ᐅᖃᐅᓯᖃᓚᐅᖅᑐᖅ. 

 

ᑖᒃᑯᐊ ᒐᕙᒪᒃᑯᓐᓂ ᐊᐅᓚᓂᖏᓐᓄᑦ 

ᑮᓇᐅᔭᖅᑖᕈᑎᒥᓂᓪᓗ ᓈᓚᓐᓂᖃᓚᐅᕐᖓᑕ 

ᐊᐃᐳᕈᓪ 24-26, 2012 ᑭᒃᑯᑐᐃᓐᓇᕐᓄᑦ 

ᒪᑐᐃᖓᓚᐅᖅᑐᑦ ᑕᖅᑲᒃᑯᓄᖓᓗ 

ᑐᓴᒐᒃᓴᓕᕆᔨᒃᑯᓐᓄᑦ ᐊᒻᒪᓗ ᓴᖅᑭᔮᖅᑎᑕᐅᓪᓗᑎᑦ 

ᑕᓚᕖᓴᒃᑯᑦ. ᑖᒃᑯᐊᓗ ᑎᑎᕋᖅᓯᒪᔪᑦ 

ᐊᑐᐃᓐᓇᐅᒻᒥᔪᑦ ᖃᕋᓴᐅᔭᒃᑯᑦ ᐱᔭᔅᓴᐅᓪᓗᑎᑦ 

ᒪᓕᒐᓕᐅᕐᕕᖕᒥ.  

 

ᐅᖃᖅᑎ, ᑖᒃᑯᐊ ᐅᓂᒃᑳᖅ ᒪᐃᑯᓪ ᕗᒐᓴᓐ 

ᓵᑦᑎᓐᓃᒋᐅᓚᐅᖅᑐᖅ ᑲᑎᒪᔨᕋᓛᓄᑦ 

ᑎᓕᔭᐅᓚᐅᖅᓯᒪᒻᒪᑦ ᑕᒻᒪᖅᓯᒪᔪᖅᓯᐅᓂᐊᕐᓗᓂ 

ᑲᓇᑕᒥ ᓅᕖᕝᕙᐅᓚᐅᖅᑐᒥ ᐊᒻᒪᓗ ᑲᑎᒪᔨᕋᓛᖑᔪᑦ 

ᕿᓚᓈᕆᕗᑦᑕᐅᖅ ᑲᑎᒪᔨᕋᓛᖑᔪᓂᒃ ᐊᕐᕌᒍᑕᒫᑦ 

ᓈᓚᓐᓂᖃᖃᑦᑕᑎᓪᓗᒋᑦ ᐅᓂᒃᑳᓕᐊᖏᓐᓄᑦ. 

 

ᒫᓐᓇᐅᔪᑦᑕᐅᖅ ᐅᖃᕈᒪᒻᒥᔪᖓ ᑲᑎᒪᔨᕋᓛᖑᔪᖅ 

ᒥᔅᑕ ᕗᒐᓴᓐ ᐅᓂᒃᑳᓕᐊᕆᖃᑦᑕᓂᐊᕐᓂᖏᓐᓂ 

ᒐᕙᒪᒃᑯᓐᓄᑦ ᒪᓕᒐᓕᐅᕐᕕᖕᒥ ᑕᒪᒃᑯᐊ ᑭᒡᒐᑐᖅᑕᕗᑦ 

ᓄᓇᕗᒻᒥ ᐱᓗᐊᖅᑐᒥ ᓂᕿᑦᑎᐊᕙᓕᕆᓂᕐᒨᖓᔪᓂᒃ 

ᐊᒻᒪᓗᑦᑕᐅᖅ ᐃᓱᒪᒋᐊᕆᐊᖃᕋᔭᖅᐳᖅ ᑲᓇᑕᐅᑉ 

ᒪᓕᒐᓕᐅᕐᕕᖓᓄᑦ ᑖᒃᑯᐊ ᒐᕙᒪᑐᖃᒃᑯᑦ ᒪᓕᒻᒪᑕ 

ᒪᓕᒋᐊᖃᖅᑕᖓᓂ ᐃᓚᖓᓂ 24 ᓄᓇᕗᒻᒥ  

ᓄᓇᑖᕈᑕᐅᓯᒪᔪᓂᒃ ᓂᐅᕕᖃᑦᑕᓂᕐᒧᑦ ᑕᒫᓂ 

ᓄᓇᕗᒻᒥ.  

 

ᐊᒻᒪᓗ, ᓇᓗᓇᐃᖅᓯᒍᒪᒻᒥᔪᖓ ᐃᓚᐅᓚᐅᖅᑐᓂ 

ᓄᓇᕗᑦ ᒐᕙᒪᒃᑯᖏᓐᓂ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᖅᑎᓂᒃ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ, ᖁᓪᓕᕐᓗ ᐆᒻᒪᖅᑯᑎᓕᕆᔨᒃᑯᑦ. 

ᑖᓐᓇ ᐅᓂᒃᑳᕆᔭᖓ ᖁᓕᐅᔪᓂᒃ ᐊᑐᓕᖁᔨᓚᐅᖅᑐ 

ᐃᒪᐃᑦᑑᔪᓂᒃ: 

 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᓕᐊᖓ ᓴᖅᑭᑦᑎᓚᐅᖅᑐᖅ ᖁᓕᓂᒃ 

ᐊᑐᓕᖁᔭᓕᐊᓂᒃ. ᑖᒃᑯᐊ ᐊᑐᓕᖁᔭᓕᐊᖑᔪᑦ 

ᑭᐅᔭᓯᒪᓪᓗᑎᒃ ᐅᑯᑎᒎᓇᖅ: 

 

 ᓂᐅᕕᖃᑦᑕᕐᓂᐅᑉ ᐋᖅᑭᒡᓱᖅᓯᒪᓂᖓ; 

 ᑐᓂᓯᓂᖅ ᑳᓐᑐᕌᓂᒃ; 

 ᐊᐅᓚᑕᐅᓂᖏᑦ ᑳᓐᑐᕌᑦ 

 ᑎᒥᐅᑉ ᑐᓴᒐᒃᓴᖁᑎᖏᑦ; 

 ᑐᓂᓯᓂᖅ ᐋᖅᑭᒡᑕᐅᓯᒪᔪᓂᒃ 

ᐃᓅᓕᓴᖅᑕᐅᔭᖅᑐᖅᑐᓂᒃ ᐅᓯᖃᑦᑕᕐᓂᕐᒧᑦ 

ᑳᓐᑐᕌᑦ; 

 ᓄᓇᕗᒥ ᓇᖕᒥᓂᖃᖅᑐᓄᑦ ᐃᑲᔪᕈᑎᑦ 

ᐊᑐᐊᒐᖓ ᐊᒻᒪᓗ 

 ᐱᔾᔪᑕᐅᒐᔪᒃᑐᑦ ᒪᓕᒃᓯᒪᖏᔾᔪᑕᐅᕙᒃᑐᑦ 

ᒪᓕᒐᕐᓂᒃ. 

 

ᐊᒻᒪᓗᑦᑕᐅᖅ ᑖᒃᑯᐊ ᑲᑎᒪᔨᕋᓛᖑᔪᑦ 

ᐊᖏᖃᑎᖃᖅᓯᒪᒻᒪᑕ ᐊᖏᖅᓯᒪᓪᓗᑎᓪᓗ ᑕᐃᒃᑯᐊ 

ᑕᒻᒪᖅᓯᒪᔪᖅᓯᐅᖅᑐᑦ ᐊᑐᓕᖁᓚᐅᖅᑕᖏᓐᓂᒃ.  

 

ᐊᒻᒪᓗᑦᑕᐅᖅ, ᓯᕗᓪᓕᐸᐅᓐᖏᒻᒪᑦ ᑖᓐᓇ 

ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᓕᐅᖅᑎ 

ᒪᓕᒐᓕᐅᕐᕕᖕᒧᑦ ᓄᓇᕗᑦ ᒐᕙᒪᒃᑯᖏᓐᓂ 

ᑳᓐᑐᕌᑎᑦᑎᓂᕆᕙᑦᑕᖏᓐᓂ. 

 

2004-ᒥ ᐅᓂᒃᑳᖏᓐᓂ ᒪᓕᒐᓕᐅᕐᕕᖕᒧᑦ 

ᑕᒻᒪᖅᓯᒪᔪᖅᓯᐅᑎ ᐃᒪᐃᓕᓚᐅᕐᒪᑦ ᑕᒪᒃᑯᐊ 

ᕿᒥᕐᕈᖃᑦᑕᕆᐊᖃᕐᒪᑕ ᒐᕙᒪᒃᑯᓐᓂ ᑳᓐᑐᕌᑕᐅᔪᑦ 

ᒪᓕᑦᑕᐅᒐᓗᐊᕐᒪᖔᑕ. ᑕᒪᒃᑯᐊᓗ 

ᑎᑎᖅᑲᓪᓗᐊᑕᐅᔪᑦ ᖃᓄᐃᑦᑐᑐᐃᓐᓇᕐᒧᑦ  

ᑐᓂᔭᐅᕙᓪᓗᑎᒃ ᐋᖅᑭᓯᒪᓗᑎᑦ 

ᓇᓂᔭᐅᓴᕋᐃᖃᑦᑕᓂᐊᕐᖓᑕ ᑭᓐᖒᒪᔭᐅᓕᑐᐊᕈᑎᒃ. 

ᑕᐃᒪᓕ ᑭᐅᓚᐅᖅᓯᒪᒻᒪᑕ ᒐᕙᒪᒃᑯᑦ ᑕᒪᒃᑯᐊ 

ᑳᑦᑐᓛᒃᑎᓂᕐᒧᑦ ᐊᑐᖅᑕᐅᕙᑦᑐᑦ 

ᒪᓕᒃᑕᐅᒐᓗᐊᕐᒪᖔᑕ ᑐᑭᓯᐅᒪᔭᐅᓪᓗᑎᓪᓗ. 

 

ᐊᕐᕌᒍᓂᒃ ᐊᓂᒍᖅᑐᓂᒃ ᒪᓕᒐᓕᐅᖅᑎᐅᔪᑦ 

ᐊᐱᖅᓱᖃᑦᑕᖅᓯᒪᒻᒥᒻᒪᑕ ᒐᕙᒪᒃᑯᑦ 

ᓂᐅᕕᖃᑦᑕᖅᑕᖏᓐᓂᒃ ᑳᑦᑐᓛᒃᓯᓂᕐᒧᑦ 

ᐊᑐᖅᑐᐊᑎᑦᑎᓂᕐᒧᑦ. ᓱᖅᑯᐃᓱᒻᒪᑕ ᒪᓕᒐᓕᐅᖅᑎᑦ 

ᐅᓂᒃᑳᕆᔭᖏᑦ ᓂᐅᕕᖃᑦᑕᓂᕐᒧᑦ ᑳᑦᑐᓛᒃᓯᓂᕐᒧᑦ, 

ᐊᑐᕐᓂᕐᒧᑦ ᑲᑎᒪᑐᐃᓐᓇᑎᓪᓗᒋᑦ 

ᑲᒪᒋᔭᐅᓚᐅᖅᓯᒪᒻᒥᔪᑦ ᐅᐱᓐᖓᔅᓵᖓᓂ 2010 ᐊᒻᒪ 

ᐅᐱᓐᖓᔅᓵᖓᓂ 2011. ᑕᒪᒃᑯᐊ ᐅᓂᒃᑳᖑᔪᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓂᒃ ᖁᓪᓕᑯᓐᓂᓪᓗ 

ᐃᓱᒪᒋᔭᐅᖃᑦᑕᖅᓯᒪᒻᒥᔪᑦ ᑲᑎᒪᑐᐃᓐᓇᑎᓪᓗᒋᑦ. 

 

ᑕᕝᕙᓂ ᑲᑎᒪᓂᖃᑦᑎᓪᓗᒋᑦ ᒪᓕᒐᓕᐅᖅᑎᐅᔪᑦ 

ᐅᖃᐅᓯᖃᖃᑦᑕᖅᑐᑦ ᐊᑐᖅᑕᐅᖃᑦᑕᖅᑐᓂ 

ᑐᓂᓯᑐᐃᓐᓇᖃᑦᑕᓂᕐᒧᑦ ᑕᒪᒃᑯᐊᓗ ᒐᕙᒪᒃᑯᑦ ᐃᒫᒃ 

ᑳᑦᑕᓛᒃᓯᖃᖅᑎᐅᓂᖏᓐᓂᒃ ᐃᖅᑲᓇᐃᔭᖅᑎᖏᓐᓄᑦ 

ᐱᔭᐅᒍᔭᓐᖑᐊᖅᑑᒐᓗᐊᓂᒃ. ᑖᒃᑯᐊᓗ ᐅᓂᒃᑳᖑᔪᑦ 

ᓴᖅᑭᑕᐅᔪᑦ ᒪᓕᒐᓕᐅᕐᕕᖕᒥ ᓴᖅᑭᑕᐅᖃᑦᑕᕐᓗᑎᒃ 

ᐊᑯᓂᐅᓗᐊᖏᑦᑐᖅ ᐊᒻᒪᓗ ᒐᕙᒪᒃᑯᑦ 

ᖃᐅᔨᒪᑦᑎᐊᕐᓗᑎᒃ ᐋᖅᑭᒃᓯᒪᔾᔪᑎᖃᓪᓗᑎᖏᓛᖅ 

ᐃᒫᒃ ᒐᕙᒪᒃᑯᑦ ᖃᐅᔨᓴᕐᓂᕆᕙᑦᑕᖏᑦ 

ᑳᑦᑐᓛᒃᓯᓂᕐᒧᑦ, ᓂᐅᕕᖃᑦᑕᓂᕐᒧᑦ, 

ᐊᑐᖅᑐᐊᓂᕐᒧᓪᓗ.  

ᐊᒻᒪᓗᒃᑕᐅᖅ ᑖᒃᑯᐊ ᑲᑎᒪᔨᕋᓛᖑᔪᑦ 

ᐊᑐᓕᖁᔨᓯᒪᒻᒥᒻᒪᑕ ᒐᕙᒪᒃᑯᓐᓄᑦ ᑕᒪᒃᑯᐊ 

ᑭᖑᕙᓗᐊᖏᓪᓗᑎᒃ ᓴᖅᑭᑕᐅᔭᕆᐊᖃᓐᓂᖏᑦ 

ᐅᓂᒃᑳᖑᔪᑦ ᓂᐅᕕᖃᑦᑕᓂᕐᒧᑦ. ᓲᕐᓗ ᐊᒃᑑᕙ 29, 

2010 ᐅᓂᒃᑳᖓᓂ ᕿᒥᕐᕈᑎᓪᓗᒋᑦ 2009-10 

ᐅᓂᒃᑳᖑᔪᒥ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ, ᑖᓐᓇ 

ᑲᒥᓴᓇᐅᔪᖅ ᓇᓗᓇᐃᖅᓯᑲᓐᓂᓚᐅᕐᖓᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᒪᓕᒐᓕᐅᕐᕕᖕᒥ ᐅᓂᒃᑳᖏᓐᓂ 

ᑕᒪᒃᑯᓄᖓ ᑎᒥᖁᑎᒋᔭᖏᓐᓄᑦ. 

 

ᑕᐃᒪᓕ ᐅᖃᓕᓚᐅᖅᐳᑦ ᐃᒫᒃ ᓄᓇᕗᑦ ᒐᕙᒪᒃᑯᖏᑦ 

ᐊᖏᕐᒪᑕ ᑖᒃᑯᐊ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᑦ 

ᑲᑎᒪᔨᖏᑦ ᐱᓕᕆᖃᑎᖃᓪᓗᑎᒃ 

ᐅᓂᒃᑳᓕᐅᖃᑦᑕᕐᓗᑎᒃ ᑳᑦᑐᓛᒃᑕᖏᓐᓂᒃ 

ᐊᑯᓂᐅᓗᐊᖏᑦᑐᖅ ᒪᑐᐃᖓᑦᑎᐊᕐᓗᑎᒃ 

ᓵᑕᔅᓴᐅᒍᓐᓇᕐᓗᑎᓪᓗ ᓄᓇᕗᒻᒥᐅᓄᑦ.  

 

ᐊᕐᕌᒍᒥ ᐊᓂᒍᖅᑐᒥ ᑕᒪᓐᓇ 

ᐱᐅᓯᕚᓪᓕᖅᓯᒪᓕᖅᑑᒐᓗᐊᖅ ᒥᓂᔅᑕᐅᔪᑦ 

ᑎᑎᖅᑲᖏᑦ ᓂᕆᐅᒋᔭᖏᓐᓂᒃ ᒐᕙᒪᒃᑯᓐᓂ 

ᑎᒥᐅᔪᓄᑦ 2011-12 ᐊᕐᕌᒍᒥ ᓴᖅᑭᑕᐅᓚᐅᖅᑐᑦ 

ᒪᓕᒐᓕᐅᕐᕕᖕᒥ ᐊᒃᑑᕙ 27, 2011. ᐊᕐᕌᒍᑕᒫᑦ 

ᓂᐅᕕᖃᑦᑕᓂᕐᒧᑦ ᑳᑦᑐᓛᒃᓯᓂᕐᒧᑦ ᐅᓂᒃᑳᖑᔪᑦ 

ᓴᖅᑭᑕᐅᓚᐅᖅᑐᑦ ᐃᒡᓗᓕᕆᔨᕐᔪᐊᑯᓐᓂᒃ ᓄᓇᕗᒻᒥ 

ᐱᓕᕆᕕᖃᑦᑐᓄᑦ ᑮᓇᐅᔭᑎᒍᑦ ᑯᐊᐳᕋᐃᓴᓐᒧᑦ 

ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑭᓯᐊᓂ ᑖᒃᑯᐊ 

ᕿᓚᒻᒥᐅᓂᖅᓴᐅᒍᓐᓇᕆᐊᓕᐅᒐᓗᐊᑦ. 

 

ᐅᖃᖅᑎ, ᐊᒥᓱᑲᓪᓚᐅᔪᑦ ᓴᖅᑭᖃᑦᑕᓚᐅᕐᖓᑕ 

ᑕᕝᕙᐅᑯᐊ ᑕᒻᒪᖅᓯᒪᔪᖅᓯᐅᖅᑎᐅᑉ  

ᐅᓂᒃᑳᕆᓚᐅᖅᑕᖓᓂ ᒪᓕᒐᓕᐅᕐᕕᖕᒧᑦ. ᑕᐃᒪᓕ 

ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᐃᒫᒃ. 

 

1. ᑖᒃᑯᐊ ᖃᓄᖅᑑᓂᕐᒧᑦ ᐸᕐᓇᒍᑕᐅᔪᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᓂᕐᒧᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ, 

ᐃᒡᓗᓕᕆᔨᕐᔪᐊᒃᑯᑦ, ᖁᓪᓕᒃᑯᑦ ᑭᐅᓗᑎᒃ 

ᐅᓂᒃᑳᖑᔪᒧᑦ, ᐊᑐᓕᖁᔭᐅᔪᒧᓪᓗ 

ᑕᒻᒪᖅᓯᒪᔪᖅᓯᐅᖅᑎᐅᑉ ᓴᖅᑭᑕᐅᖁᓪᓗᒍ 

ᒪᓕᒐᓕᐅᕐᕕᖕᒥ ᑎᑭᓚᐅᖅᑎᓐᓇᒍ 2012-ᒥ 

ᐅᑭᐊᒃᓵᒃᑯᑦ ᑲᑎᒪᓂᖓᓐ. 

ᓈᓚᓐᓂᖃᑦᑎᓪᓗᒋᑦ ᖁᕕᐊᓇᓗᐊᓚᐅᖏᒻᒪᑦ 

ᑕᒪᒃᑯᐊ ᐊᐱᖅᓱᖅᑕᐅᔪᑦ ᐃᓛᒃ ᓵᑦᑎᓃᑦᑐᑦ 

ᐅᖃᐅᓯᖃᕋᓗᐊᖅᑎᓪᓗᒋᑦ 

ᐊᑐᐃᓐᓇᐅᑎᑕᐅᓚᐅᖏᒻᒪᑕ ᑕᕝᕗᖓ 

ᑲᑎᒪᔨᕋᓛᑦ ᓈᓚᓐᓂᖃᑦᑎᓪᓗᒋᑦ. ᑕᐃᒪᓕ 

ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᓴᖅᑮᓚᐅᖅᓯᒪᔪᑦ ᖃᓄᐃᓕᐅᓂᐊᕐᓂᕐᒥᓂᒃ 

ᑕᕝᕙᓂ ᐅᓂᒃᑳᖏᓐᓂ ᑕᒻᒪᖅᓯᒪᔪᖅᓯᐅᖅᑎᐅᑉ 

2010-ᒥ ᐅᓂᒃᑳᖏᓐᓂ, 2011-ᕙᒥᓪᓗ. 

ᑮᓇᐅᔭᓕᕆᔨᒃᑯᓪᓗ ᓴᖅᑮᖃᑦᑕᖅᓯᒪᒻᒥᔪᑦ 

ᐅᓂᒃᑳᖑᔪᓂ ᖃᓄᐃᓕᐅᕐᓂᐊᕐᓂᕐᒥᓂᒃ 

ᐅᓂᒃᑳᖑᖃᑦᑕᖅᓯᒪᔪᓂᒃ 

ᑕᒻᒪᖅᓯᒪᔪᖅᓯᐅᖅᑎᓄᑦ. ᐊᒻᒪᓗ ᑕᒪᒃᑯᐊ 

ᐱᓕᕆᕕᓂᒃ ᒐᕙᒪᒃᑯᓄᓪᓗ ᑎᒥᖁᑎᒋᔭᐅᔪᑦ 

ᐊᑯᓂᐅᓗᐊᖃᑦᑕᖏᓪᓗᑎᒃ ᓴᖅᑮᓂᐊᕐᓗᑎᒃ  

ᐊᑐᓕᖁᔭᐅᔪᓂᒃ ᐅᓂᒃᑳᒥ ᑕᕝᕙᓂ 

ᑕᒻᒪᖅᓯᒪᔪᖅᓯᐅᑎᒥ ᐊᑐᓕᖁᔭᖅ. 

 

2. ᓄᓇᕗᑦ ᒐᕙᒪᒃᑯᖏᑦ, ᑎᒥᖁᑎᒋᔭᖏᓛᒃ 

ᑲᑎᒪᔨᖏᑦ ᒥᓂᔅᑕᐅᔪᕐᓗ 

ᓇᓗᓇᐃᖅᓯᕕᐅᑦᑎᐊᖅᓯᒪᓗᓂ ᖁᓪᓕᖅ 

ᐆᒪᖅᑯᑎᓕᕆᔨᒃᑯᓐᓂᒃ ᐊᑐᕐᓗᑎᒃ ᐊᕐᕌᒍᑕᒫᑦ 

ᓂᕆᐅᒋᔭᐅᔪᓂᒃ ᑎᑎᖅᑲᓂᒃ ᐱᔾᔪᑎᖃᑦᑐᓂᒃ 

ᓄᓇᕗᒻᒥ ᓇᒻᒥᓂᖃᑦᑐᑦ ᐊᑐᐊᒐᖓᓄᑦ 

ᑯᐊᐳᕆᓴᐅᔪᑉ ᑳᓐᑐᕌᖃᑦᑕᖅᑕᖏᓐᓄᑦ ᐊᒻᒪ 

ᓂᐅᕕᖃᑦᑕᖅᑕᖏᓐᓄᑦ ᐊᑐᖅᑕᐅᓗᑎᒃ. 

ᑲᑎᒪᔨᕋᓛᑦ ᓈᓚᒃᑎᑦᓯᓂᖃᖅᑎᓪᓗᒋᑦ , 

ᐅᖃᐅᓯᖏᑦ ᑖᑦᓱᒪ ᐊᖓᔪᖅᑳᖓᑦᑕ ᖁᓪᓕᖅ 

ᐆᒻᒪᖅᑯᑎᓕᕆᔩᑦ ᑯᐊᐳᕇᓴᒃᑯᑦ 

ᐅᖃᐅᓯᖃᓚᐅᕐᒪᑦ ᓈᓴᐅᑎᖓ 24-ᒥᒃ ᑕᒡᕙᓂ 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂ 

ᐱᑕᖃᖅᑎᑦᓯᔪᑦ ᑐᑭᖏᓐᓂᒃ 

“ᐊᕕᒃᑐᖅᓯᒪᓂᐅᔪᑦ ᒐᕙᒪᖏᑦ” 

ᐃᓚᐅᑎᑦᓯᖏᑦᑐᖅ ᐊᕕᒃᑐᖅᓯᒪᓂᐅᔪᓂ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ. ᑭᓯᐊᓂ 

ᑲᑎᒪᔩᑦ ᐅᔾᔨᕈᓱᓚᐅᖅᑐᑦ ᑖᒃᑯᐊ ᖁᓪᓕᖅ 

ᑯᐊᐳᕇᓴᒃᑯᑦ 2012-2017 ᐱᓕᕆᐊᓴᖏᓐᓄᑦ 

ᐸᕐᓇᐅᑏᑦ, ᓴᖅᑭᑎᑕᐅᓚᐅᖅᑐᖅ 

ᒪᓕᒐᓕᐅᕐᕕᖕᒥ ᑕᒫᓂ ᐊᕐᕌᒍᒥ, ᐱᓗᐊᖅᑐᒥᒃ 

ᓇᓗᓇᐃᖅᓯᔪᖅ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᕆᔩᑦ ᑯᐊᐳᕇᓴᒃᑯᑦ 

ᐊᐅᓚᖃᑦᑕᖅᑐᑦ ᒪᓕᒃᑐᒋᑦ 85 ᐳᓴᓐ 

ᐃᓄᒃᑕᖃᕆᐊᖃᕐᓂᖓ ᐊᒻᒪ ᐱᓕᕆᔾᔪᑎᒃᓴᑦ 

ᓴᓇᔭᐅᓚᐅᖅᑐᑦ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓂ. ᐱᓗᐊᖅᑐᒥᒃ ᑯᐊᐳᕇᓴᒃᑯᑦ 

ᐱᓕᕆᕙᒃᑐᑦ ᐊᑐᓕᖅᑎᑦᓯᒐᓱᐊᖅᑐᑎᒃ ᐋᑎᑯ 

23 ᑖᒃᑯᓇᓂ ᐊᖏᕈᑎᓂ, 

ᐱᑕᖃᕆᐊᖃᖅᑎᑦᓯᔪᖅ ᓴᖅᑭᑎᑦᓯᓗᑎᒃ 

ᒐᕙᒪᒃᑯᓐᓄᑦ ᐱᓕᕆᔨᐅᓂᐊᖅᑐᓂᕐ ᐊᒻᒪ 

ᐋᖅᑎᑯ 24 ᐋᖅᑭᒃᓯᓪᓗᓂ ᓂᐅᕕᖃᑦᑕᕐᓂᕐᒧᑦ 

ᓂᕈᐊᖅᑕᐅᓂᒃᓴᐅᒋᐊᖃᕐᓂᖏᓐᓂᒃ ᐃᓄᐃᑦ, 

ᓄᓇᕗᑦ ᐊᒻᒪ ᓄᓇᓕᖕᓂ ᑳᓐᑐᕌᒃᑎᐅᔪᑦ.” 

ᑲᑎᒪᔩᑦ ᐅᔾᔨᕈᓱᓚᐅᕐᒥᔪᑦ ᑖᒃᑯᐊ 

ᐃᖅᑲᓇᐃᔭᖅᑐᑦ ᐋᓐᓂᖅᑎᓪᓗᒋᑦ 

ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᓄᓇᑦᓯᐊᕐᒥ 

ᐊᒻᒪ ᓄᓇᕗᒥ ᐊᒥᖅᑳᕈᑎᖃᕐᒪᑕ ᑖᒃᑯᐊ ᒪᕐᕉᒃ 

ᐊᕕᒃᑐᖅᓯᒪᓂᐅᔫᒃ, ᑎᒥᐅᔪᖅ ᐊᑐᖃᑦᑕᖅᑐᖅ, 

“ᐅᑭᐅᖅᑕᖅᑎᒥ ᑲᔪᖏᓴᐅᑎᓄᑦ  

ᐋᖅᑭᒋᐊᕈᑎᒃᓂᒃ” ᑳᓐᑐᕌᖅᑎᑦᓯᓂᕐᒥᑎᒍᑦ ᐊᒻᒪ 

ᓂᐅᕕᖃᑦᑕᕐᓂᕐᒥᑎᒍᑦ. 

 

3. ᓄᓇᕗᑦ ᒐᕙᒪᖏᑦ, ᑭᐅᓪᓗᑎᒃ ᑖᒃᑯᓄᖓ 

ᐅᓂᒃᑳᓕᐊᕆᓯᒪᔪᓄᑦ, ᓇᓗᓇᐃᖅᓯᕗᑦ 

ᖃᓄᐃᓕᖓᔾᔪᑎᒥᓂᒃ ᐱᔾᔪᑎᒋᓪᓗᒍ 

ᐊᕕᒃᑐᖅᓯᓂᐅᔪᖅ ᐃᓚᐅᓂᖓ 

ᐊᖏᖃᑎᒌᒍᑎᓄᑦ ᐊᒻᒪ ᐱᕕᓕᕆᕖᑦ 

ᐃᓗᐊᓂ ᑕᐅᖅᓰᖃᑦᑕᕐᓂᕐᒧᑦ (AIT). ᑖᒃᑯᐊ 

ᐊᖏᖃᑎᒌᒍᑏᑦ ᐱᓕᕆᕕᐅᑉ ᐃᓗᐊᒍ 

ᑕᐅᖅᓰᖃᑦᑕᕐᓂᖅ “ᒐᕙᒪᐅᖃᑎᒌᓄᑦ 

ᑕᐅᖅᓰᖃᑦᑕᕐᓂᕐᒧᑦ ᐊᖏᕈᑕᐅᖕᒪᑦ 

ᐊᑎᓕᐅᖅᑕᐅᓯᒪᓪᓗᓂ ᑲᓇᑕᒥ ᒥᓂᔅᑕᓄᑦ 

ᐊᑐᓕᓚᐅᖅᑐᖅ 1995. ᐱᔾᔪᑎᖓ 

ᒥᑭᓪᓕᕚᓪᓕᖁᓪᓗᒋᑦ, ᐲᖅᑕᐅᖁᓐᓄᒋᓪᓘᓐᓃᑦ 

ᐊᔪᕐᓇᖏᓐᓂᓕᒫᖓᑎᖑᑦ, ᐊᒡᕕᐊᕈᑕᐅᔪᑦ 

ᐃᓱᒪᖅᓱᕐᓗᑎᒃ ᓅᑦᑕᕈᓐᓇᕐᓂᖏᓐᓄᑦ ᐃᓄᐃᑦ, 

ᐱᖁᑏᑦ, ᐱᔨᑦᓯᕋᐅᑏᑦ ᐊᒻᒪ ᐱᕈᖅᓴᐃᓂᖅ 

ᑲᓇᑕᒥ ᐊᒻᒪ ᐋᖅᑭᒃᓯᔾᔪᑕᐅᓪᓗᓂ 

ᒪᑐᐃᖓᔪᒥᒃ, ᐊᑑᑎᖃᖅᑐᒥᒃ ᐊᒻᒪ 

ᓱᕐᕋᒃᑕᓗᐊᓐᖏᑦᑐᒥᒃ ᓂᕕᖃᑦᑕᖁᓪᓗᒋᑦ.” 

ᒫᓐᓇᐅᔪᖅ, ᓄᓇᕗᑦ ᑖᓐᓇᑐᐊᖑᖕᒪᑦ ᑲᓇᑕᒥ 

ᐊᑎᓕᐅᖃᑕᐅᓯᒪᓐᖏᑦᑐᖅ ᐊᖏᖃᑎᒌᒍᒻᒧᑦ. 

ᑭᓯᐊᓂ, ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᒐᕙᒪᐅᖃᑎᒌᓕᕆᔨᒃᑯᑦ ᐅᖃᖅᓯᒪᔪᖅ ᐃᓚᖓᑦ 

ᓯᕗᓪᓕᐅᑎᓯᒪᔭᖏᑦᑕ ᐊᕐᕌᒍᐊᓂ 2012-2013 

“ᐅᖃᐅᓯᖃᕐᓂᐊᕐᓗᑎᒃ ᖃᓄᑎᒋ ᐱᒻᒪᕆᐅᔪᒥᑦ 

ᓇᒦᓐᓂᖏᓐᓂᒃ ᐊᖏᖃᑎᒌᒍᑎᒧᑦ, ᑲᔪᓯᓗᑎᒃ 

ᐋᖅᑭᐅᒪᑎᓪᓗᒍ ᓂᕈᐊᖅᓯᖃᑦᑕᕐᓂᕐᒧᑦ 

ᓇᖕᒥᓂᖃᖅᑐᓂᒃ ᑲᔪᖏᓴᐃᓂᕐᒧᑦ ᐊᑐᐊᒐᖅ 

ᐱᔾᔪᑎᒋᓪᓗᒍ ᒐᕙᒪᒃᑯᑦ 

ᑳᓐᑐᕌᒃᑎᑦᓯᖃᑦᑕᕐᓂᖏᑦ ᐊᒻᒪ 

ᓂᐅᕕᖃᑦᑕᕐᓂᖏᑦ. 

4. ᐋᖅᑭᒋᐊᖅᑕᐅᓯᒪᔪᖅ ᑕᒡᕙᓂ 2009-2010 

ᐅᓂᒃᑳᓂ ᐱᔾᔪᑎᒋᓪᓗᒋᑦ ᑳᓐᑐᕌᑎᑦᑎᓂᖅ 

ᐊᒻᒪ ᐊᑐᖅᑐᐊᖅᑎᑦᓯᔾᔪᑏᑦ ᑖᒃᑯᓄᖓ 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᒃᑯᓐᓄᑦ ᐊᒻᒪ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ 

ᓴᖅᑭᑎᑕᐅᓚᐅᖁᓪᓗᒋᑦ ᒪᓕᒐᓕᐅᕐᕕᖕᒧᑦ 

ᐅᖓᑖᓂᐅᓐᖏᑦᑐᖅ ᓯᕗᓪᓕᖅᐹᒥ 

ᑲᑎᒪᓂᖏᓐᓄᑦ ᐅᑭᐊᒃᓵᖅ 2012. ᑖᒃᑯᐊ 

ᐅᓂᒃᑳᖏᑦ ᑲᓇᑕ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᔾᔨᕈᓱᓚᐅᖅᑐᑦ ᑖᒃᑯᐊ ᑕᒪᒃᑮᒃ ᑎᑎᕋᖅᓯᒪᔪᑦ 

ᐃᓗᓕᖃᕐᓂᖏᓐᓂᒃ ᑕᒻᒪᖅᑕᖅᓯᒪᔪᓂᒃ. 

ᐱᒻᒪᕆᐅᕗᖅ ᑕᒪᒃᑯᐊ 

ᑕᒻᒪᖅᑕᓯᒪᖃᑦᑕᕆᐊᖃᓐᖏᓐᓂᖏᑦ 

ᑐᑭᓯᒋᐊᕈᑎᒃᓴᓕᐊᖑᔪᑦ ᒪᓕᒐᓕᐅᖅᑐᓄᑦ 

ᐱᔾᔪᑎᒋᓪᓗᒋᑦ ᑳᓐᑐᕌᒃᑎᑦᑎᓂᖅ, 

ᓂᐅᕕᖃᑦᑕᕐᓂᖅ ᐊᒻᒪ ᐊᑐᖅᑐᐊᖅᑎᑦᓯᓂᕐᒧᑦ 

ᐱᓕᕆᐊᖏᑦ ᒐᕙᒪᒃᑯᑦ ᐱᓕᕆᕕᖏᑦᑕ ᐊᒻᒪ 

ᒐᕙᒪᒃᑯᑦ ᑎᒥᖁᑎᖏᑕ. 

 

5. ᑖᒃᑯᐊ ᓄᓇᕗᑦ ᒐᕙᒪᖏᑦ 

ᕿᒥᕐᕈᑦᓯᐊᖁᓪᓗᒋᑦ ᑖᒃᑯᓂᖓ ᓄᓇᕗᒥ 

ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑐᐊᒐᕐᓂᒃ 

ᐊᒻᒪ ᓂᐅᕕᖃᑦᑕᕐᓂᕐᒥᓄᑦ 

ᐃᓕᖅᑯᓯᕆᕙᒃᑕᖏᑦ ᐱᓗᐊᖅᑐᒥᒃ 

ᐅᖃᐅᓯᕆᓗᒋᑦ ᐱᔪᓐᓇᐅᑎᖃᕐᓂᖏᑦ ᐊᒻᒪ 

ᐱᓕᕆᐊᒃᓴᖏᑦ ᑖᒃᑯᐊ ᑳᓐᑐᕌᒃᑎᑦᑎᓂᕐᒧᑦ 

ᐊᔪᐃᓐᓇᕆᐊᕐᕖᑦ ᑲᑎᒪᔨᖏᑦ. ᒫᔾᔨ 1, 2012 

ᑖᓐᓇ ᓯᕗᓕᖅᑎ ᑐᓴᖅᑭᑎᑦᓯᓚᐅᕐᒪᑦ 

ᒪᓕᒐᓕᐅᕐᕕᖕᒥ ᑕᒪᓐᓇ ᕿᒥᕐᕈᓂᖅ ᓄᓇᕗᒥ 

ᓇᖕᒥᓂᖃᖅᑐᓄᑦ ᐃᑲᔫᑎᓂᒃ 

ᐱᓕᕆᐊᖑᓂᐊᕐᓂᖓᓂᒃ ᐱᖃᑎᒋᓗᒋᑦ 

ᓄᓇᕗᑦ ᑐᓐᖓᕕᒃᑯᑦ. ᑕᒪᓐᓇ 

ᑐᓴᖅᑎᑦᓯᔾᔪᑕᐅᓚᐅᖅᑐᖅ ᐅᖃᖅᓯᒪᔪᖅ ᑖᒃᑯᐊ 

ᓄᓇᕗᑦ ᒐᕙᒪᖏᑦ 

ᐱᓕᕆᐊᖃᕐᓂᐊᓂᖏᓐᓂᒃᑕᐅᖅ ᐊᑕᐅᑦᑎᒃᑯᑦ 

ᕿᒥᕐᕈᔭᐅᓗᑎᒃ ᒐᕙᒪᒃᑯᑦ 

ᓂᐅᕕᖃᑦᑕᕐᓂᖏᓐᓄᑦ ᐱᓕᕆᐊᖑᕙᒃᑐᑦ. 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᐱᒻᒪᕆᐅᓂᖓᓂᒃ 

ᑕᒪᒃᑯᓂᖓ ᕿᒥᕐᕈᓕᕌᖓᑕ 

ᐃᓱᒪᒋᖃᓯᐅᔾᔭᐅᖃᑦᑕᖁᓪᓗᒍ ᓈᓴᐅᑎᖓ 24 

ᓄᓇᕗᑦ ᓄᓇᑖᕈᑎᖏᓐᑦᓄ ᐊᖏᕈᑎᑦ 

ᑐᓐᖓᕕᒋᔭᐅᖕᒪᑕ ᓄᓇᕗᒥ ᓇᖕᒥᓂᖃᖅᑐᓄᑦ 

ᐃᑲᔪᖅᓯᓂᕐᒧᑦ ᐊᑐᐊᒐᕐᓄᑦ. ᑖᒃᑯᐊ 

ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᓄᓇᕗᑦ ᑐᓐᖓᕕᒃᑯᑦ 

ᑐᓴᖅᑎᑦᓯᓯᒪᓂᖏᓐᓄᑦ ᑭᓇᒃᑯᓕᒫᓂᒃ 

ᕿᒥᕐᕈᓂᐊᕐᓂᖏᓐᓂᒃ ᑖᒃᑯᓂᖓ ᐃᓄᐃᑦ 

ᓇᖕᒥᓂᖃᖅᑐᑦ ᑎᑎᕋᖅᑕᐅᓯᒪᕕᖏᓐᓂᒃ.  

ᒫᓐᓇᐅᔪᖅ, ᑖᒃᑯᐊ ᐊᔪᐃᓐᓇᕆᐊᕈᑎᖃᕐᓂᕐᒧᑦ 

ᑲᑎᒪᔩᑦ ᐱᔪᓐᓇᕐᕕᖓᑦ ᐃᓱᓕᑦᑕᕐᕕᖃᕐᒪᑦ 

ᓈᓚᒍᑎᖃᕈᓐᓇᕐᓂᖏᑦ ᒪᓕᒡᓗᒋᑦ 

ᐊᑐᖅᑎᑕᐅᓂᖏᑦ ᓄᓇᕗᒥ ᓇᖕᒥᓂᖃᖅᑐᓄᑦ 

ᐃᑲᔫᑏᑦ ᐊᑐᐊᒐᑦ ᐊᒻᒪ ᐊᑐᓕᖁᔭᖏᑦ 

ᒐᕙᒪᒃᑯᓐᓄᑦ ᐊᑐᖅᑕᐅᑦᓴᐃᓐᓇᕆᐊᑐᓐᖏᑦᑐᑦ. 

ᓴᓐᖏᒃᑎᑉᐹᓪᓕᖅᑎᑦᓯᓂᖅ ᑲᑎᒪᔩᑦ 

ᐱᔪᓐᓇᐅᑎᖏᓐᓂᒃ ᐅᖃᐅᓯᖃᕈᓐᓇᕐᓂᕐᒧᑦ 

ᐊᔪᐃᓐᓇᕆᐊᕈᑕᐅᔪᓂᒃ ᒪᓕᒡᓗᒋᑦ ᐊᖏᓂᖅᓴᑦ 

ᐃᓱᒫᓘᑕᐅᔪᑦ ᖁᒡᕙᕆᐊᖁᓪᓗᒋᑦ ᑕᖅᑲᒃᑯᐊ 

ᐅᒃᐱᕈᓱᖕᓂᖏᑦ ᐃᓚᐃᓐᓈᕆᐊᖃᓐᖏᓐᓂᕐᒥᒃ 

ᐊᒻᒪ ᑕᑯᒃᓴᐅᑦᑎᐊᕆᐊᖃᕐᓂᕐᒥᑦ ᒐᕙᒪᒃᑯᑦ 

ᑳᓐᑐᕌᑦᑎᑦᓯᓂᖏᑎᒍᑦ ᐊᒻᒪ 

ᓂᐅᕕᖃᑦᑕᕐᓂᖏᑎᒍᑦ, ᐊᒻᒪᓗ 

ᐱᓕᕆᐊᖃᖃᑦᑕᕆᐊᖃᕐᓂᖏᑦ ᐱᒻᒪᕆᐅᔪᓂᒃ 

ᐊᖏᖃᑎᒌᒍᓐᓃᖅᑐᓄᑦ 

ᐋᖅᑭᒋᐊᕈᑎᒃᓴᖃᖅᑎᑦᓯᓂᕐᒧᑦ ᐱᓕᕆᐊᒃᓴᓂᒃ. 

 

6. ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᓪᓗᑎᒃ ᑖᒃᑯᓂᖓ 

ᓄᓇᕗᒥ ᓇᖕᒥᓂᖃᖅᑐᓄᑦ ᐃᑲᔫᑎᑦ 

ᐊᑐᐊᒐᖏᓐᓂᒃ ᐅᖃᐅᓯᖃᓚᐅᖅᑐᑦ ᑖᒃᑯᓂᖓ 

ᖁᔭᓐᓇᒦᕈᓯᐊᓂᒃ ᐊᒻᒪ ᐊᑭᓕᐅᑕᐅᒋᐊᓕᖕᓂᒃ 

ᒪᓕᑦᑎᐊᖏᑦᑐᖃᖅᑐᕕᓂᐅᑎᓪᓗᒍ 

ᐊᑐᖅᑕᐅᖕᒪᑕ ᒥᑭᑦᑑᑎᓄᑦ, ᐊᑯᓐᓂᖅᓱᖅᑐᓄᑦ 

ᐊᒻᒪ ᐊᖏᔪᒻᒪᕆᐅᔪᓄᑦ ᑲᒻᐸᓂᓄᑦ; 

ᐱᔾᔪᑎᐅᔪᖅ ᓇᐅᑦᑎᖅᓱᐃᓂᕐᒥᒃ ᑳᓐᑐᕌᒃᑎᐅᔪᑦ 

ᒪᓕᒃᑎᐊᕋᓗᐊᕐᒪᖔᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔭᕆᐊᖃᖅᑐᑦ 

ᐅᓄᕐᓂᖏᓐᓄᑦ ᐊᒻᒪ 

ᐃᓕᓐᓂᐊᖅᑎᑦᑎᔭᕆᐊᖃᕐᓂᕐᒧᑦ 

ᑐᕌᒐᕆᔭᖏᓐᓂᒃ; ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ 

ᐊᕐᕌᒍᑕᒫᓐ ᐱᓕᕆᕝᕕᐅᑉ 

ᐅᓂᒃᑳᓕᐊᕆᖃᑦᑕᖅᑕᖏᑦ ᑳᓐᑐᕋᒃᓯᒪᔭᖏᓐᓄᑦ 

ᐊᒻᒪ ᓂᐅᕕᕐᕕᒋᔭᖏᓐᓄᑦ ᐊᑐᖃᑦᑕᖁᓪᓗᒋᑦ 

ᐱᖃᓯᐅᔾᔨᓯᒪᔪᓂᒃ ᓇᓗᓇᐃᖅᑎᖅᓯᒪᔪᓂᒃ 

ᑐᓴᒐᒃᓴᓂᒃ ᐱᔾᔪᑎᖃᖅᑐᓂᒃ ᓂᕆᐅᖏᔭᐅᔪᓂᒃ 

ᖁᔭᓐᓇᒦᕈᓯᐊᖅᑖᕐᓂᐊᖅᑐᓂᒃ ᐊᒻᒪ 

ᒪᓕᑦᑎᐊᖏᓐᓂᖏᓐᓄᑦ ᐊᑭᓖᑎᑕᐅᓂᐊᖅᑐᓂᒃ. 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᐱᒻᒪᕆᐅᓂᖓᓂᒃ 

ᐃᓕᓴᖅᓯᔭᕆᐊᖃᕐᓂᖅ ᐱᔾᔪᑎᐅᔪᓂᒃ ᓴᓇᕐᕈᑎᓂᒃ 

ᖁᔭᓐᓇᒦᕈᓯᐊᓂᒃ ᐊᒻᒪ 

ᐊᑭᓕᖅᑕᐅᔭᕆᐊᖃᖅᑐᓂᒃ 

ᒪᓕᑦᑎᐊᖅᑐᖃᕐᓂᓐᖏᑎᓪᓗᒍ ᐃᑲᔪᖅᑐᐃᖁᓪᓗᒋᑦ 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ ᐊᒻᒪ 

ᐃᓕᓐᓂᐊᖅᑎᑦᑎᓂᕐᒥᒃ ᓄᓇᕗᒥ. ᑕᒪᒃᑯᐊ 

ᑐᑭᓯᒋᐊᕈᑎᒃᓴᐅᒐᓗᐊᖅᑎᓪᓗᒋᑦ ᐱᔾᔪᑎᒋᓪᓗᒍ 

ᓄᓇᕗᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ ᐃᓄᖕᓄᑦ 

ᐃᖅᑲᓇᐃᔭᖅᑎᓄᑦ ᖁᔭᓐᓇᒦᕈᓯᐊᖑᕙᒃᑐᑦ ᐊᒻᒪ 

ᒪᓕᓐᖏᑦᑐᓄᑦ ᐊᑭᓕᐅᑏᑦ ᐃᓗᐊᓃᓚᐅᕐᓂᖏᑦ 

ᑐᖔᒍᑦ ᐊᕐᕌᒎᓯᒪᔪᑦ ᐅᓂᒃᑳᖏᓐᓂᒃ, 

ᐃᓚᐅᑎᑕᐅᓚᐅᓐᖏᒻᒪᑕ ᒐᕙᒪᒃᑯᑦ 

ᒫᓐᓇᐅᓚᐅᖅᑐᖅ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂ 

2010-2011. ᑲᑎᒪᔨᕋᓛᑦ ᐅᔾᔨᕈᓱᖕᒥᔪᑦ 

ᐱᒻᒪᕆᐅᓂᖓᓂᒃ ᓯᕗᒧᐊᒃᑎᑕᐅᒃᐸᑕ ᒐᕙᒪᒃᑯᑦ 

ᐊᕐᕌᒍᑕᒫᓐ ᐅᓂᒃᑳᓕᐊᕆᖃᑦᑕᖅᑕᖏᑦ 

ᐱᖃᓯᐅᔾᔨᓯᒪᖃᑦᑕᕐᓗᑎᒃ ᓇᓗᓇᐃᖅᑎᖅᓯᒪᔪᓂᒃ 

ᑐᓴᒐᒃᓴᓂᒃ ᐱᔾᔪᑎᖃᖅᑐᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᓯᓂᕐᒧᑦ ᐃᒡᓗᓕᐅᖅᑎᓪᓗᒋᑦ, 

ᐱᖃᓯᐅᑎᓗᒋᑦ ᖃᑦᓯᐅᖕᒪᖔᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔪᑦ ᓴᓇᔪᓂ, 

ᓴᓇᔨᕈᕆᐅᖅᓴᖅᑐᑦ ᐊᒻᒪᓗ ᐃᓕᓐᓂᐊᖅᑎᑕᐅᔪᑦ. 

ᑖᒃᑯᐊ ᑐᓴᒐᒃᓴᑦ ᐱᒻᒪᕆᐅᕗᑦ ᓴᓇᕐᕈᑕᐅᑎᓪᓗᒍ 

ᕿᒥᕐᕈᔾᔪᑕᐅᓗᓂ ᐊᑐᖅᑕᐅᑦᑎᐊᕈᓐᓇᕐᒪᖔᑦ 

ᓄᓇᕗᒥ ᓇᖕᒥᓂᖃᖅᑐᓄᑦ ᐃᑲᔪᕈᑎᑦ 

ᐊᑐᐊᒐᖏᓐᓂ. 

 

7. ᓄᓇᕗᑦ ᒐᕙᒪᒃᑯᖏᑦ ᐃᓗᐃᑦᑑᓈᖅᓯᒪᔪᓂᒃ 

ᕿᒥᕐᕈᓇᒡᓗᑎᒃ ᓄᓇᕗᒥ ᓇᖕᒥᓂᖃᖅᑐᓄᑦ 

ᐃᑲᔪᕈᑎᓂᒃ ᐊᑐᐊᒐᕐᓂᒃ ᐊᒻᒪᓗ ᒐᕙᒪᒃᑯᑦ 

ᓂᐅᕕᕐᓂᕐᒧᑦ ᐱᖅᑯᓯᖏᑦ ᐱᓗᐊᖅᑐᒥᒃ 

ᑭᐅᔾᔪᑕᐅᓂᐊᖅᑎᓪᓗᒋᑦ ᐱᔾᔪᑕᐅᔪᓄᑦ ᓄᓇᕗᒥ 

ᓇᖕᒥᓂᖃᖅᑐᓄᑦ ᐃᑲᔪᕈᑎᑦ ᐊᑐᐊᒐᖓ 

ᐊᑐᕆᐊᖃᕐᒪᑦ ᓄᓇᓕᑦ ᒐᕙᒪᒃᑯᖏᑦ 

ᑳᓐᑐᕌᒃᓯᔭᕌᖓᑦ ᐊᒻᒪ ᓂᐅᕕᕌᖓᑦ. ᓈᓴᐅᑎᖓ 

5.1(c) ᓄᓇᕗᒥ ᓇᖕᒥᓂᖃᖅᑐᓄᑦ ᐃᑲᔪᕈᑎᑦ 

ᐊᑐᐊᒐᖓᑦ ᐅᖃᖅᓯᒪᕗᖅ 

ᐊᑐᖅᑕᐅᔭᕆᐊᖃᕐᓂᖓᓂᒃ ᓇᓕᐊᖕᓄᑐᐃᓐᓇᖅ 

ᑳᓐᑐᕌᓄᑦ “ᓄᓇᕗᑦ ᒐᕙᒪᒃᑯᖏᑦ 

ᑮᓇᐅᔭᖃᖅᑎᑦᓯᓂᐊᑐᐊᕈᑎᒃ 51ᐳᓴᖓᓂᒃ 

ᐊᕐᕌᒍᑕᒫᓐ ᐊᐅᓚᔾᔪᑎᒋᓂᐊᖅᑕᖏᓐᓄᑦ 

ᓇᓕᖕᓄᑐᐃᓐᓇᖅ ᑎᒥᐅᔪᑦ.” ᓄᓇᓕᑦ ᒐᕙᒪᖏᑦ 

ᓄᓇᕗᒥ ᑐᓂᔭᐅᖃᑦᑕᕋᓗᐊᖅᑎᓪᓗᒋᑦ 

ᐅᓄᕐᓂᖅᓴᓂᒃ ᑮᓇᐅᔭᖅᑐᕈᑎᒃᓴᖏᓐᓂᒃ 

ᐊᐅᓚᔾᔪᑎᒃᓴᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓂᒃ, 

ᓇᓗᓇᐃᖅᓯᓯᒪᖏᒻᒪᑦ ᐊᑐᕆᐊᖃᕐᒪᖔᑕ ᓄᓇᕗᒥ 

ᓇᖕᒥᓂᖃᖅᑐᓄᑦ ᐃᑲᔪᕈᑎᓂᒃ ᐊᑐᐊᒐᕐᓂᒃ. 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᒫᓐᓇᕐᓂᓴᐅᔪᖅ 

ᓴᖅᑭᑕᐅᓚᐅᖅᑐᑦ ᑳᓐᑐᕌᒐᒃᓴᐅᔪᑦ 

ᓄᓇᓕᖅᐸᐅᔭᖓᓐᓄᑦ ᐃᖃᓗᐃᑦ ᐊᒃᓯᕕᖕᒥᒃ 

ᐱᐅᓯᒋᐊᕈᑎᒃᓴᐅᓂᐊᖅᑐᖅ 

ᓇᓗᓇᐃᖅᓯᒪᓚᐅᖅᑐᖅ ᓄᓇᕗᒥ 

ᓇᖕᒥᓂᖃᖅᑐᓄᑦ ᐃᑲᔪᕈᑎᑦ ᐊᑐᐊᒐᖅ 

ᐊᑐᖅᑕᐅᓂᐊᕐᓂᖓᓂᒃ. 

 

8. ᓄᓇᕗᑦ ᒐᕙᒪᒃᑯᖏᑦ, ᑭᐅᑎᓪᓗᒋᑦ ᑖᒃᑯᓄᖓ 

ᐅᓂᒃᑳᓕᐊᓄᑦ, ᑐᓂᓯᓚᐅᖅᑐᑦ ᑎᑎᕋᖅᓯᒪᔪᓂᒃ 

ᐱᔾᔪᑎᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ 

ᐅᖃᐅᑕᐅᔭᕆᐊᖃᖅᑐᓂᒃ ᓂᐅᕕᖃᑦᑕᕐᓂᕐᒧᑦ 

ᐱᓕᕆᕝᕕᖓᓐᓂ ᐱᓕᕆᕝᕕᖓᓐᓂ ᓄᓇᓕᖕᓄᑦ  

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ, ᒪᓕᒡᓗᒋᑦ 

ᓇᓗᓇᐃᖅᑕᐅᓯᒪᓂᖏᑦ ᑎᑎᖅᑲᓂ 

ᒪᑐᐃᖅᓯᒋᐊᕈᑎᖏᓐᓂ ᑲᑎᒪᔨᕋᓛᑦ 

ᐱᓕᕆᕝᕕᖕᒧᑦ ᓯᕗᒃᑲᖅᑕᖅᑎ ᒪᑐᐃᖅᓯᑎᓪᓗᒍ, 

ᐊᒃᑐᐊᓂᖃᖅᑎᓪᓗᒋᑦ ᒐᕙᒪᒃᑯᑦ 

ᐃᓗᐃᑦᑑᓇᖅᓯᒪᔪᒃᑯᑦ 

ᕿᒥᕐᕈᓇᖕᓂᕆᓂᐊᖅᑕᖓᓐᓄᑦ ᓄᓇᕗᒥ 

ᓇᖕᒥᓂᖃᖅᑐᓄᑦ ᐃᑲᔪᕈᑎᑦ ᐊᑐᐊᒐᖓᓐᓂᒃ. 

 

9. ᓄᓇᕗᑦ ᒐᕙᒪᒃᑯᖏᑦ, ᑭᐅᑎᓪᓗᒋᑦ ᑖᒃᑯᓄᖓ 

ᐅᓂᒃᑳᓕᐊᓄᑦ, ᑐᓂᓯᓗᑎᒃ ᑎᑎᕋᖅᓯᒪᔪᓂᒃ 

ᑕᑕᑎᕆᐊᓕᖕᓂᒃ ᐊᒻᒪ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᓴᓇᔭᐅᓯᒪᔪᓂᒃ 

ᐊᒻᒪ/ᐅᕝᕙᓗ ᐋᖅᑭᒋᐊᖅᑕᐅᓗᑎᒃ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᐱᓕᕆᕝᕕᖓᓐᓄᑦ ᐃᓗᐊᓂ 12 ᑕᖅᑭᑦ 

ᐊᑐᓚᐅᖅᑎᓪᓗᒋᑦ ᑐᓴᖅᑕᐅᔪᓂᒃ ᒪᓕᒐᓕᕆᔨᑦ 

ᐱᓕᕆᕝᕕᖓᓐᓂ, ᒪᓕᒡᓗᒍ 

ᓇᓗᓇᐃᖅᑕᐅᓯᒪᓂᖓ ᑎᑎᖅᑲᓂ 

ᒪᑐᐃᖅᓯᒋᐊᕈᑎᓂ ᑲᑎᒪᔨᕋᓛᓄᑦ ᐱᓕᕆᕝᕕᐅᑉ 

ᓯᕗᒃᑲᖅᑕᖅᑎᖓᓐᓂᓐᖔᖅᑐᑦ, ᐊᒻᒪ ᑎᑎᖅᑲᑦ 

ᐱᖃᓯᐅᔾᔨᓯᒪᓗᑎᒃ ᐱᔾᔪᑎᖏᓐᓂᒃ 

ᐊᓯᔾᔨᖅᓯᔾᔪᑕᐅᔪᑦ ᑭᖑᓂᑦᑎᓐᓂ 

ᐊᑐᖅᑕᐅᕙᓚᐅᖅᑐᓂᒃ ᑕᑕᑎᕆᐊᓕᖕᓂᒃ 

ᐊᒻᒪᓗ ᑎᑎᕋᕐᕕᒃᓴᓂᒃ. 

 

10. ᓄᓇᕗᑦ ᒐᕙᒪᒃᑯᖏᑦ, ᑭᐅᑎᓪᓗᒋᑦ ᑖᒃᑯᓄᖓ 

ᐅᓂᒃᑳᓕᐊᓄᑦ, ᑐᓂᓯᖁᓪᓗᒋᑦ 

ᓇᓗᓇᐃᖅᑎᖅᓯᒪᔪᓂᒃ ᑐᓴᒐᒃᓴᓂᒃ 

ᐱᔾᔪᑎᖃᖅᑐᓂᒃ ᑳᓐᑐᕌᓂᒃ 

ᑐᓂᓯᓂᕆᓚᐅᖅᑕᖏᓐᓄᑦ ᐅᓯᖃᑦᑕᕐᓂᐊᖅᑐᓄᑦ 

ᖃᖓᑕᓲᒃᑯᑦ ᐃᓅᓕᓴᖅᑕᐅᔭᖅᑐᖅᑐᓄᑦ 

ᐊᐅᓪᓚᕈᑎᖏᓐᓄᑦ ᐊᒻᒪ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᑦ ᐊᐅᓪᓚᖅᑎᓪᓗᒋᑦ 

ᐃᖅᑲᓇᐃᔭᕆᐊᕐᓗᑎᒃ ᐊᑐᖃᑦᑕᖁᓪᓗᒋᑦ 

2011 ᑐᒃᓯᕋᐅᑎᑦ ᑳᓐᑐᕌᓄᑦ ᐱᔪᒪᓇᓱᒍᑎᑦ 

ᐅᓯᖃᑦᑕᕐᓂᐊᖅᑐᓄᑦ ᖃᖓᑕᓲᒃᑯᑦ 

ᐃᓅᓕᓴᖅᑕᐅᔭᖅᑐᖅᑐᓂᒃ (RFP 2011-22). 

ᑐᓴᒐᒃᓴᑦ ᑐᓂᔭᐅᔪᑦ ᑐᓴᒐᒃᓴᖁᑎᖃᕆᐊᖃᖅᑐᑦ 

ᐱᔾᔪᑕᐅᔪᓂᒃ ᐅᑯᓂᖓ. ᑲᑎᒪᔨᕋᓛᑦ 

ᑲᑎᒪᑎᓪᓗᒋᑦ, ᑲᑎᒪᔨᐅᖃᑕᐅᔪᑦ 

ᑕᑕᒥᒐᓚᓚᐅᖅᑐᑦ ᑐᓴᒐᒃᓴᓂᒃ 

ᐱᓯᒪᒃᓯᓐᖏᓗᐊᕐᓂᖏᓐᓄᑦ ᒐᕙᒪᒃᑯᓐᓄᑦ 

ᑭᒡᒐᖅᑐᖅᑎᐅᔪᑦ ᓲᕐᓗ ᖃᖓᑕᓲᑦ ᓇᓕᐊᒃ 

ᐅᕝᕙᓗ ᓇᓕᐊᖕᓄᑦ ᑎᒥᐅᔪᓄᑦ ᑐᓂᓯᓐᓂᕐᒪᖔᑕ 

ᑳᓐᑐᕌᓂᒃ ᐊᑐᖅᑕᐅᓪᓗᓂ 

ᐱᔪᒪᓇᓱᒍᑎᐅᓚᐅᖅᑐᑦ, ᑲᑎᓪᓗᒋᑦ ᓂᐅᕐᕈᑕᐅᔪᑦ 

ᑐᓂᔭᐅᔪᑦ ᑳᓐᑐᕌᖕᒥᒃ ᑐᓂᔭᐅᔪᒧᑦ, ᐱᔾᔪᑎᖏᑦ 

ᒐᕙᒪᒃᑯᑦ ᑭᖑᕙᖅᓯᒪᓂᖓᓐᓄᑦ 

ᐊᑎᓕᐅᕆᓂᒃᓴᒧᑦ ᑳᓐᑐᕌᖕᒥᒃ, ᐱᔾᔪᑎᖓ  



ᕿᑎᖅᑰ, ᒪᐃ 31, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓄᖅᓯᒋᐊᖅᑕᐅᓂᖓᑕ ᑳᓐᑐᕌᒃ 

ᐅᖓᕙᕆᐊᖅᑕᐅᓗᓂ ᐊᒻᒪ ᐱᐅᓯᕆᔭᐅᔪᑦ 

ᒐᕙᒪᒃᑯᓐᓄᑦ ᕿᒥᕐᕈᓇᒃᑕᐅᓗᑎᒃ ᑳᓐᑐᕌᒃ 

ᑐᓂᔭᐅᑎᓪᓗᒍ ᐊᑐᑦᑎᐊᕋᓗᐊᕐᒪᖔᑕ 

ᐱᔪᒪᓇᓱᒍᑎᒧᑦ ᑎᑎᕋᖅᓯᒪᓂ 

“ᐱᐅᓯᒋᐊᕈᑎᒃᓴᖓᑦ ᖃᖓᑕᓲᒃᑯᑦ 

ᐱᔨᑦᓯᖅᑕᐅᑎᓪᓗᒋᑦ ᓄᓇᕗᒥᐅᑦ.” 

 

ᐅᖃᖅᑎ, ᑕᕝᕙ ᐃᓱᓕᑉᐳᑦ ᑲᑎᒪᔨᕋᓛᓂᓐᖔᖅᑐᑦ, 

ᒪᓕᒡᓗᒍ ᓈᓴᐅᑎᖓ 91(5), ᒪᓕᒐᕐᓂ, 

ᑎᑎᖅᑲᑎᒍᑦ ᑐᒃᓯᕋᖅᓯᒪᕗᖅ ᒐᕙᒪᒃᑯᑦ 

ᓴᖅᑭᑦᑎᖃᑦᑕᖁᓪᓗᒋᑦ ᐃᓗᐃᑦᑐᓂᒃ ᑭᐅᔾᔪᑕᐅᔪᓂᒃ 

ᐆᓂᒃᑲᓕᐊᓄᑦ ᐃᓗᐊᓂ ᐅᓪᓗᐃᑦ 120 

ᐊᓂᒍᓚᐅᖏᓐᓂᖏᓐᓂ. 

 

ᐅᖃᖅᑎ, ᓅᑦᑎᒋᐊᖅᐳᖓ ᐅᓂᒃᑳᓕᐊᖓ 

ᑲᑎᒪᔨᕋᓛᑦ ᐊᖏᖅᑕᐅᖁᓪᓗᒍ ᒪᓕᒐᓕᐅᕐᕕᖕᒥ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑎᑦ ᐊᖏᖅᐸᑦ ᑲᑎᒪᔨᕋᓛᑦ ᐅᓂᒃᑳᖓ 

ᐱᔭᐅᓯᒪᓂᕋᖅᑕᐅᖁᓪᓗᒍ ᒪᓕᒐᓕᐅᕐᕕᖕᒥ? 

 

ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓂᒃᑳᖅ 

ᐱᔭᐅᓯᒪᓇᕋᓕᖅᐸᕋ ᒪᓕᒐᓕᐅᕐᕕᖕᒥ. 

 

13. ᓴᖅᑭᑎᑦᑎᓂᖅ ᑎᑎᖅᑲᓂᒃ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑏ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 191 - 3(3): ᓄᓇᕗᒻᒥ 

ᕿᒥᕐᕈᓂᐅᓚᐅᖅᑐᖅ ᐅᑐᐱᕆ 2011-ᓂ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ 

ᓄᓇᕗᒻᒥ ᐃᓄᓕᕆᓂᕐᒧᑦ ᕿᒥᕐᕈᓂᐅᓚᐅᖅᑐᒥᒃ 

ᐅᑐᐱᕆ 2011-ᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 13 

ᓴᖅᑭᑎᑦᑎᓂᖅ ᑎᑎᖅᑲᓂᒃ. 14 ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᒃ. 15 ᖃᐅᔨᒃᑲᐃᓂᖅ 

ᓯᕗᓪᓕᖅᐹᒥᒃ ᐅᖃᓕᒫᕐᓂᐊᕐᓂᕐᒥᒃ ᒪᓕᒐᒃᓴᓂᒃ. 16 

ᐱᒋᐊᖅᑎᑕᐃᑦ. 17 ᓯᕗᓕᖅᐹᒥᒃ ᐅᖃᓕᒫᕐᓂᖅ  

ᒪᓕᒐᒃᓴᓂᒃ. 18 ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᒃ. 19 ᐃᓱᒪᖅᓴᖅᓯᐅᕐᓂᖅ ᒪᓕᒐᒃᓴᓂᒃ 

ᐊᓯᖏᓂᓪᓗ ᑲᑎᒪᑐᐃᓐᓇᖅᑎᓪᓗᒋᑦ. ᑲᔪᓯᓗᑕ. 20 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᑦ. ᐱᑕᖃᓐᖏ. 21 

ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 36 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2012-2013 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑭᒡᒐᖅᑐᐃᔪᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᕐᒧᓪᓗ, ᒪᓕᒐᒃᓴᖅ 36, ᑮᓇᐅᔭᓂᒃ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 1, 2012-2013 

ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ ᐊᒻᒪ 

ᒪᓕᒐᒃᓴᖅ 36 ᐊᖏᖅᑕᐅᔪᓐᓇᖅᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 

ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 37 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2012-2013 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᑭᒡᒐᖅᑐᐃᔪᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᕐᔪᐊᕐᒧᓪᓗ, ᒪᓕᒐᒃᓴᖅ 36, ᑮᓇᐅᔭᓂᒃ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ)) ᒪᓕᒐᖅ, 

ᓈᓴᐅᑎᖓ 2, 2012-2013 ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂᒃ. ᖁᔭᓐᓇᒦᒃ ᐅᖃᖅᑎ. 

 



ᕿᑎᖅᑰ, ᒪᐃ 31, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ ᐊᒻᒪ ᒪᓕᒐᒃᓴᖅ 

37 ᐊᖏᖅᑕᐅᔪᓐᓇᖅᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 22. 

ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

 

ᑲᑎᒪᔾᔪᑎᒃᓴᐃᑦ ᔫᓂ 1-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

 ᒪᓕᒐᒃᓴᖅ 38 

 ᒪᓕᒐᒃᓴᖅ 39 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐅᓪᓗᑐᐃᓐᓇᓐᖑᕋᓱᓐᓂᖓᓂ, ᔫᓂ 1, 

ᑕᖅᑭᐅᓂᐊᖅᑐᒥ ᓄᑖᒥᒃ ᐊᒻᒪᓗ ᐊᕐᕌᒍ ᐊᑕᐅᓯᕐᒥᒃ 

ᓇᓪᓕᐅᓂᖅᓯᐅᕈᑎᒋᓂᐊᖅᑐᒍ ᐅᕙᓂ 

ᐃᒃᓯᕚᓐᓂᕆᓕᖅᑕᕐᓂ. ᐱᒋᐊᓛᖅᐳᒍᑦ 9:00-

ᒧᐊᖅᐸᑦ ᐅᓪᓛᒃᑯᑦ. 

 

ᐃᖅᓱᒃᑏ.  

 

>>ᓄᖅᑲᖅᑐᑦ 16:54ᒥ



 

 

 


